
თავი I

შესავალი დებულებანი
მუხლი 1. პრეამბულა


წარმოადგენს რა საქართველოს კულტურული და ბუნებრივი მემკვიდრეობა საქართველოს ტერიტორიაზე, წარსულში თუ ამჟამად მცხოვრებ ხალხთა მიერ ან ბუნებისა და ადამიანის ერთობლივი ზემოქმედების შედეგად შექმნილ საერთო კულტურულ საგანძურს, იგი არის საქართველოს მოქალაქეთა საერთო კუთვნილება, განურჩევლად მათი ეთნიკური, კულტურული, რელიგიური, სქესობრივი თუ სხვა იდენტობისა;

წარმოადგენს რა საქართველოს კულტურული და ბუნებრივი მემკვიდრეობა მსოფლიო მემკვიდრეობის ზოგადსაკაცობრიო საგანძურის განუყოფელ ნაწილს და კაცობრიობის საერთო მემკვიდრეობას, საქართველოს სახელმწიფოს, ამ კუთხით აქვს პასუხისმგებლობა არა მხოლოდ საკუთარი მოქალაქეების, არამედ საერთაშორისო თანამეგობრობის წინაშე. საქართველოს სახელმწფო მისი დაცვისა და მართვისას ეყრდნობა კულტურული და ბუნებრივი მემკვიდრეობის დაცვის საერთაშორისოდ აღიარებულ მეთოდოლოგიასა და პრინციპებს, შესაბამისი სამართლის ნორმებსა და სახელმძღვანელო დოკუმენტებს;

განაპირობებს რა საქართველოს კულტურული და ბუნებრივი მემკვიდრეობის მდგომარეობის გაუარესება, მისი სრული ან ნაწილობრივი გაქრობა ზოგადსაკაცობრიო მნიშვნელობის დანაკარგს მსოფლიო მეკმვიდრეობისათვის, რომლის გაღარიბებისაგან დაცვა და ზრუნვა ყველა ადამიანის ვალდებულებაა, ნებისმიერ პირს, განურჩევლად მისი მოქალაქეობისა, მრწამსისა, ეთნიკური და კულტურული კუთვნილებისა, შეუძლია იყოს დაინტერესებული მხარე საქართველოს კულტურული მემკვიდრეობის დაცვასთან მიმართებაში და მოითხოვოს შესაბამისი სახელმწიფო ორგანოებისაგან, მესაკუთრისგან, სხვა უფლებამოსილი პირებისა თუ ორგანიზაციული წარმონაქმნებისაგან  მისი დაცვისა და პოპულარიზაციის ადეკვატურ ღონისძიებათა გატარება, დარგში საერთაშირისო და ეროვნულ დონეზე აღიარებული პრინციპებისა და მეთოდოლოგიის შესაბამისად;

ყველა სახელმწიფო ორგანოს ვალია, მისთვის ხელმისაწვდომი საშუალებებით იზრუნოს საქართველოს კულტურული და ბუნებრივი მემკვიდრეობის გამოვლენაზე, დაცვასა და პოპულარიზაციაზე, საზოგადოებრივი ცნობიერების ამაღლებასა და სფეროში საჯარო ინფორმაციის ხელმისაწვდომობაზე, მიუხედავად იმისა, წარმოადგენს თუ არა ეს მის პირდაპირ და უშუალო ვალდებულებას.

საქართველოს სახელმწიფო ზრუნავს კულტურული და ბუნებრივი მემკვიდრეობის მდგრად განვითარებაზე, მის მიმართვაზე საქართველოს მოქალაქეთა კულტურული, ესთეტიური და ეკონომიკური გარემოს გაუმჯობესებისთვის, მისი სოციალური და ეკონომიკური პოტენციალის გამოყენებას საქართველოს მოქალაქეთა კულტურული მრავალფეროვნების შენარჩუნებისა და ეკონომიკური კეთილდღეობის ამაღლების მიზნით.   

მუხლი 2. კოდექსის მიზანი

ამ კოდექსის მიზანია საქართველოს ტერიტორიაზე კულტურული მემკვიდრეობისა და ბუნებრივ ფასეულობათა გამოვლენისა და დაცვის მექანიზმების განსაზღვრა, მათი, როგორც ისტორიის მოწმის როლის შენარჩუნება, თაობიდან თაობაზე გადაცემისა და პოპულარიზაციიის ხელშეწყობა, სფეროში წარმოშობილი სამართლებრივი ურთიერთობების მოწესრიგება, გადაწყვეტილებების მიღების პროცესში საზოგადოების ჩართულობის მაღალი ხარისხის უზრუნველყოფა, ადამიანის საცხოვრებელი გარემოს მხატვრულ-ესთეტიური და ისტორიული ღირებულების შენარჩუნება, კულტურული ლანდშაფტებისა და ურბანული გარემოს მდგრადი განვითარების ხელშეწყობა, სივრცითი მოწყობისა და სოციალ-ეკონომიკური ხასიათის გეგმარებითი გადაწყვეტილების მიღების პროცესში კულტურული და ბუნებრივი მემკვიდრეობის დაცვისა და განვითარების ინტერესის გათვალისწინება, სათანადო მექანიზმების შემუშავება.

მუხლი 3. კოდექსის რეგულირების სფერო

1. ამ კოდექსის მოქმედება ვრცელდება საქართველოს ტერიტორიაზე არსებულ  კულტურულ მემკვიდრეობაზე, ბუნებრივ ფასეულობებზე და „მსოფლიო კულტურული და ბუნებრივი მემკვიდრეობის დაცვის შესახებ“ კონვენციით (UNESCO, ქ. პარიზი, 1972 წლის 16 ნოემბერი) განსაზღვრულ ბუნებრივ მემკვიდრეობაზე, ამ კოდექსით განსაზღვრულ რეგულირებათა ფარგლებში. 

2. ეს კოდექსი განსაზღვრავს კულტურული მემკვიდრეობისა და ბუნებრივი ფასეულობების გამოვლენის და დაცვის წესებსა და ძირითად კრიტერიუმებს, მის დაცვაზე პასუხისმგებელ პირებს/ორგანოებს, მათ კომპეტენციებს, დარგში მონაწილე პირების, პირთა გაერთიანებებისა და სხვა ორგანიზაციული წარმონაქმნების უფლებებსა და მოვალეობებს.

3. საქართველო ზრუნავს საზღვარგარეთ არსებული ქართული კულტურული მემკვიდრეობის დაცვაზე.

4. გარემოს დაცვისა და ბუნებათსარგებლობის საკითხები რეგულირდება „გარემოს დაცვის შესახებ“ საქართველოს კანონით. 

მუხლი 4. დარგის მარეგულირებელი სამართლებრივი აქტები

1. კულტურული და ბუნებრივი მემკვიდრეობის სფეროში სამართლებრივი ურთიერთობები რეგულირდება ამ კოდექსით, საქართველოს კანონმდებლობითა და სხვა საერთაშორისო სამართლებრივი აქტებით, მათ შორის:

ა) HYPERLINK "http://unesco.ge/wp-content/uploads/2014/11/%E1%83%B0%E1%83%90%E1%83%90%E1%83%92%E1%83%98%E1%83%A1-%E1%83%99%E1%83%9D%E1%83%9C%E1%83%95%E1%83%94%E1%83%9C%E1%83%AA%E1%83%98%E1%83%90-1954.pdf"„HYPERLINK "http://unesco.ge/wp-content/uploads/2014/11/%E1%83%B0%E1%83%90%E1%83%90%E1%83%92%E1%83%98%E1%83%A1-%E1%83%99%E1%83%9D%E1%83%9C%E1%83%95%E1%83%94%E1%83%9C%E1%83%AA%E1%83%98%E1%83%90-1954.pdf"შეიარაღებულიHYPERLINK "http://unesco.ge/wp-content/uploads/2014/11/%E1%83%B0%E1%83%90%E1%83%90%E1%83%92%E1%83%98%E1%83%A1-%E1%83%99%E1%83%9D%E1%83%9C%E1%83%95%E1%83%94%E1%83%9C%E1%83%AA%E1%83%98%E1%83%90-1954.pdf" HYPERLINK "http://unesco.ge/wp-content/uploads/2014/11/%E1%83%B0%E1%83%90%E1%83%90%E1%83%92%E1%83%98%E1%83%A1-%E1%83%99%E1%83%9D%E1%83%9C%E1%83%95%E1%83%94%E1%83%9C%E1%83%AA%E1%83%98%E1%83%90-1954.pdf"კონფლიქტისHYPERLINK "http://unesco.ge/wp-content/uploads/2014/11/%E1%83%B0%E1%83%90%E1%83%90%E1%83%92%E1%83%98%E1%83%A1-%E1%83%99%E1%83%9D%E1%83%9C%E1%83%95%E1%83%94%E1%83%9C%E1%83%AA%E1%83%98%E1%83%90-1954.pdf" HYPERLINK "http://unesco.ge/wp-content/uploads/2014/11/%E1%83%B0%E1%83%90%E1%83%90%E1%83%92%E1%83%98%E1%83%A1-%E1%83%99%E1%83%9D%E1%83%9C%E1%83%95%E1%83%94%E1%83%9C%E1%83%AA%E1%83%98%E1%83%90-1954.pdf"შემთხვევაშიHYPERLINK "http://unesco.ge/wp-content/uploads/2014/11/%E1%83%B0%E1%83%90%E1%83%90%E1%83%92%E1%83%98%E1%83%A1-%E1%83%99%E1%83%9D%E1%83%9C%E1%83%95%E1%83%94%E1%83%9C%E1%83%AA%E1%83%98%E1%83%90-1954.pdf" HYPERLINK "http://unesco.ge/wp-content/uploads/2014/11/%E1%83%B0%E1%83%90%E1%83%90%E1%83%92%E1%83%98%E1%83%A1-%E1%83%99%E1%83%9D%E1%83%9C%E1%83%95%E1%83%94%E1%83%9C%E1%83%AA%E1%83%98%E1%83%90-1954.pdf"კულტურულიHYPERLINK "http://unesco.ge/wp-content/uploads/2014/11/%E1%83%B0%E1%83%90%E1%83%90%E1%83%92%E1%83%98%E1%83%A1-%E1%83%99%E1%83%9D%E1%83%9C%E1%83%95%E1%83%94%E1%83%9C%E1%83%AA%E1%83%98%E1%83%90-1954.pdf" HYPERLINK "http://unesco.ge/wp-content/uploads/2014/11/%E1%83%B0%E1%83%90%E1%83%90%E1%83%92%E1%83%98%E1%83%A1-%E1%83%99%E1%83%9D%E1%83%9C%E1%83%95%E1%83%94%E1%83%9C%E1%83%AA%E1%83%98%E1%83%90-1954.pdf"ფასეულობებისHYPERLINK "http://unesco.ge/wp-content/uploads/2014/11/%E1%83%B0%E1%83%90%E1%83%90%E1%83%92%E1%83%98%E1%83%A1-%E1%83%99%E1%83%9D%E1%83%9C%E1%83%95%E1%83%94%E1%83%9C%E1%83%AA%E1%83%98%E1%83%90-1954.pdf" HYPERLINK "http://unesco.ge/wp-content/uploads/2014/11/%E1%83%B0%E1%83%90%E1%83%90%E1%83%92%E1%83%98%E1%83%A1-%E1%83%99%E1%83%9D%E1%83%9C%E1%83%95%E1%83%94%E1%83%9C%E1%83%AA%E1%83%98%E1%83%90-1954.pdf"დაცვისHYPERLINK "http://unesco.ge/wp-content/uploads/2014/11/%E1%83%B0%E1%83%90%E1%83%90%E1%83%92%E1%83%98%E1%83%A1-%E1%83%99%E1%83%9D%E1%83%9C%E1%83%95%E1%83%94%E1%83%9C%E1%83%AA%E1%83%98%E1%83%90-1954.pdf" HYPERLINK "http://unesco.ge/wp-content/uploads/2014/11/%E1%83%B0%E1%83%90%E1%83%90%E1%83%92%E1%83%98%E1%83%A1-%E1%83%99%E1%83%9D%E1%83%9C%E1%83%95%E1%83%94%E1%83%9C%E1%83%AA%E1%83%98%E1%83%90-1954.pdf" HYPERLINK "http://unesco.ge/wp-content/uploads/2014/11/%E1%83%B0%E1%83%90%E1%83%90%E1%83%92%E1%83%98%E1%83%A1-%E1%83%99%E1%83%9D%E1%83%9C%E1%83%95%E1%83%94%E1%83%9C%E1%83%AA%E1%83%98%E1%83%90-1954.pdf"შესახებ“ კონვენცია, ქ. ჰააგა, 1954 წლის 14 მაისი;

ბ) „ძეგლების და ანსამბლების კონსერვაციის და რესტავრაციის შესახებ“ ვენეციის 1964 წლის 31 მაისის საერთაშორისო ქარტია;

გ) „კულტურული ღირებულებათა უკანონო შემოტანის,გატანისა და საკუთრების უფლების გადაცემის აკრძალვისა და აღკვეთის ღონისძიებათა შესახებ“ კონვენცია, UNESCO, ქ. პარიზი, 1970 წლის 14 ნოემბერი;

დ) „მსოფლიო კულტურული და ბუნებრივი მემკვიდრეობის დაცვის შესახებ“ კონვენცია, UNESCO, ქ. პარიზი, 1972 წლის 16 ნოემბერი;

ე) „ისტორიული ბაღების ქარტია“, ფლორენცია, 1981 წლის 15 დეკემბერი;

ვ) „ევროპის არქიტექტურული მემკვიდრეობის დაცვის კონვენცია“, გრანადა, 1985 წლის 3 ოქტომბერი;

ზ) „არქეოლოგიური მემკვიდრეობის დაცვის ევროპული კონვენცია (განახლებული)“,  ლა’ ვალეტა, 1992 წლის 16 იანვარი;
თ) „ევროპის ლანდშაფტების კონვენცია“ ფლორენცია, 2000 წლის 20 ოქტომბერი; 

ი) „არამატერიალური კულტურული მემკვიდრეობის დაცვის შესახებ“ კონვენცია, პარიზი, 2003 წლის 17 ოქტომბერი;

კ) „კულტურული თვითგამოხატვის მრავალფეროვნების დაცვისა და  ხელშეწყობის შესახებ“ კონვენცია, პარიზი, UNESCO, 20 ოქტომბერი, 2005;

ლ) „საზოგადოებისთვის კულტურული მემკვიდრეობის მნიშვნელობის შესახებ ევროპის საბჭოს ჩარჩო კონვენცია“,  ფარო, 2005 წლის 27 ოქტომბერი.

მ) ICOM-ის სამუზეუმო ეთიკის კოდექსი, ICOM-ის 21-ე გენერალური ასამბლეა, ქ. სეული (კორეა), 2004 წლის 8 ოქტომბერი;
ნ) „გარემოსდაცვით საკითხებთან დაკავშირებული ინფორმაციის ხელმისაწვდომობის, გადაწყვეტილებების მიღების პროცესში საზოგადოების მონაწილეობისა და ამ სფეროში მართლმსაჯულების საკითხებზე ხელმისაწვდომობის შესახებ“  ორჰუსი, დანია, 23-25 ივნისი 1998 წ.

2. ამ კოდექსით განსაზღვრულ, კულტურული და ბუნებრივი მემკვიდრეობის დაცვის სახელმწიფო ორგანოთა მიერ მათ კომპეტენციას მიკუთვნებულ საკითხებზე გადაწყვეტილების მიღებისა და მონაცემთა აღრიცხვის დამატებითი წესები და პირობები, ასევე კულტურული მემკვიდრეობის სფეროში სამეცნიერო-მეთოდური საკითხები განისაზღვრება მინისიტრის კანონქვემდებარე ნორმატიული აქტით - „კულტურული და ბუნებრივი მემკვიდრეობის აღრიცხვისა და მართვის ინსტრუქცია“ (შემდგომში - ინსტრუქცია).

3. კულტურული და ბუნებრივი მემკვიდრეობის სფეროში ამ კოდექსით განსაზღვრულ საპროექტო და კვლევით სამუშაოთა წარმოების, ასევე დამცავი ზონების შემუშავების მეთოდოლოგია, შესაბამის დოკუმენტაციათა მეთოდური და ტექნიკური სტანდარტი და პირობები დგინდება საქართველოს მთავრობის ნორმატიული აქტით - „კულტურული და ბუნებრივი მემკვიდრეობის ტექნიკური რეგლამენტით“.

მუხლი 5. გამოყენებული ცნებები

ამ კოდექსის მიზნებისთვის, კოდექსში გამოყენებულ ცნებებს  აქვთ შემდეგი მნიშვნელობა:
ა) კულტურული მემკვიდრეობა - წარსულ თაობათა მიერ შექმნილი მატერიალური და სულიერი კულტურის ნაწილი, რომელიც გადაეცემა თაობიდან თაობას და წარმოადგენს ქვეყნის კულტურული იდენტობის  მნიშვნელოვან განსაზღვრელს, მათ შორის:
ა.ა)  მატერიალური კულტურული მემკვიდრეობა – (შემდგომში მკმ) ადამიანის მიერ ან ადამიანის ბუნებაზე ზემოქმედების შედეგად შექმნილი ნებისმიერი სახის მხატვრული, ესთეტიკური, ისტორიული, მემორიალური ღირებულების მქონე არქიტექტურული, ხელოვნების, ქალაქთმშენებლობითი, სასოფლო, არქეოლოგიური, ანთროპოლოგიური, ეთნოგრაფიული, მონუმენტური, ტექნიკის განვითარებასთან დაკავშირებული უძრავი ან მოძრავი ნივთები, ობიექტები მათი  ერთობლიობა ან მათი ნაწილები, ასევე დოკუმენტური მასალები, ასევე ბაღები, პარკები, ლანდშაფტური არქიტექტურის ობიექტები, ისტორიული დასახლებები, ისტორიულად ჩამოყალიბებული გარემო, კულტურული ლანდშაფტები, დაკავშირებული ქვეყნის ისტორიასთან, განვითარებასთან, ფოლკლორთან, რწმენასა და ტრადიციებთან, ადრე ან ამჟამად არსებულ ცივილიზაციასთან;
ა.ბ) არამატერიალური კულტურული მემკვიდრეობა (შემდგომში აკმ) - თემების,  პირთა ჯგუფებისა და ზოგიერთ შემთხვევაში, ცალკეული პირების მიერ, მათი კულტურული მემკვიდრეობის ნაწილად აღიარებული ტრადიცია, პრაქტიკა, წარმოდგენები და გამოსახვის ფორმები, შესაბამისი ცოდნა და ჩვევები, ასევე მათთან დაკავშირებული ინსტრუმენტები, ტექნოლოგიები, საგნები, არტეფაქტები და კულტურული სივრცეები, რომელიც მუდმივ განახლებას განიცდის თემებისა და ჯგუფების მიერ გარემო პირობების, ბუნების ზემოქმედებისა და მათი ისტორიის შესაბამისად და აყალიბებს იდენტობისა და მემკვიდრეობითობის გრძნობას, რითაც ხელს უწყობს კულტურათა მრავალფეროვნებისა და ადამიანის შემოქმედების პატივისცემას;

ბ) ბუნებრივი მემკვიდრეობა -  ამ კოდექსითა და „მსოფლიო კულტურული და ბუნებრივი მემკვიდრეობის დაცვის შესახებ“ კონვენციით (UNESCO, ქ. პარიზი, 1972 წლის 16 ნოემბერი) განსაზღვრული ბუნებრივი ფასეულობები.
გ) მსოფლიო მემკვიდრეობის ობიექტი - „მსოფლიო კულტურული და ბუნებრივი მემკვიდრეობის დაცვის შესახებ“ 1972 წლის  16 ნოემბრის პარიზის კონვენციით შექმნილ მსოფლიო მემკვიდრეობის ნუსხაში (შემდგომში – მსოფლიო მემკვიდრეობის ნუსხა) შეტანილი, საქართველოს ტერიტორიაზე არსებული კულტურული და ბუნებრივი  მემკვიდრეობის ობიექტები.
დ) კაცობრიობის აკმ - „არამატერიალური კულტურული მემკვიდრეობის დაცვის შესახებ“ 2003 წლის 17 ოქტომბრის პარიზის კონვენციით განსაზღვრულ კაცობრიობის არამტერიალური კულტურული მემკვიდრეობის ნუსხაში (კაცობრიობის აკმ-ს ნუსხა) შეყვანილი აკმ;

ე) მსოფლიო მემკვიდრეობა - „მსოფლიო კულტურული და ბუნებრივი მემკვიდრეობის დაცვის შესახებ“ 1972 წლის  16 ნოემბრისა და „არამატერიალური კულტურული მემკვიდრეობის დაცვის შესახებ“ 2003 წლის 17 ოქტომბრის პარიზის კონვენციებით განსაზღვრული, მატერიალური და არამეტერიალური კულტურული და ბუნებრივი მემკვიდრეობა.
ვ) კულტურული ფასეულობა – შემოქმედებითი პროცესის შედეგად, ნებისმიერი მასალითა და საშუალებით, ნებისმიერ ისტორიულ ეპოქაში შექმნილი ობიექტი, მისი ნაწილი ან ურთიერთდაკავშირებილი ობიექტების ერთობა, რომლის გამოყოფა და ასეთად იდენტიფიცირება შესაძლებელია დანარჩენი გარემოსგან და რომელსაც აქვს მხატვრული, ესთეტიკური, ეთნოლოგიური, მემორიალური, მეცნიერული, ტექნიკური ან ტექნოლოგიური ღირებულება. 

ზ) ბუნებრივი ფასეულობა - ბუნებრივი მოვლენების ან  ადამიანისა და ბუნების ერთობლივი ზემოქმედების შედეგად შექმნილი, სამეცნიერო ღირებულების მქონე პალეონტოლოგიური, ასევე, ამ კოდექსით დადგენილი წესით სამუზეუმო ფონდში აღრიცხული გეოლოგიური, მინერალოგიური, ბიოლოგიური, მათ შორის ფლორისა და ფაუნის, განამარხებული ან მიწის ზემოთ არსებული მოძრავი ნივთები (ბუნებრივი ფასეულობები).

თ) კულტურული მემკვიდრეობის ძეგლი (შემდგომში - ძეგლი) - მკმ-ის უძრავი ობიექტი, რომელსაც ამ კოდექსით დადგენილი წესით მიენიჭა ძეგლის სტატუსი, რაც იწვევს მასზე საქართველოს კანონმდებლობით ძეგლის მიმართ დადგენილი სამართლებრივი რეჟიმის გავრცელებას. აღნიშნული ცნება ასევე მოიცავს ძეგლის გადაადგილებად ფრაგმენტსაც;
ი) კომპლექსური ძეგლი – ფიზიკურად, ფუნქციურად, ისტორიულად ან ტერიტორიულად ურთიერთდაკავშირებული კულტურული მემკვიდრეობის ობიექტების ერთობლიობა,  რომელიც ტოპოგრაფიულად იდენტიფიცირებადი ერთეულია და რომელსაც ამ კანონით დადგენილი წესით, როგორც ერთიან კომპლექსს, მიენიჭა ძეგლის სტატუსი;
კ) კულტურული ფენა – მიწის შრეები ან წყლით დაფარული ტერიტორია (ფსკერი), რომელსაც ატყვია ადამიანის ცხოვრებისა და საქმიანობის კვალი და ინახავს ადამიანის საქმიანობის ამსახავ დოკუმენტურ მასალას;
ლ) არქეოლოგიური ობიექტი – 100 ან მეტი წლის წინ, ნაწილობრივ ან სრულად  განანამერხები ან წყალქვეშ მოქცეული ნაშთი, კულტურული ფენა, რომელიც შექმნილია ადამიანის მიერ ან ადამიანის ბუნებაზე ზემოქმედების შედეგად ან რომელსაც ატყვია ადამიანის ზემოქმედების კვალი; 

მ) არქეოლოგიური/პალეონტოლოგიური მონაპოვარი - არქეოლოგიურ, პალეონტოლოგიურ ან მიწის სხვა სამუშაოთა წარმოებისას, ასევე მიწის ეროზიული პროცესებისას ან სხვაგვარად გამოვლენილი ნამარხი კულტურული ფასეულობა ან პალეონტოლოგიური ობიექტი.

ნ) პალეონტოლოგიური ობიექტი - გადაშენებული ცოცხალი ორგანიზმის მეცნიერული ღირებულების მქონე ნაშთი.

ო) საქართველოს კულტურულ და ბუნებრივ ფასეულობათა სახელმწიფო ფონდი (შემდგომში - ფასეულობათა სახელმწიფო ფონდი) - საქართველოს სახელმწიფო მუზეუმებში (შემდგომში - სახელმწიფო მუზეუმი), სახელმწიფო სამეცნიერო-კვლევით დაწესებულებებსა და ადმინისტრაციულ ორგანოებში ექსპონირების მიზნით დაცული მოძრავი კულტურული და ბუნებრივი ფასეულობების, ისტორიულ მოვლენებთან ან აკმ-ის პრაქტიცირებასთან დაკავშირებული, სამეცნიერო ან კულტურული ღირებულების მქონე ნივთების ერთობლიობა, რომლებიც არ განეკუთვნება კერძო საკუთრებას, ასევე მოძრავი არქეოლოგიური და პალეონტოლოგიური მონაპოვარი, განურჩევლად მათი მფლობელობისა.

პ) სამუზეუმო ექსპონატი - მუზეუმში დაცული კულტურული ან ბუნებრივი ფასეულობა, მათ შორის მკმ-ის გადაადგილებადი ფრაგმენტი;
ჟ) სამუზეუმო კოლექცია – რაიმე საერთო ნიშნით ერთმანეთთან დაკავშირებული ნივთების ერთობლიობა, რომელიც შეადგენს მუზეუმის ფონდის ნაწილს; 

რ) სამუზეუმო საქმიანობა – მუზეუმთან დაკავშირებული  საფინანსო-ეკონომიკური, შეგროვებითი, საფონდო, სარესტავრაციო, სამეცნიერო-კვლევითი, კულტურულ-საგანმანათლებლო და საექსპოზიციო საქმიანობა;
ს)სამეცნიერო კვლევა - სახელოვნებათმცოდნეო, Aარქიტექტურული, საინჟინრო-კონსტრუქციული, არქეოლოგიური, გეოლოგიური, ფერწერის ტექნოლოგიური, ბიოლოგიური, კლიმატური, ქიმიური და სხვა სახის კვლევა (ობიექტის ტიპის, სახეობის და გამოყენებული მასალების შესაბამისად, ასევე პროექტის ამოცანის შესაბამისად), რომელიც საფუძველს ქმნის კონკრეტულ ობიექტზე  საკონსერვაციო (სარესტავრაციო, სარეკონსტრუქციო, სარეაბილიტაციო) პროექტის შემუშავებისთვის და გრძელდება ობიექტზე ფიზიკური სამუშაოების მიმდინარეობის დროსაც. 

ტ) ავთენტურობა – ობიექტის, მისი სტრუქტურული ელემენტის, გარემოს, მოვლენის, კონტექსტის, ფუნქციის ან/და თვისებების პირველქმნილობა, მათი შექმნის ან ჩამოყალიბების თანადროულობა;
უ) ტრადიციული მასალა/ტექნოლოგია - კულტურული მემკვიდრეობის ობიექტის ან მისი ავთენტური ფრაგმენტის შექმნის დროისთვის გამოყენებული მასალა და ტექნოლოგია.
ფ) მკმ-ის გადაადგილებადი ფრაგმენტი  - მკმ-ის უძრავი ობიექტის არსებითი შემადგენელი ნაწილი ან საკუთვნებელი, რომელიც გამოცალკევებულია ძირითადი ნივთისგან და დადგენილი წესით აღირიცხება ძირითად ნივთთან ერთად. 

ქ) კულტურული და ბუნებრივი ფასეულობების/მემკვიდრეობის დაცვა – სამართლებრივ, სარეაბილიტაციო, ტექნიკურ, სამეცნიერო-კვლევით და საგანმანათლებლო ღონისძიებათა ერთობლიობა, რომლის მიზანია კულტურული მემკვიდრეობის გამოვლენა, იდენტიფიკაცია, შესწავლა და დოკუმენტირება, კონსერვაცია და აღდგენა, მოვლა, მისი გარემოს მაქსიმალურად შენარჩუნება, მისი პოპულარიზაცია, სოციალური მნიშვნელობისა და ეკონომიკური პოტენციალის გაზრდა, რაც განაპირობებს კულტურული მემკვიდრეობის სიცოცხლისუნარიანობას, მის მდგრად განვითარებას, თაობიდან თაობაზე მაქსიმალურად უცვლელი, ავთენტური სახით გადაცემას. 
ღ) მკმ-ის/ბუნებრივი ფასეულობის დაზიანება - მკმ-ის/ბუნებრივი მემკვიდრეობის ობიექტის, მისი ნაწილის ან ტერიტორიის იმგვარი ცვლილება, რომელიც აუარესებს მის ფიზიკურ მდგომარეობას, ექსპლუატაციის პირობებს, ამცირებს მის კულტურულ, ესთეტიურ, სამეცნიერო ან მატერიალურ ღირებულებას.
ყ) მკმ-ის ობიექტის განადგურება - მკმ-ის ობიექტის სრულად მოსპობა, ან მასზე/ მის ნაწილზე იმგვარი ზემოქმედება, რომელიც სრულად უკარგავს კულტურულ ფასეულობას, ესთეტიურ, სამეცნიერო ან მატერიალურ ღირებულებას.

შ) კულტურული ლანდშაფტი - ადამიანისა და ბუნების ერთობლივი ზემოქმედების შედეგად შექმნილი ან სახეცვლილი სივრცით-გეოგრაფიული არეალი (ლანდშაფტი), რომლებსაც გააჩნიათ განსაკუთრებული კულტურული და ბუნებრივი ღირებულება, წარმოადგენენ ისტორიული დასახლებებისა და განაშენიანების, ცალკეული ძეგლების, ძეგლთა ანსამბლების, ტრადიციული გამოყენების არეალებისა თუ აკმ-ის პრაქტიცირების, ასევე, რეგიონული თუ სუბრეგიონული იდენტობის განმსაზღვრელ ან ისტორიულ მოვლენებთან დაკავშირებულ, ისტორიულად ჩამოყალიბებულ  ვრცელ სივრცით-ესთეტიურ კონტექსტს ან უნიკალურ კულტურულ სივრცეს.

           ჩ) კულტურული სივრცე - ბუნებრივი ან ანთროპოგენული წარმოშობის სივრცით-გეოგრაფიული არეალი, რომელიც დაკავშირებულია აკმ-ის პრაქტიცირებასთან და  წარმოადგენს მატერიალური კულტურული მემკვიდრეობის სივრცით კონტექსტს ან აკმ-ის არსებობისთვის აუცილებელ გარემოს.

ც) ისტორიული განაშენიანება – 100 ან მეტი წლის წინ ჩამოყალიბებული, ისტორიულ-კულტურული ღირებულების მქონე განაშენიანება; 

ძ) ურბანული ქსოვილი – ქალაქთმშენებლობითი სტრუქტურების, მათ შორის, ქუჩათა ქსელის, მოედნების, ბაღების, შენობა-ნაგებობების, ეზოების ან საინჟინრო კომუნიკაციების ერთობლიობა;
წ) ისტორიულად ჩამოყალიბებული გარემო – 100 ან მეტი წლის წინ ჩამოყალიბებული მხატვრულ-არქიტექტურული, სივრცითი, ლანდშაფტური ან სოციალურ-ეკონომიკური კონტექსტების ერთობლიობა; 
ჭ) განაშენიანება - სივრცის  ორგანული ნაწილი, რომელიც აყალიბებს ძეგლების მხატვრულ-არქიტექტურულ კონტექსტს, ხელს უწყობს ძეგლების დომინანტური როლის შენარჩუნებას და წარმოჩენას;
ხ) ინვენტარიზაცია – კულტურული მემკვიდრეობის გამოვლენის, მისი ობიექტების, ნიმუშებისა და მათი გარემოს შესახებ ინფორმაციის მოძიების და აღწერის მიზნით განხორციელებულ ღონისძიებათა ერთობლიობა, რაც მათ შორის მოიცავს, როგორც საველე-აღწერით, ისე კამერალურ სამეცნიერო და ტექნიკურ სამუშაოებს, დაკავშირებულს ინფორმაციის მოძიებას, გადამუშავებასა და სისტემატიზაციასთან;
ჯ) აკმ-ის მატარებელი  - პირი, რომელსაც გააჩნია აკმ-ის ელემენტთან დაკავშირებული ცოდნა ან/და უნარჩვევები, აკმ-ის ტრადიცია მისი ყოფისა და კულტურული იდენტობის განუყოფელი ნაწილია;

ჰ) აკმ-ის თემი (შემდგომში-თემი) - აკმ-ის მატარებელთა ისტორიულად ჩამოყალიბებული ერთობა, რომელსაც საერთო ინტერესები და კულტურული იდენტობა გააჩნია;

ჰ1) მონიტორინგი - უფლებამოსილი სახელმწიფო ორგანოს მიერ მიერ კულტურული და ბუნებრივი მემკვიდრეობის მდგომარეობასა და მასთან დაკავშირებული პროცესებზე მუდმივი დაკვირვება, მდგომარეობის შესწავლა და დოკუმენტირება, ცვლილებების დაფიქსირების, საფრთხეებისა და სამართალდარღვევების გამოვლენის მიზნით, ასევე კანონმდებლობით განსაზღვრული ანგარიშგების უწყვეტი შეგროვება და სისტემატური ანალიზი.
ჰ2) უძრავი ძეგლის ტერიტორია – უძრავი ძეგლის მიერ უშუალოდ დაკავებული, ან მისი სააღრიცხვო დოკუმენტაციით განსაზღვრული ძეგლთან ისტორიულად და ფუნქციურად დაკავშირებული ტერიტორია.“

              ჰ3) უძრავი ძეგლის გადადგილებადი ფრაგმენტი – უძრავი ძეგლის წარსულში ან ამჟამად შემადგენელი არსებითი ნაწილი, რომელიც გამოცალკევებულია ძეგლისაგან და ამ კანონით აღიარებულია ცალკე უფლების ობიექტად, ან რომლის გამოცალკევებაც, უძრავი ძეგლის ინტერესებიდან გამომდინარე, შესაძლებელია ძეგლის დაუზიანებლად;
თავიHYPERLINK "https://matsne.gov.ge/ka/document/view/1155567" II
კულტურული და ბუნებრივი მემკვიდრეობის

დაცვის სახელმწიფო ორგანოები და მათი კომპეტენცია

მუხლი 6. კულტურული და ბუნებრივი მემკვიდრეობის დაცვის ორგანოები

1. ამ კოდექსით განსაზღვრულ უფლებამოსილებათა ფარგლებში, კულტურული და ბუნებრივი მემკვიდრეობის გამოვლენა, აღრიცხვა, დაცვა და მართვა განეკუთვნება შემდეგი  ორგანოების/პირების  განსაკუთრებულ უფლებამოსილებას:

ა) საქართველოს კულტურისა და ძეგლთა დაცვის სამინისტრო;
ბ) საქართველოს კულტურული და ბუნებრივი მემკვიდრეობის ეროვნული სააგენტო;

გ)  მსოფლიო მემკვიდრეობის ეროვნული კომიტეტი;

დ) აფხაზეთისა და აჭარის ავტონომიური რესპუბლიკების შესაბამისი ორგანოები;

ე) მუნიციპალიტეტები;

ვ)საქართველოს ეროვნული მუუზეუმი;

ზ) სახელმწიფო და მუნიციპალური მუზეუმები.

2. კულტურული და ბუნებრივი მემკვიდრეობის დაცვის ორგანოების სხვა უფლებამოსილებანი განისაზღვრება საქართველოს კანონმდებლობით.

მუხლი 7.  სამინისტროს კომპეტენცია კულტურული მემკვიდრეობის დაცვის სფეროში

1. კულტურული მემკვიდრეობის სფეროში სახელმწიფო პოლიტიკას განსაზღვრავს საქართველოს კულტურისა და ძეგლთა დაცვის სამინისტრო (შემდგომში-სამინისტრო). 

2. სამინისტრო, კანონმდებლობით განსაზღვრულ უფლებამოსილებათა ფარგლებში:

ა) ზედამხედველობს საქართველოს კულტურული და ბუნებრივი მემკვიდრეობის ეროვნული  სააგენტოს საქმიანობას;

ბ) კოორდინაციას უწევს კულტურული და ბუნებრივი მემკვიდრეობის დაცვის სახელმწიფო ორგანოთა მუშაობას;

გ) ამზადებს და საქართველოს მთავრობას წარუდგენს ყოველწლიურ ანგარიშს საქართველოს კულტურული და ბუნებრივი მემკვიდრეობის დაცვისა და მართვის ღონისძიებათა შესახებ;

დ) დადგენილი წესით თანამშრომლობს შესაბამის ორგნოებთან კულტურული და ბუნებრივი მემკვიდრეობის მოვლისა და დაცვის შესახებ ინფორმაციის საგანმანათლებლო პროგრამებში შეტანის მიზნით;

ე) კულტურული მემკვიდრეობის ზოგადი დამცავი ზონების დადგენის მიზნით,  საქართველოს მთავრობას წარუდგენს წინადადებას და შესაბამისი სამართლებრივი აქტის პროექტს;
ვ) ამ კოდექსით დადგენილი წესით ძეგლს ანიჭებს ეროვნული ძეგლის კატეგორიას.

ზ) ამტკიცებს კომპლექსური ძეგლის მართვის გეგმას;

თ) კულტურული და ბუნებრივი მემკვიდრეობის სფეროში გამოსცემს ამ კოდექსით განსაზღვრულ სამართლებრივ აქტებს;

ი) აკონტროლებს და კოორდინაციას უწევს სამუზეუმო საქმიანობას;

კ) უზრუნველყოფს სახელმწიფო  და კერძო მუზეუმების დაფინანსებას დადგენილი წესით;

ლ) ზედამხედველობს  სახელმწიფო ფასეულობათა ფონდის აღრიცხვა-შემოწმებას და ამ მიზნით ქმნის უწყებათაშორის ორგანოს - სახელმწიფო ფასეულობათა ფონდის  მონიტორინგის კომისიას;

მ) ხელს უწყობს სამუზეუმო საქმის სპეციალისტებისა და რესტავრატორების მომზადებასა და მათი კვალიფიკაციის ამაღლებას;

ნ) კომპეტენციის ფარგლებში, აკონტროლებს კულტურული და ბუნებრივი მემკვიდრეობის სფეროში საერთაშორისო კონვენციების, ხელშეკრულებებისა და შეთანხმებების შესრულებას;

ო) კრიზისების მართვის საბჭოს წარუდგენს საგანგებო სიტუაციებისას, ძეგლებთან მიმართებაში რისკების კვლევას და მისი შემცირება/მართვის გეგმას.

პ) ასრულებს ამ კოდექსითა და კანონმდებლობით განსაზღვრულ სხვა ფუნქციებს.

3. სამუზეუმო ნივთებისა და კოლექციების მდგომარეობის, დაცულობისა და აღრიცხვიანობის, აგრეთვე ზოგადი სამუზეუმო წესების დაცვის შემოწმების მიზნით საქართველოს კულტურის სამინისტრო დადგენილი წესით აკონტროლებს არასახელმწიფო მუზეუმებს.

მუხლი 8. საქართველოს კულტურული და ბუნებრივი მემკვიდრეობის დაცვის ეროვნული სააგენტო

 1. ამ კოდექსით განსაზღვრული კულტურული და ბუნებრივი მემკვიდრეობის სახელმწიფო დაცვას და მართვას, კანონმდებლობით განსაზღვრულ უფლებამოსილებათა ფარგლებში, ახორციელებს კულტურული და ბუნებრივი მემკვიდრეობის დაცვის ეროვნული სააგენტო (შემდგომში - სააგენტო).

2. სააგენტო არის ამ კოდექსის საფუძველზე დაფუძნებული, სამინისტროს სისტემაში შემავალი  საჯარო სამართლის იურიდიული პირი, რომლის სახელმწიფო კონტროლს ახორციელებს სამინისტრო.
3. კანონმდებლობით განსაზღვრულ უფლებამოსილებათა ფარგლებში, სააგენტო:

ა) ხელმძღვანელობს და კოორდინაციას უწევს საქართველოს მთელ ტერიტორიაზე კულტურული და ბუნებრივი მემკვიდრეობის, ასევე საქართველოს საზღვრებს გარეთ არსებული ქართული  კულტურული მემკვიდრეობის დაცვას, ხელს უწყობს საზღვარგარეთ მცხოვრებ ჯგუფებში საქართველოს აკმ-ის გამოვლენას, დაცვას, პოპულარიზაციას და მისი მდგომარეობის შემოწმებას; 

ბ) უზრუნველყოფს გამოვლენილი კულტურული და ბუნებრივი მემკვიდრეობის შესწავლასა და სახელმწიფო აღრიცხვას; 
              გ) კულტურული და ბუნებრივი მემკვიდრეობის იდენტიფიკაციის, დაცვისა და მართვის მიზნით ქმნის შესაბამის მონაცემთა ბაზას, უზრუნველყოფს მასში დაცული ინფორმაციის უსაფრთხოებას, მის საჯაროობასა და ხელმისაწვდომობას; 

დ) უზრუნველყოფს კულტურული მემკვიდრეობის ეროვნული კომიტეტის ფუნქციონირებას ამ კოდექსით დადგენილი წესით;
ვ) კომპეტენციის ფარგლებში, შეიმუშავებს და სამინისტროს შემდგომი რეაგირებისთვის წარუდგენს კულტურული და ბუნებრივი მემკვიდრეობისა და ფასეულობათა სახელმწიფო ფონდის დაცვისა და მართვის სახელმწიფო პოლიტიკის განმსაზღვრელი დოკუმენტების პროექტებს;

ზ) შეიმუშავებს, ამტკიცებს და ახორციელებს კულტურული და ბუნებრივი მემკვიდრეობის გამოვლენის, სამეცნიერო–კვლევით, დაცვისა და პოპულარიზაციის მიზნობრივ და სახელმწიფო პროგრამებს, ახორციელებს სახელმწიფო შესყიდვებს;
თ) ხელს უწყობს დარგობრივი სპეციალისტების კვალიფიკაციის ამაღლებას, შეიმუშავებს, აფინანსებს ან უშუალოდ წარმართავს შესაბამის პროგრამებს;

ი) კომპეტენციის ფარგლებში აწარმოებს და ხელმძღვანელობს კულტურული და ბუნებრივი მემკვიდრეობის  ობიექტების  ინვენტარიზაციას;

კ) შეიმუშავებს კულტურული მემკვიდრეობის დამცავი ზონების დადგენისა და მათ ფარგლებში განსახორციელებელი საქმიანობის მარეგულირებელი სამართლებრივი აქტების პროექტებს და საქართველოს კანონმდებლობით დადგენილი წესით დასამტკიცებლად წარუდგენს უფლებამოსილ სახელმწიფო ორგანოს;
ლ) დადგენილი წესით აკონტროლებს კულტურულ და ბუნებრივ ფასეულობათა საქართველოში შემოტანასა და გატანას.

მ) კულტურული და ბუნებრივი მემკვიდრეობისათვის ზიანის მომტანი ან ამგვარი საფრთხის შემცველი საქმიანობის შემთხვევაში, მიმართავს შესაბამის სახელმწიფო ორგანოებს სამართალდარღვევაზე პასუხისმგებლობის საკითხის დაყენების, ასევე შესაბამისი საქმიანობის შეზღუდვის, შეჩერების ან შეწყვეტის,  მოთხოვნით, კანონმდებლობით დადგენილი წესით, აჩერებს ყველა სახის სამუშაოს; 

ნ) ზედამხედველობს კულტურული მემკვიდრეობის ობიექტებსა და ბუნებრივ ფასეულობებზე წარმოებულ სამუშაოებს, მათი შენახვის, მოვლისა და ექსპლუატაციის პირობებს, ამოწმებს მათ შესაბამისობას მოქმედ კანონმდებლობასთან; 

ო) კომპეტენციის ფარგლებში გამოავლენს ადმინისტრაციულ სამართალდარღვევას ან/და სისხლის სამართლებრივ დანაშაულის ნიშნებს და რეაგირებს მოქმედი კანონმდებლობის შესაბამისად;   

პ) თანამშრომლობს სხვა სახელმწიფო ორგანოებთან, საჯარო და კერძო სამართლის სუბიექტებთან კულტურული და ბუნებრივი მემკვიდრეობის დაცვის სფეროში ადმინისტრაციულ სამართალდარღვევათა გამოვლენის, მათზე რეაგირებისა და სამართალდარღვევათა თავიდან აცილების მიზნით; 
ჟ)  საომარი მოქმედებებისა და საგანგებო მდგომარეობის დროს,  საერთაშორისო სამართლის  ნორმებისა და საქართველოს კანონმდებლობის შესაბამისად, ზრუნავს კულტურული მემკვიდრეობისა და ბუნებრივი ფასეულობების დაცვაზე;

რ) HYPERLINK "http://unesco.ge/wp-content/uploads/2014/11/%E1%83%B0%E1%83%90%E1%83%90%E1%83%92%E1%83%98%E1%83%A1-%E1%83%99%E1%83%9D%E1%83%9C%E1%83%95%E1%83%94%E1%83%9C%E1%83%AA%E1%83%98%E1%83%90-1954.pdf"„HYPERLINK "http://unesco.ge/wp-content/uploads/2014/11/%E1%83%B0%E1%83%90%E1%83%90%E1%83%92%E1%83%98%E1%83%A1-%E1%83%99%E1%83%9D%E1%83%9C%E1%83%95%E1%83%94%E1%83%9C%E1%83%AA%E1%83%98%E1%83%90-1954.pdf"შეიარაღებულიHYPERLINK "http://unesco.ge/wp-content/uploads/2014/11/%E1%83%B0%E1%83%90%E1%83%90%E1%83%92%E1%83%98%E1%83%A1-%E1%83%99%E1%83%9D%E1%83%9C%E1%83%95%E1%83%94%E1%83%9C%E1%83%AA%E1%83%98%E1%83%90-1954.pdf" HYPERLINK "http://unesco.ge/wp-content/uploads/2014/11/%E1%83%B0%E1%83%90%E1%83%90%E1%83%92%E1%83%98%E1%83%A1-%E1%83%99%E1%83%9D%E1%83%9C%E1%83%95%E1%83%94%E1%83%9C%E1%83%AA%E1%83%98%E1%83%90-1954.pdf"კონფლიქტისHYPERLINK "http://unesco.ge/wp-content/uploads/2014/11/%E1%83%B0%E1%83%90%E1%83%90%E1%83%92%E1%83%98%E1%83%A1-%E1%83%99%E1%83%9D%E1%83%9C%E1%83%95%E1%83%94%E1%83%9C%E1%83%AA%E1%83%98%E1%83%90-1954.pdf" HYPERLINK "http://unesco.ge/wp-content/uploads/2014/11/%E1%83%B0%E1%83%90%E1%83%90%E1%83%92%E1%83%98%E1%83%A1-%E1%83%99%E1%83%9D%E1%83%9C%E1%83%95%E1%83%94%E1%83%9C%E1%83%AA%E1%83%98%E1%83%90-1954.pdf"შემთხვევაშიHYPERLINK "http://unesco.ge/wp-content/uploads/2014/11/%E1%83%B0%E1%83%90%E1%83%90%E1%83%92%E1%83%98%E1%83%A1-%E1%83%99%E1%83%9D%E1%83%9C%E1%83%95%E1%83%94%E1%83%9C%E1%83%AA%E1%83%98%E1%83%90-1954.pdf" HYPERLINK "http://unesco.ge/wp-content/uploads/2014/11/%E1%83%B0%E1%83%90%E1%83%90%E1%83%92%E1%83%98%E1%83%A1-%E1%83%99%E1%83%9D%E1%83%9C%E1%83%95%E1%83%94%E1%83%9C%E1%83%AA%E1%83%98%E1%83%90-1954.pdf"კულტურულიHYPERLINK "http://unesco.ge/wp-content/uploads/2014/11/%E1%83%B0%E1%83%90%E1%83%90%E1%83%92%E1%83%98%E1%83%A1-%E1%83%99%E1%83%9D%E1%83%9C%E1%83%95%E1%83%94%E1%83%9C%E1%83%AA%E1%83%98%E1%83%90-1954.pdf" HYPERLINK "http://unesco.ge/wp-content/uploads/2014/11/%E1%83%B0%E1%83%90%E1%83%90%E1%83%92%E1%83%98%E1%83%A1-%E1%83%99%E1%83%9D%E1%83%9C%E1%83%95%E1%83%94%E1%83%9C%E1%83%AA%E1%83%98%E1%83%90-1954.pdf"ფასეულობებისHYPERLINK "http://unesco.ge/wp-content/uploads/2014/11/%E1%83%B0%E1%83%90%E1%83%90%E1%83%92%E1%83%98%E1%83%A1-%E1%83%99%E1%83%9D%E1%83%9C%E1%83%95%E1%83%94%E1%83%9C%E1%83%AA%E1%83%98%E1%83%90-1954.pdf" HYPERLINK "http://unesco.ge/wp-content/uploads/2014/11/%E1%83%B0%E1%83%90%E1%83%90%E1%83%92%E1%83%98%E1%83%A1-%E1%83%99%E1%83%9D%E1%83%9C%E1%83%95%E1%83%94%E1%83%9C%E1%83%AA%E1%83%98%E1%83%90-1954.pdf"დაცვიHYPERLINK "http://unesco.ge/wp-content/uploads/2014/11/%E1%83%B0%E1%83%90%E1%83%90%E1%83%92%E1%83%98%E1%83%A1-%E1%83%99%E1%83%9D%E1%83%9C%E1%83%95%E1%83%94%E1%83%9C%E1%83%AA%E1%83%98%E1%83%90-1954.pdf"ს HYPERLINK "http://unesco.ge/wp-content/uploads/2014/11/%E1%83%B0%E1%83%90%E1%83%90%E1%83%92%E1%83%98%E1%83%A1-%E1%83%99%E1%83%9D%E1%83%9C%E1%83%95%E1%83%94%E1%83%9C%E1%83%AA%E1%83%98%E1%83%90-1954.pdf"შესახებ“ კონვენციიისა და მისი მეორე ოქმის შესაბამისად, უფლებამოსილ ორგანოებს წარუდგენს სათანადო დოკუმენტაციას „სპეციალური დაცვის ქვეშ მყოფი კულტურული ფასულობების საერთაშორისო რეესტრში“ და „გაძლიერებული დაცვის ქვეშ მყოფი კულტურული ფასულობების საერთაშორისო რეესტრში“ შესატანად;

ს) სახელშეკრულებო ურთიერთობათა ფარგლებში, შესაბამისი საფასურით, დაინტერესებულ პირებს უწევს სამეცნიერო-მეთოდურ, საკონსულტაციო ან სხვა მომსახურებას, თუ ეს მომსახურება არ წარმოადგენს ამ კოდექსითა და კანონმდებლობით სააგენტოსთვის დაკისრებულ ვალდებულებას;

ტ) ასრულებს საქართველოს კანონმდებლობით განსაზღვრულ სხვა ფუნქციებს.
4. კომპეტენციის ფარგლებში კულტურული და ბუნებრივი მემკვიდრეობის  ობიექტების მდგომარეობისა და  მათზე წარმოებული სამუშაოების ზედამხედველობის მიზნით, სააგენტოს სტრუქტურაში იქმნება საქართველოს კულტურული და ბუნებრივი მემკვიდრეობის ინსპექცია (შემდგომში - ინსპექცია).

5. სააგენტოს საქმიანობას ხელმძღვანელობს სააგენტოს თავმჯდომარე, რომელსაც თანამდებობაზე ნიშნავს და ათავისუფლებს მინისტრი, „საჯარო სამსახურის შესახებ“ საქართველოს კანონის მოთხოვნათა შესაბამისად.

6. სააგენტო უფლებამოსილია, სამისტროს თანხმობით შესაბამისი ადმინისტრაციული ხელშეკრულებით, ამ კოდექსითა და კანონმდებლობით განსაზღვრული უფლებამოსილება, გადასცეს სხვა ადმინისტრაციულ ორგანოს, ან კერძო სამართლის სუბიექტს, ამ კოდექსითა და კანონმდებლობით დადგენილი წესით.

7. სააგენტო უფლებამოსილია დოკუმენტები მიიღოს, გადაწყვეტილებები გამოსცეს და ინფორმაცია გასცეს მართვის ელექტრონული საშუალებების გამოყენებით. ამ გზით გამოცემული სამართლებრივი აქტის ან გაცემული ინფორმაციის ამონაბეჭდს არ აქვს ბეჭედი, ხელმოწერა და აქვს იგივე იურიდიული ძალა, რაც მის ელექტრონულ დედანს. მართვის ელექტრონული საშუალებებით გამოცემული სამართლებრივი აქტი ძალაში შედის სააგენტოს ოფიციალურ ვებგვერდზე გამოქვეყნების მომენტიდან. მართვის ელექტრონული საშუალებების გამოყენების წესი და პირობები  განისაზღვრება სააგენტოს დებულებით.

8. სააგენტო უფლებამოსილია მის მიერ გაწეული მომსახურებისთვის მიიღოს საქართველოს მთავრობის დადგენილებით ან შესაბამისი მომსახურების ხელშეკრულებით განსაზღვრული მომსახურების საფასური - სააგენტოს მიერ გაწეული მომსახურებისათვის მის ანგარიშზე გადასახდელი სავალდებულო თანხა (ნაღდი ან უნაღდო ანგარიშსწორების წესით);

9. სააგენტოს სხვა საქმიანობა და უფლებამოსილებათა ფარგლები განისაზღვრება ამ კოდექსით, სააგენტოს დებულებითა და სხვა სამართლებრივი აქტებით.

10. სააგენტოს დებულებას ამტკიცებს მინისტრი. 

11. ამ კოდექსით განსაზღვრული, სააგენტოს თავმჯდომარის კომპეტენციას მიკუთვნებული გადაწყვეტილებები საჩივრდება სასამართლოში, საქართველოს კანონმდებლობით დადგენილი წესით.

მუხლი 9. კულტურული და ბუნებრივი მემკვიდრეობის სამეცნიერო-მეთოდური საბჭო

1. სააგენტოს კომპეტენციას მიკუთვნებულ საკითხებზე გადაწყვეტილებების მომზადების მიზნით, სააგენტოსთან მოქმედებს სამეცნიერო-საკონსულტაციო (საექსპერტო) ორგანო - კულტურული და ბუნებრივი მემკვიდრეობის სამეცნიერო-მეთოდური საბჭო (შემდგომში - საბჭო), რომელიც წარმოადგენს საქართველოს ზოგადი ადმინისტრაციული კოდექსის 21-ე მუხლით განსაზღვრულ საექსპერტო ორგანოს.

2. საბჭოს სტრუქტურა, მისი მოწვევის, საკითხთა განხილვის, გადაწყვეტილების მიღებისა და გაფორმების წესი განისაზღვრება საბჭოს დებულებით, რომელსაც ამტკიცებს მინისტრი.

3. საბჭოს წევრს ნიშნავს და ათავისუფლებს სააგენტოს თავმჯდომარე. საბჭო კომპლექტდება სამინისტროს სისტემაში შემავალი სამეცნიერო-პროფესიული დაწესებულების მიერ წარდგენილი თანამშრომლებისა და სააგენტოს მიერ შერჩეული დარგის დამოუკიდებელი ექსპერტებით, პარიტეტულ საფუძვლებზე. 

4. საბჭოს წევრს ეკრძალება განხილვებში მონაწილეობა იმ საკითხზე, რომელთან დაკავშირებითაც მას ან მის ნათესავს გააჩნია პირდაპირი და უშუალო ინტერესი. ასეთ შემთხვევაში, იგი ვალდებულია წერილობით განაცხადოს აღნიშნულის თაობაზე, ხოლო თავმჯდომარე იღებს გადაწყვეტილებას საბჭოს წევრის სხვა ექსპერტით დროებით ჩანაცვლების საკითხზე.

5. სააგენტოს თავმჯდომარე უფლებამოსილია, გადაწყვეტილების მიღების მიზნებისთვის, ადმინისტრაციულ წარმოებაში ჩააბას ან სხვა საკითხთან დაკავშირებით, დამატებით მოიწვიოს ნებისმიერი ექსპერტი, საქართველოს ზოგადი ადმინისტრაციული კოდექსითა და საქართველოს კანონმდებლობით დადგენილი წესით.

           6. საბჭო იხილავს:

ა) კულტურული და ბუნებრივი მემკვიდრეობის გამოვლენის, დაცვისა და პოპულარიზაციის სამეცნიერო-მეთოდურ და სახელმწიფო პოლიტიკის განსაზღვრის საკითხებს;

ბ) კულტურული მემკვიდრეობის ობიექტებზე ჩასატარებელი სამუშაოების პროექტებსა და წინადადებებს;

გ) საქართველოს კანონმდებლობით განსაზღვრულ, სივრცითი მოწყობისა და ქალაქთმშენებლობითი დოკუმენტაციის პროექტებს;

დ) ძეგლის სტატუსის მინიჭებისა და მოხსნის, განსაზღვრისა და შეცვლის აკმს სახელმწიფო რეეასტრში შეტანისა და ამორიცხვის საკითხებს; 

ე) აკმ-ის რეესტრში აკმ-ს ელემენტის შეტანისა და ამორიცხვის, მისთვის კატეგორიის განსაზღვრის საკითხებს.
ვ) აკმ-ის ოსტატის წოდების მინიჭების და მოხსნის საკითხებს;

ზ) კულტურული მემკვიდრეობის დამცავი ზონების სისტემით განსაზღვრული ტერიტორიების დადგენის, ცვლილებისა და გაუქმების, მათ ფარგლებში შესაბამისი დაცვითი რეჟიმის დაწესების საკითხებს, შესაბამისი სამართლებრივი აქტების პროექტებს;
თ) კულტურული და ბუნებრივი მემკვიდრეობის სფეროში განსახორციელებელ სახელმწიფო პროექტებსა და პროგრამებს;
ი) კულტურულ და ბუნებრივი ფასეულობათა დაცვისა და მართვის საცნიერო-მეთოდურ საკითხებს;

კ) საბჭოს დებულებით მისი კომპეტენციისთვის მიკუთვნებულ სხვა საკითხებს.

7. საბჭოს გადაწყვეტილება სარეკომენდაციო ხასიათისაა, ხოლო უფლებამოსილი პირის მიერ საბჭოს გადაწყვეტილების გაუთვალისწინებლობის მიზეზი უნდა დასაბუთდეს შესაბამისი სამართლებრივი აქტით.

8. საბჭოს გადაწყვეტილებები ფორმდება საბჭოს ოქმით, რომელსაც ხელს აწერს განხილვასა და კენჭისყრაში მონაწილე ყველა წევრი. ოქმი დეტალურად უნდა ასახავდეს საბჭოს წყველა წევრის დასაბუთებულ, ასევე საბჭოს საბოლოო, შემაჯამებელ პოზიციას განხილულ საკითხთან დაკავშირებით. 

9. სხდომა შესაძლოა ნაწილობრივ ან სრულად გაიმართოს კომუნიკაციის ელექტრონული საშუალებების გამოყენებით. ასეთ შემთხვევაში, ელექტრონული საშუალების გამოყენებით მონაწილე პირის პოზიცია დასტურდება სხდომის თავმჯდომარის მიერ, ხოლო შესაბამისი ელექტრონული დოკუმენტი თან დაერთვის სხდომის ოქმის იმ ეგზემპლარს, რომელიც ინახება სააგენტოში. მართვისა და კომუნიკაციის ელექტრონული საშუალებების დასაშვები სახეობა და გამოყენების წესი განისაზღვრება ინსტრუქციით. 
მუხლი 10. მსოფლიო მემკვიდრეობის ეროვნული კომიტეტი

1. „მსოფლიო კულტურული და ბუნებრივი მემკვიდრეობის დაცვის შესახებ“ 1972 წლის 16 ნოემბრისა და „არამატერიალური კულტურული მემკვიდრეობის დაცვის შესახებ“ 2003 წლის 17 ოქტომბრის პარიზის კონვენციებით განსაზღვრულ ვალდებულებათა  აღსრულების, მსოფლიო მემკვიდრეობის ობიექტებისა და  კაცობრიობის აკმ-ს დაცვისა და განვითარების სახელმწიფო პოლიტიკის წარმართვის, მსოფიო მემკვიდრეობის ობიექტების დაცვის წესებისა და ძირითადი კრიტერიუმებს დადგენის მიზნით, იქმნება მსოფლიო მემკვირეობის ეროვნული კომიტეტი (შემდგომში – ეროვნული კომიტეტი).

2. ეროვნული კომიტეტი არის საქართველოს ზოგადი ადმინისტრაციული კოდექსით განსაზღვრული კოლეგიური საჯარო დაწესებულება, რომლის სტრუქტურა, საქმიანობისა და დაკომპლექტების წესი, უფლებამოსილების ფარგლები და გადაწყვეტილების მიღების პროცედურა განისაზღვრება ამ კოდექსით, ეროვნული კომიტეტის დებულებით და სხვა სამართლებრივი აქტებით.

3. კანონმდებლობით განსაზღვრულ უფლებამოსილებათა ფარგლებში, ეროვნული კომიტეტი:

ა) შეიმუშავებს და წარმართავს მსოფლიო მემკვიდრეობის დაცვისა და განვითარების სახელმწიფო პოლიტიკას; 

ბ) კომპეტენციის ფარგლებში მსოფლიო მემკვიდრეობის დაცვის მიზნით, შეიმუშავებს და გამოსცემს კანონმდებლობით განსაზღვრულ სამართლებრივ აქტებს და მეთოდურ სახელმძღვანელოებს;

გ) კომპეტენციის ფარგლებში, იხილავს იხილავს მსოფლიო მემკვიდრეობის ნომინაციაზე წარსადგენი ობიექტების/ელემენტების გამოვლენის, მათი შესაბამის ნუსხაში შეტანისა და ამორიცხვის საკითხებს;

დ) იხილავს მსოფლიო არამატერიალური კულტურული მემკვიდრეობის სიაში შესატანად ეროვნული მნიშვნელობის აკმ-ის წარდგენის საკითხებს;

ე) იხილავს მსოფლიო მემკვიდრეობის დაცვისა და პოპულარიზაციის სამეცნიერო-მეთოდურ საკითხებს;

ვ) იხილავს საკითხებს მსოფლიო მემკვიდრეობის ობიექტების/ელემენტების, დამცავი ზონების დადგენის, ცვლილებისა და გაუქმების, შესაბამისი დაცვითი რეჟიმის დაწესებისა და  მათ ფარგლებში განსახორციელებელი საქმიანობის რეგულირების შესახებ სამართლებრივი აქტების პროექტებს და დასამტკიცებლად წარუდგენს საქართველოს მთავრობას;

ზ) იხილავს განცხადებებს მსოფლიო მემკვიდრეობის ობიექტებზე განსაზურციელებელ სამუშაოებს, იღებს შესაბამის გადაწყვეტილებებს.

თ) იხილავს მსოფლიო მემკვიდრეობის დაცვის და პოპულარიზაციის მიზნით განსახორციელებელ სახელმწიფო პროექტებსა და პროგრამებს, გასცემს შესაბამის რეკომენდაციებს;

ი) შეიმუშავებს და საქართველოს მთავრობას განსახილველად წარუდგენს წინადადებებს მსოფლიო კულტურული მემკვიდრეობის ობიექტების/ელემენტების კვლევითი და დაცვითი ღონისძიებების გატარების შესახებ; 

კ) ასრულებს ამ კანონითა და კანონმდებლობით განსაზღვრულ სხვა ფუნქციებს.

4. ეროვნული კომიტეტი, ამ კანონითა და დებულებით გათვალისწინებული განცხადებებსა და სხვა საკითხებზე დასკვნებს და გადაწყვეტილებებს გამოსცემს და ინფორმაცია გასცემს მართვის ელექტრონული საშუალებების გამოყენებით. მართვის ელექტრონული საშუალებებით გამოცემული სამართლებრივი აქტი ძალაში შედის ეროვნული კომიტეტის ოფიციალურ ვებგვერდზე გამოქვეყნების მომენტიდან.

5. მართვის ელექტრონული საშუალებების გამოყენების წესი და პირობები, ასევე ეროვნული კომიტეტის კომპეტენციას მიკუთვნებული სხვა საკითხები, მისი მოწვევის, საკითხთა განხილვის, გადაწყვეტილების მიღებისა და გაფორმების წესი განისაზღვრება ეროვნული კომიტეტის დებულებით, რომელსაც ამტკიცებს საქართველოს მთავრობა.

6. ეროვნული კომიტეტი, მისთვის განსაზღვრულ უფლებამოსილებათა განხორციელების მიზნით თანამშრომლობს კულტურული და ბუნებრივი მემკვიდრეობის დაცვის სხვა ორგანოებთან.

7. ეროვნული კომიტეტის სტრუქტურა, დაკომპლექტებისა და გადაწყვეტილების მიღების წესი, უფლებამოსილებათა ფარგლები და მის საქმიანობასთან დაკავშირებული სხვა საკითხები განისაზღვრება ამ კოდექსის VII თავით.

მუხლი 11. საქართველოს ეროვნული მუზეუმი

1. საქართველოს ეროვნული მუზეუმი არის საქართველოს კულტურისა და ძეგლთა დაცვის სამინისტროს სისტემაში მოქმედი საჯარო სამართლის იურიდიული პირი -  სამეცნიერო-კვლევითი და კულტურულ-საგანმანათლებლო დაწესებულება (მუზეუმების, მუზეუმ-ნაკრძალებისა სამეცნიერო-კვლევითი დაწესებულებების გაერთიანება), რომელიც სამუზეუმო სფეროში შეიმუშავებს და სამინისტროს დასამტკიცებლად წარუდგენს ნორმატიული აქტების პროექტებს;
2. სამუზეუმო სფეროში შეიმუშავებს და გამოსცემს მეთოდურ რეკომენდაციებს;

3. როგორც სხვა ადმინისტრაციული ორგანო, მონაწილობს განსაკუთრებულ ფასეულობათა რეესტრში ნივთის შეტანის ადმინისტრაციულ წარმოებაში, ახდენს კულტურული ფასეულობების საექსპერტო შეფასებას;

მუხლი 12. აფხაზეთისა და აჭარის ავტონომიური რესპუბლიკების  ორგანოებისა და მუნიციპალიტეტების  უფლებამოსილებანი კულტურული მემკვიდრეობის დაცვის სფეროში



1. აფხაზეთისა და აჭარის ავტონომიური რესპუბლიკების შესაბამისი ორგანოები და  ადგილობრივი მუნიციპალიტეტები, ამ კოდექსითა და კანონმდებლობით დადგენილი წესით, კომპეტენციის ფარგლებში:

ა) უზრუნველყოფენ მათ ტერიტორიაზე არსებული კულტურული და ბუნებრივი მემკვიდრეობის გამოვლენას და მისთვის სააგენტოს მიერ დელეგირებულ უფლებამოსილებათა ფარგლებში, დადგენილი წესით აღრიცხვას, ხოლო ასეთის არარსებობის შემთხვევაში, მათი აღრიცხვის შესახებ სააგენტოსათვის წინადადების წარდგენას; 

ბ) უზრუნველყოფენ მათ ტერიტორიაზე არსებული აკმ-ის, მათი მატარებელი პირების/თემების გამოვლენას, აღწერას, ზრუნავენ მის შესწავლასა და, დაცვაზე, პრაქტიცირებაზე, პოპულარიზაციასა და რევიტალიზაციაზე;

გ) სააგენტოს აწვდიან ინფორმაციას კულტურული მემკვიდრეობის აღმოჩენის, გამოვლენისა და მისი მდგომარეობის შესახებ, წარუდგენენ წინადადებებს აკმ-ის თვის ძეგლის სტატუსის (მათ შორის ეროვნული მნიშვნელობის)  მინიჭების და მოხსნის ასევე, აკმ-ის დაცული არეალის, შესაბამისი დაცვითი რეჟიმის განსაზღვრის შესახებ;

დ)  აწარმოებენ კულტურული მემკვიდრეობისა და ბუნებრივ ფასეულობათა მდგომარეობის სისტემატურ მონიტორინგს; 

ე) ზრუნავენ მათ ტერიტორიაზე არსებული კულტურული მეკვიდრეობის დაცვაზე, პოპულარიზაციაზე, მისი სოციალური მნიშვნელობისა და ეკონომიკური პოტენციალის გაზრდაზე, კულტურული მემკვიდრეობის პოტენციალის მიმართვაზე ტურიზმის განვითარებაზე;

ვ) ქმნიან და მართავენ  მუზეუმებს;

ზ) სფეროში საჯარო მმართველობის ინფორმაციული და ტექნიკური ხელშეწყობის მიზნით თანამშრომლობენ სააგენტოსთან, სხვა სახელმწიფო ორგანოებთან, საჯარო და კერძო სამართლის სუბიექტებთან;

თ) ახორციელებენ სფეროში ამ კოდექსითა და საქართველოს კანონმდებლობით განსაზღვრულ სხვა საქმიანობას.

2. ამ კოდექსით განსაზღვრული, სააგენტოს კომპეტენციას მიკუთვნებული უფლებამოსილების აფხაზეთისა და აჭარის ავტონომიური რესპუბლიკების შესაბამისი ორგანოებისა და  ადგილობრივი მუნიციპალიტეტებისათვის დელეგირება შესაძლებელია, სამინისტროს თანხმობით, სააგენტოსა და შესაბამისი ორგანოს შორის გაფორმებული ადმინისტრაციული ხელშეკრულების საფუძველზე.

3. თვითმმართველის ერთეულის წარმომადგენლობით ორგანოს გადაწყვეტილებით, ადგილობრივი თვითმმართველობისთვის დელეგირებულ უფლებამოსილებათა ფარგლებში, შესაძლებელია შეიქმნას თვითმმართველი ერთეულის სათათბირო ორგანო ამ კოდექსის მე-9 მუხლით განსაზღვრული წესით, საბჭოს სახელწოდებაში შესაბამისი თვითმმართველი ერთეულის სახელწოდების დანამატით. ასეთის არარსებობის შემთხვევაში, იგი, დადგენილი წესით, თანამშრომლობს სამეცნიერო-მეთოდურ საბჭოსთან.

4. ამ მუხლის მეორე ნაწილით განსაზღვრულ  შემთხვევაში, მიღებული გადაწყვეტილების სისწორეზე პასუხისმგებლობა ეკისრება გადაწყვეტილების მიმღებ ორგანოს. გადაწყვეტილების გასაჩივრების მიმართ გამოიყენება ამ კანონმდებლობით სააგენტოს გადაწყვეტილების გასაჩივრების მიმართ დადგენილი წესი.

კულტურული და ბუნებრივი მემკვიდრეობის დაცვისა და მართვის ძირითადი სახელმძღვანელო პრინციპები, საჯაროობა, საკუთრება და ზოგადი უფლება-მოვალეობანი

მუხლი 13. კულტურული და ბუნებრივი მემკვიდრეობის  დაცვის, მართვისა და განვითარების ძირითადი სახელმძღვანელო პრინციპები

1. საჯარო მმართველობა კულტურული და ბუნებრივი მემკვიდრეობის სფეროში ეფუძნება დემოკრატიულობის პრინციპს, რაც გულისხმობს როგორც უფლებამოსილი ადმინისტრაციული ორგანოების მიერ პროცესების საჯაროობის მაღალი ხარისხის უზრუნველყოფას, ფართო საზოგადოებისა და სამეცნიერო წრეების ჩართულობას გადაწყვეტილებათა მიღების პროცესში, ისე მიღებული გადაწყვეტილებებისა და სხვა ინფორმაციის საჯაროობის მაღალი ხარისხის, საზოგადოებისთვის მასზე ხელმისაწვდომობის უზრუნველყოფას.

2. კულტურული და ბუნებრივი მემკვიდრეობის დაცვის ძირითადი პრინციპია მისთვის იმ თვისებებისა და მახასიათებლების, ასევე იმ გარემოს შენარჩუნება, რომლებიც (რომელიც) განაპირობებს მის ისტორიულ, კულტურულ, მემორიალურ, ეთნოლოგიურ, მხატვრულ, ესთეტიკურ, ბუნებრივ, მეცნიერულ, მატერიალურ ან სხვა ღირებულებას. 

3. დასაშვებია კულტურული და ბუნებრივი მემკვიდრეობის მხოლოდ იმგვარი გამოყენება, რომელიც არ აზიანებს ან ამის საფრთხეს არ უქმნის მას, არ იწვევს მისი ავთენტური ელემენტების ცვლილებებს, არ აუარესებს მის აღქმას, არ ამცირებს მის კულტურულ, ესთეტიურ, ისტორიულ, სამეცნიერო, ბუნებრივ ან მატერიალურ ღირებულებას, სოციალურ მნიშვნელობას და ეკონომიკურ პოტენციალს. 

4. აკრძალულია კულტურულ და ბუნებრივ მემკვიდრეობაზე უძრავ ობიექტებზე რაიმე სამუშაოების თვითნებურად ჩატარება ან სხვაგვარი ზემოქმედება, თუ ეს არღვევს ამ კოდექსითა და საქართველოს კანონმდებლობით კულტურული მემკვიდრეობის მიმართ დადგენილ სამართლებრივ რეჟიმს და ეწინააღმდეგება კულტურული მემკვიდრეობის დაცვის მეთოდოლოგიასა და პრინციპებს.

5. სოციალ-ეკონომიკური და ინფრასტრუქტურული განვითარების სტრატეგიულ დაგეგმვაზე უფლებამოსილი ორგანოები ვალდებულნი არიან საქმიანობისას ან შესაბამისი გადაწყვეტილებების მიღებისას გაითვალისწინონ კულტურული და ბუნებრივი მემკვიდრეობის დაცვის, მართვისა და განვითარების პრინციპები, ხელი შეუწყონ კულტურული და ბუნებრივი მემკვიდრეობის ეკონომიკური პოტენციალის ჩართვას ქვეყნის ეკონომიკურ პროცესებში, მისი სოციალური მნიშვნელობის და ეკონომიკური როლის გაზრდას.

მუხლი 14. კულტურული და ბუნებრივი მემკვიდრეობის დაცვის ზოგადი ვალდებულება

1. საქართველოს ტერიტორიაზე მყოფი ნებისმიერი ფიზიკური ან იურიდიული პირი, ასევე სახელმწიფო ორგანო თუ სხვა ორგანიზაციული წარმონაქმნი, განურჩევლად მათი მოქალაქეობისა თუ სახელმწიფოებრივი კუთვნილებისა, ვალდებულია: 
ა) დაიცვას, მოუფრთხილდეს და მოუაროს კულტურულ და ბუნებრივ მემკვიდრეობას; 

ბ) კომპეტენტურ სახელმწიფო ორგანოებს დაუყოვნებლივ მიაწოდოს ინფორმაცია კულტურული მემკვიდრეობისა და ბუნებრივ ფასეულობათა აღმოჩენის, გამოვლენის ან მისთვის საფრთხის შემცველი გარემოების არსებობის შესახებ; 

გ) ხელი შეუწყოს უფლებამოსილ სახელმწიფო ორგანოებს მის საკუთრებაში ან სარგებლობაში არსებული კულტურული მემკვიდრეობისა და ბუნებრივი ფასეულობების მდგომარეობის შემოწმებაში;

დ) შეაჩეროს ყოველგვარი საქმიანობა, რამაც შესაძლოა დააზიანოს ან გაანადგუროს კულტურული ან ბუნებრივი მემკვიდრეობა ან შექმნას ამის საფრთხე.

2. კულტურული და ბუნებრივი მემკვიდრეობის მოვლა გულისხმობს კულტურლი მემკვიდრეობის და მისი ისტორიულად ჩამოყალიბებული გარემოს დაზიანების, დაბინძურების, გადაკთებისა და განადგურებისაგან დაცვის, მისი ავთენტურობისა და ისტორიულ-კულტურული ღირებულების შენარჩუნების მიზნით, საერთაშირისო სამართლებრივი აქტებითა და საქართველოს კანონმდებლობით დადგენილი წესით განხორციელებულ ღონისძიებათა ერთობლიობას.
3. სახელმწიფო ვალდებულია აანაზღაუროს სახელმწიფოს საკუთრებაში არსებული კულტურული და ბუნებრივი მემკვიდრეობის დაზიანების ან განადგურების თავიდან აცილების მიზნით, მოსარგებლის მიერ გადაუდებელი აუცილებლობით გამოწვეული დანახარჯი, გარდა იმ შემთხვევისა, როდესაც ამგვარი საფრთხე გამოწვეული იყო მესაკუთრის/კანონიერი მოსარგებლის მართლსაწინააღმდეგო მოქმედებით. 

4. დაუშვებელია კულტურული და ბუნებრივი მემკვიდრეობის იმგვარი ექსპლუატაცია, რაც ხელოვნურად აუარესებს მის მდგომარეობას ან ქმნის მისი დაზიანების ან განადგურების საფრთხეს. აღნიშნული არ გულისხმობს ნივთის დასაშვები ექსპლუატაციით ან ბუნებრივი პროცესებით განპირობებულ ცვეთას.

5. ნებისმიერი პირი ვალდებულია, შესაბამისი ინფორმაციის არსებობისას, დაუყოვნებლივ შეატყობინოს სააგენტოს და ინსპექციას ან სამართალდამცავ ორგანოებს ფასეულობათა სახელმწიფო ფონდს მიკუთვნებული ნივთის უკანონო მფლობელობაში არსებობის შესახებ. 

6. კულტურული და ბუნებრივი მემკვიდრეობის დაცვის სფეროში პირთა და სხვა ორგანიზაციულ წარმონაქმნთა სხვა უფლებები და მოვალეობები განისაზღვრება ამ კოდექსითა და საქართველოს კანონმდებლობით. 

7. პასუხისმგებლობა კულტურული და ბუნებრივი მემკვიდრეობის დაზიანებისა და განადგურებისთვის განისაზღვრება საქართველოს კანონმდებლობით.

მუხლი 15. კულტურულ და ბუნებრივ მემკვიდრეობაზე დაშვების უფლება

1.  ყველას აქვს უფლება გაეცნოს საქართველოს კულტურულ და ბუნებრივ მემკვიდრეობას, დაათვალიეროს და შეისწავლოს იგი, მოახდინოს მისი ფოტო, გრაფიკული ან სხვაგვარი ფიქსაცია, თუ ეს არ არ აყენებს მას ზიანს და არ ეწინააღმდეგება მოქმედ კანონმდებლობას. 

2. დაუშვებელია სახელმწიფოს ან საჯარო სამართლის იურიდიული პირის საკუთრებაში არსებული კულტურული და ბუნებრივი მემკვიდრეობის დათვალიერების და გაცნობის დაუსაბუთებელი შეზღუდვა. სახელმწიფო ზრუნავს მის საკუთრებაში არსებული კულტურული და ბუნებრივი მემკვიდრეობის დათვალიერებისა და შესწავლის ხელმისაწვდომობაზე.

3. სახელმწიფოს  და საჯარო სამართლის იურიდიული პირების საკუთრებაში არსებული უძრავი კულტურული და ბუნებრივი მემკვიდრეობის დათვალიერება შეიძლება შეიზღუდოს მესაკუთრის ინდივიდუალურ-სამართლებრივი აქტით, გარდა მოსარგებლე დაწესებულების სამუშაო პერიოდისთვის განკუთვნილი დროისა. შესაბამისი სახელმწიფო ორგანო/დაწესებულება ვალდებულია სამუშაო პერიოდის განმავლობაში უზრუნველყოს მის საკუთრებაში/სარგებლობაში არსებულ კულტურულ და ბუნებრივ მემკვიდრეობაზე დამთვალიერებლის დაშვება. 

4. კულტურულ და ბუნებრივ მემკვიდრეობაზე სამუშაოთა წარმოების წესები განისაზღვრება ამ კოდექსის XII თავით.

მუხლი 16. ინფორმაციის ხელმისაწვდომობა

1. კულტურულ და ბუნებრივ მემკვიდრეობასთან დაკავშირებული ინფორმაცია საჯაროა და გაცნობისთვის ხელმისაწვდომია ნებისმიერი პირისთვის, გარდა იმ შემთხვევისა, როდესაც ინფორმაცია დადგენილი წესით გამოცხადებულია სახელმწიფო, პროფესიულ ან კომერციულ საიდუმლოებად ან შეიცავს პერსონალურ მონაცემებს, გარდა ამ მუხლის მეორე ნაწილით განსაზღვრული ინფორმაციისა.

2. შესაბამის დაწესებულებაში ნივთის განთავსებასა და მისი უსაფრთხოების ღონისძიებებთან დაკავშირებული ინფორმაციაზე წვდომა შეზღუდულია. შეზღუდვას დაქვემდებარებული ინფორმაციის ტიპი და შეზღუდვის ფარგლები, შესაბამის მონაცემთა ბაზაში სხვადასხვა ტიპის მომხმარებლებისათვის დაშვების თუ წვდომის დონეები და მონაწილე მხარეების შესაძლებლოები, მათი უფლებები და მოვალეობები განისაზღვრება ინსტრუქციით. 
3. დაუშვებელია სახელმწიფოს, თვითმმართველი ერთეულისა და საჯარო სამართლის იურიდიული პირის  საკუთრებაში/მფლობელობაში არსებული, კულტურულ ან ბუნებრივ მემკვიდრეობასთან დაკავშირებული საჯარო ინფორმაციის ხელმისაწვდომობისთვის დაწესდეს რაიმე საფასური, გარდა „საჯარო ინფორმაციის ასლის გადაღების მოსაკრებლის შესახებ“ საქართველოს კანონით განსაზღვრული საფასურისა. ამ წესიდან გამონაკლისს წარმოადგენს სახელმწიფო მუზეუმის მიერ სამუზეუმო ფონდთან დაკავშირებით გაცემული ინფორმაცია.

4. სახელმწიფო მუზემუმების, ადმინისტრაციული ორგანოების, სახელმწიფო სამეცნიერო-კვლევითი და საგანმანათლებლო დაწესებულებების სარგებლობაში არსებულ ფასეულობათა სახელმწიფო ფონდს მიკუთვნებულ ნივთებზე დაშვებისა და ინფორმაციის ხელმისაწვდომობის პროცედურა და საფასური განისაზღვრება ამ კოდექსითა და საქართველოს კანონმდებლობით.

მუხლი 17. კულტურული და ბუნებრივი მემკვიდრეობის გამოყენება სიმბოლოებისა და რეპროდუქციისთვის 

1.  დაუშვებელია კულტურული ან ბუნებრივი მემკვიდრეობის რეპროდუქციის  ან მათი სიმბოლოების, მათ შორის სასაქონლო ნიშნის, რეკლამის ან სხვა მხრივ გამოყენების აკრძალვა, თუ ეს არ ეწინააღმდეგება მოქმედ კანონმდებლობას და არ ზღუდავს საავტორო უფლებებს.

2. დაუშვებელია აკმ-ის ელემენტების გამოყენების აკრძალვა სახელოვნებო, სამეცნიერო, ყოფით ან სხვა საქმიანობაში. ეს უფლება შესაძლოა შეიზღუდოს სასამართლო გადაწყვეტილების საფუძველზე, მხოლოდ იმ შემთხვევაში, თუ იგი ვრცელდება მატარებელთან, გავრცელების არეალთან ან შინაარსთან დაკავშირებით შეცდომაში შემყვანი,  მცდარი ფორმით, ეწინააღმდეგება მოქმედ კანონმდებლობას ან ზღუდავს საავტორო უფლებებს.

მუხლი 18. საკუთრება კულტურულ მემკვიდრეობასა და ბუნებრივ ფასეულობაზე 

1. არქეოლოგიური და პალეონტოლოგიური მონაპოვარი სახელმწიფოს საკუთრებაა და მასზე არ ვრცელდება საქართველოს სამოქალაქო კოდექსის 191-ე და 192-ე მუხლების მოქმედება. 
2. ფასეულობათა სახელმწიფო ფონდი, მიუხედავად მისი მფლობელობისა,  წარმოადგენს სახელმწიფო საკუთრებას.

3. მკმ-ს გადაადგილებადი ფრაგმენტის დამოუკიდებლად განკარგვა დაუშვებელია და იგი იზიარებს ძირითადი ნივთის  სამართლებრივ ბედს.

4. კულტურულ მემკვიდრეობასა და ბუნებრივ ფასეულობებზე საკუთრების უფლებასთან დაკავშირებული სხვა საკითხები რეგულირდება საქართველოს სამოქალაქო კოდექსით დადგენილი წესით. 
მუხლი 19. სახელმწიფო საკუთრებაში არსებული კულტურული და ბუნებრივი ფასეულობების გასხვისების  შეზღუდვა (აისახება „სახელმწიფო ქონების შესახებ“ კანონში)
1. აკრძალულია სახელმწიფო, მუნიციპალურ და ავტონომიური რესპუბლიკის საკუთრებაში არსებული უძრავი ნივთების ობიექტების გასხვისება (გარდა მუხლის მე-2 ნაწილით განსაზღვრული შემთხვევისა), თუ ის მდებარეობს: 
ა) მსოფლიო მემკვიდრეობის ნუსხაში შეტანილი ძეგლის  ტერიტორიაზე;
ბ) არქეოლოგიური დაცვის ზონაში ან არქეოლოგიური ძეგლის ტერიტორიაზე;

გ) აკმ-ის დაცულ არეალში.
2. ამ მუხლის პირველი ნაწილით განსაზღვრულ ნივთებზე დასაშვებია მხოლოდ მართლზომიერი მფლობელის საკუთრების უფლების აღიარება, „ფიზიკურიHYPERLINK "https://matsne.gov.ge/ka/document/view/19780" HYPERLINK "https://matsne.gov.ge/ka/document/view/19780"დაHYPERLINK "https://matsne.gov.ge/ka/document/view/19780" HYPERLINK "https://matsne.gov.ge/ka/document/view/19780"კერძოHYPERLINK "https://matsne.gov.ge/ka/document/view/19780" HYPERLINK "https://matsne.gov.ge/ka/document/view/19780"სამართლისHYPERLINK "https://matsne.gov.ge/ka/document/view/19780" HYPERLINK "https://matsne.gov.ge/ka/document/view/19780"იურიდიულიHYPERLINK "https://matsne.gov.ge/ka/document/view/19780" HYPERLINK "https://matsne.gov.ge/ka/document/view/19780"პირებისHYPERLINK "https://matsne.gov.ge/ka/document/view/19780" HYPERLINK "https://matsne.gov.ge/ka/document/view/19780"მფლობელობაშიHYPERLINK "https://matsne.gov.ge/ka/document/view/19780" (HYPERLINK "https://matsne.gov.ge/ka/document/view/19780"სარგებლობაშიHYPERLINK "https://matsne.gov.ge/ka/document/view/19780") HYPERLINK "https://matsne.gov.ge/ka/document/view/19780"არსებულHYPERLINK "https://matsne.gov.ge/ka/document/view/19780" HYPERLINK "https://matsne.gov.ge/ka/document/view/19780"მიწისHYPERLINK "https://matsne.gov.ge/ka/document/view/19780" HYPERLINK "https://matsne.gov.ge/ka/document/view/19780"ნაკვეთებზეHYPERLINK "https://matsne.gov.ge/ka/document/view/19780" HYPERLINK "https://matsne.gov.ge/ka/document/view/19780"საკუთრებისHYPERLINK "https://matsne.gov.ge/ka/document/view/19780" HYPERLINK "https://matsne.gov.ge/ka/document/view/19780"უფლებისHYPERLINK "https://matsne.gov.ge/ka/document/view/19780" HYPERLINK "https://matsne.gov.ge/ka/document/view/19780"აღიარებისHYPERLINK "https://matsne.gov.ge/ka/document/view/19780" HYPERLINK "https://matsne.gov.ge/ka/document/view/19780"შესახებ“ საქართველოს კანონით დადგენილი წესით.

3. ამ მუხლის პირველი ნაწილით განსაზღვრული ნივთების სარგებლობაში გადაცემა შესაძლებელია მხოლოდ მართვის უფლებით, მათ ფარგლებში არსებული კულტურული და ბუნებრივი მეკვიდრეობის დაცვის, მართვისა და პოპულარიზაციის მიზნით, სააგენტოსთან შეთანხმებით, მის მიერ განსაზღვრული პირობებით. 

5. აკრძალულია ფასეულობათა სახელმწიფო ფონდს მიკუთვნებული ნივთის გასხვისება, გარდა ამ კოდექსის 57-ე მუხლის მე-8 ნაწილით განსაზღვრული შემთხვევებისა.

6. ამ მუხლის მოქმედება არ ვრცელდება „საქართველოს სახელმწიფოსა და საქართველოს სამოციქულო ავტოკეფალურ მართლმადიდებელ ეკლესიას შორის“ კონსტიტუციური შეთანხმების დამტკიცების შესახებ“ საქართველოს პარლამენტის 2002 წლის 22 ოქტომბრის N1697 დადგენილებით განსაზღვრულ ნივთებზე.
მუხლი 20. მკმ-ის მესაკუთრის/მფლობელის ვალდებულებები
1. მკმ-ის მესაკუთრე/მფლობელი ვალდებულია: 
ა) დაუყოვნებლივ აცნობოს სააგენტოს და ადგილობრივი თვითმმართველობის ორგანოს ძეგლის მდგომარეობის, მისი შენახვის პირობების ან გარემოს უარყოფითი ცვლილებების შესახებ; 

ბ) ხელი შეუწყოს შესაბამის კომპეტენტურ ორგანოებს და სპეციალისტებს მის საკუთრებაში/მფლობელობაში არსებული მკმ-ის დათვალიერებასა და მისი მდგომარეობის შესწავლაში, მათი მოთხოვნისამებრ მიაწოდოს თავის ხელთ არსებული ინფორმაცია მის შესახებ, თუ ის არ არის სახელმწიფო, კომერციული ან კანონით დადგენილი სხვა საიდუმლოება; 

გ) არ დაუშვას მის საკუთრებაში არსებულ კულტურულ და ბუნებრივ მემკვიდრეობაზე იმგვარი ზემოქმედება, რაც არ არის ამ კოდექსით დაშვებული ან რამაც შესაძლოა მათი დაზიანება ან განადგურება გამოიწვიოს, მათ შორის, ნივთის ნაწილების ან ფრაგმენტების გადაკეთება, დანაწევრება, დაშლა, დამატება, მისი დეტალების ცვლილება, თუ ეს არ არის განპირობებული მისი დაცვის ინტერესით; 
დ) არ დაუშვას ძეგლზე და განსაკუთრებულ ფასეულობაზე რაიმე სახის თვითნებური ზემოქმედება, თუ მოქმედი კანონმდებლობის შესაბამისად, ეს ზემოქმედება დასაშვებია მხოლოდ უფლებამოსილი სახელმწიფო ორგანოს მიერ გამოცემული სამართლებრივი აქტის საფუძველზე; 

ე) უზრუნველყოს მკმ-ზე სამეცნიერო საზოგადოების, დაინტერესებული მხარეების და სახელმწიფო ორგანოების დაშვება საქართველოს კანონმდებლობით დადგენილი წესით; 

ვ) შეასრულოს საქართველოს კანონმდებლობით განსაზღვრული სხვა მოვალეობები. 

2. მკმ-ის მესაკუთრე (კანონიერი მოსარგებლე) უფლებამოსილია: 

ა) გამოიყენოს მკმ ამ კანონმდებლობის მოთხოვნათა შესაბამისად; 

ბ) ისარგებლოს საქართველოს კანონმდებლობით კულტურული და ბუნებრივი მემკვიდრეობის სფეროში დადგენილი საგადასახადო და სხვა შეღავათებით; 

გ) კომპეტენციის ფარგლებში, კულტურული და ბუნებრივი მემკვიდრეობის დაცვის სახელმწიფო ორგანოებისაგან ანაზღაურების გარეშე მოითხოვოს სამეცნიერო-მეთოდური და სამართლებრივი კონსულტაცია მის საკუთრებაში (სარგებლობაში) არსებული მკმ-ის შესახებ. 

1. სივრცით დაგეგმვაზე პასუხისმგებელი ყველა სახელმწიფო ორგანო ვალდებულია სივრცითი დაგეგმვის დოკუმენტების შედგენისას, ასევე სამშენებლო და გეგმარებითი გადაწყვეტილებების მიღებისას, გაითვალისწინოს კულტურული და ბუნებრივი მემკვიდრეობის უძრავი ობიექტები, კულტურული ფენები, მათი სტატუსი, დაცვითი ზონები და რეჟიმები, დაცვის, მართვისა და განვითარების პერსპექტივები, ინფრასტრუქტურული, სივრცით-არქიტექტურული, ეკონომიკური თუ სხვა გადაწყვეტილებების მიღებისას უზრუნველყოს ტერიტორიაზე არსებული ან წარმოდგენილი კულტურული და ბუნებრივი მემკვიდრეობის განვითარების, პოპულარიზაციის, მათი უკეთ წარმოჩენის,  ეკონომიკური და კულტურული პოტენციალის გაზრდის შესაძლებლობა, შეუსაბამო შენობა-ნაგებობების აღებისა და კორექტირების პერსპექტივა.

2. ამ კოდექსით განსაზღვრული, კულტურული და ბუნებრივი მემკვიდრეობის აღრიცხვაზე და დამცავი ზონების დადგენაზე პასუხისმგებელი სახელმწიფო ორგანო ვალდებულია, მისი კომპეტენციის ფარგლებში მიღებული გადაწყვეტილება და შესაბამისი ტექნიკური ინფორმაცია მიაწოდოს ეროვნული სივრცითი მონაცემების წარმოებაზე უფლებამოსილ, კანონმდებლობით განსაზღვრულ უფლებამოსილ ორგანოს(ებს).
3. სივრვითი მონაცემების წარმოებისა და გაცვლის წესები და სტანდარტი განისაზღვრება კანონმდებლობით.

მუხლი 22. კულტურული და ბუნებრივი მემკვიდრეობის ჩართვა საგანმანათლებლო პროცესში

საქართველოს განათლებისა და მეცნიერების სამინისტრო, საშუალო და უმაღლესი სასწავლებლებისთვის სასწავლო პროგრამების შემუშავებისა და დამტკიცებისას, ითვალისწინებს კულტურული და ბუნებრივი მემკვიდრეობის დაცვისა და მართვის პრინციპების შესახებ სასწავლო პროგრამებში ინფორმაციის შეტანის პრიორიტეტულობას, ამ მიზნით თანამშრომლობს კულტურული და ბუნებრივი მემკვიდრეობის დაცვის სახელმწიფო ორგანოებთან.
მუხლი 23. კულტურული და ბუნებრივი მემკვიდრეობის მართვის, პოპულარიზაციისა და დაცვის ღონისძიებათა დაფინანსება

1. კულტურული და ბუნებრივი მემკვიდრეობის მართვის, პოპულარიზაციისა და დაცვის ღონისძიებები ფინანსდება:

ა) სახელმწიფო ბიუჯეტიდან;

ბ) მუნიციპალიტეტის ბიუჯეტიდან;

გ) აჭარის ავტონომიური რესპუბლიკის რესპუბლიკური ბიუჯეტიდან; 

დ) საერთაშორისო, უცხო ქვეყნის და საქართველოს კანონმდებლობის საფუძველზე დაფუძნებული ორგანიზაციების მიერ გაცემული გრანტებით;

ე) შემოწირულებებით;

ვ) იმ სახსრებით, რომლებიც არ არის აკრძალული საქართველოს კანონმდებლობით.


2. კულტურული და ბუნებრივი მემკვიდრეობის დაცვის ორგანოები, ყოველწლიური ბიუჯეტის შედგენისას, ითვალისწინებენ მსოფლიო მემკვიდრეობის დაცვის ღონისძიებების პრიორიტეტულობას.


3. სახელმწიფო ადგენს კულტურული მემკვიდრეობის დაცვის სფეროში საგადასახადო და სხვა შეღავათებს, რომელიც განისაზღვრება შესაბამისი სფეროს კანონმდებლობით.

კულტურული და ბუნებრივი

 მემკვიდრეობის აღრიცხვა და მართვა

თავი IV

კულტურული და ბუნებრივი მემკვიდრეობის აღრიცხვის სისტემა
მუხლი 24. კულტურული და ბუნებრივი მემკვიდრეობის აღრიცხვის ერთიანი სისტემა

1. კულტურული და ბუნებრივი მემკვიდრეობის იდენტიფიკაციის, დაცვისა და მრთვის მიზნით იქმნება კულტურული და ბუნებრივი მემკვიდრეობის აღრიცხვის ერთიანი სისტემა - კულტურული და ბუნებრივი მემკვიდრეობის მონაცემთა ბაზა - (შემდგომში - მემკვიდრეობის მონაცემთა ბაზა).
2. მემკვიდრეობის მონაცემთა ბაზა არის ამ კოდექსითა და კანონმდებლობით განსაზღვრული წესით რეგისტრირებული/აღრიცხული მონაცემების ერთობა, რომელსაც,  ქმნიან და მართავენ სამინისტრო და კომპეტენციის ფარგლებში სააგენტო.
3. მემკვიდრეობის მონაცემთა ბაზაში შედის:

ა) ძეგლთა რეესტრი;

ბ) ძეგლთა წინასწარული სია;

გ) მსოფლიო მემკვიდრეობის ნუსხა;

დ) მსოფლიო მემკვიდრეობის წინასწარული ნუსხა;

ე) აკმ-ის რეესტრი
ვ) საფრთხის ქვეშ მყოფი აკმ-ს ნუსხა; 
ზ) სახელმწიფო ფასეულობათა ნუსხა;

თ)  კერძო ფასეულობათა ნუსხა;
ი) განსაკუთრებულ ფასეულობათა რეესტრი.

კ) მუზეუმების რეესტრი;

ლ) სანებართვო რეესტრი;
მ) კულტურული/ბუნებრივი მემკვიდრეობის ობიექტთა/ელემენტთა სააღრიცხვო ბარათები;
ნ) ინსტრუქციით განსზღვრული, კულტურულ და ბუნებრივ მემკვიდრეობასთან დაკავშირებული სხვა ინფორმაცია.

მუხლი 25. მემკვიდრეობის მონაცემთა ბაზის წარმოების წესი

1. მემკვიდრეობის მონაცემთა ბაზა იწარმოება შესაბამისი ელექტრონული პროგრამების მეშვეობით, ხოლო მასში მონაცემები შეიტანება ამ კოდექსითა და შესაბამისი ადმინისტრაციული ხელშეკრულებით განსაზღვრული უფლებამოსილი ორგანოს/პირის მიერ. მონაცემი რეგისტრირებულად/აღრიცხულად ითვლება და სააგენტოს ოფიციალურ ვებ-გვერდზე მისი საჯაროდ განთავსების (გამოქვეყნების) მომენტიდან.

2. სააგენტო ვალდებულია უზრუნველყოს მემკვიდრეობის მონაცემთა ბაზაში მონაცემების აღრიცხვაზე ამ კოდექსით ან შესაბამისი ადმინისტრაციული ხელშეკრულებით განსაზღვრული უფლებამოსილი სახელმწიფო ორგანოს/პირის დაშვება.

3. სააგენტო, ამ მუხლის პირველი ნაწილით განსაზღვრულ  ორგანოს/პირს, მემკვიდრეობის მონაცემთა ბაზის ელექტრონულად წარმოებისათვის, ავროტიზაციასთან ერთად განუსაზღვრავს  მონაცემთა ელექტრონული/ტექნიკური უსაფრთხოებისა და დაცულობის წესებს, რაც შესაბამისი ინფორმაციული აქტივების მართვისა და ოპერირების სტანდარტებთან ერთად, ასევე მოიცავს პერსონალურ, პროფესიულ, კომერციულ და საიდუმლო მონაცემებზე შესაბამის პირთა და ორგანოს თანამშრომელთა, ასევე გარეშე პირთა დაშვების კანონმდებლობით დადგენილ წესებს. 

4. მემკვიდრეობის მონაცემთა ბაზაში დაცული მონაცემები ხელმისაწვდომია ნებისმიერი დაინტერესებული პირისთვის, თუ ეს ინფორმაცია არ წარმოადგენს პერსონალურ, პროფესიულ, კომერციულ ან სახელმწიფო საიდუმლოებას.

5. მემკვიდრეობის მონაცემთა ბაზაში დაცული მონაცემების ხელმისაწვდომობისთვის  მომსახურების საფასური განისაზღვრება საქართველოს მთავრობის დადგენილებით.

6. მემკვიდრეობის მონაცემთა ბაზის წარმოებაზე უფლებამოსილ ორგანოში სააგენტოში დაცული შესაბამისი დოკუმენტის დედნის ან ასლის გამოთხოვა არ აჩერებს რეგისტრირებული/აღრიცხული მონაცემების მოქმედებას და არ კრძალავს მათ საფუძველზე გადაწყვეტილებების მიღებას, მათი ელექტრონული ასლების ან სხვა ინფორმაციის გაცემას. 

7. მემკვიდრეობის მონაცემთა ბაზის წარმოების მიმართ გმოიყენება „ინფორმაციის ერთიანი სახელმწიფო რეესტრის შესახებ“ საქართველოს კანონით განსაზღვრული წესები.

8. მემკვიდრეობის მონაცემთა ბაზის წარმოების სხვა წესები განისაზღვრება ინსტრუქციით.

მუხლი 26. უტყუარობისა და სისრულის პრეზუმფცია

1. მემკვიდრეობის მონაცემთა ბაზაში რეგისტრირებული/აღრიცხული მონაცემების მიმართ მოქმედებს უტყუარობისა და სისრულის პრეზუმფცია, ვიდრე ისინი საქართველოს კანონმდებლობით დადგენილი წესით ძალადაკარგულად, ბათილად ან არარად არ იქნება ცნობილი ან სხვაგვარად არ დამტკიცდება მათი უზუსტობა ან არ დამტკიცდება, რომ დაინტერესებული მხარისთვის ცნობილი იყო მათი მცდარობის შესახებ.
თავი V

უძრავი კულტურული მემკვიდრეობის გამოვლენა, 

აღრიცხვა და სამართლებრივი დაცვა

მუხლი 27. თავის რეგულირების სფერო

ეს თავი განსაზღვრავს მკმ-ის უძრავი ობიექტის გამოვლენის, პირველადი და მუდმივი დაცვის ღონისძიებების, რეკომენდებულ ღონისძიებათა და დასაშვებ ჩარევათა სახეებსა და ფარგლებს, განსაზღვრის კრიტერიუმებს, საქმიანობათა საჯარო სამართლებრივი რეგულირების ფარგლებს.

მუხლი 28. ძეგლთა წინასწარული სია 

1. მკმ-ის უძრავი ობიექტის პირველადი სამართლებრივი დაცვისა და შემდგომში მისთვის ძეგლის სტატუსის მინიჭების მიზნებისთვის, თავმჯდომარის გადაწყვეტილებით, მკმ-ის ობიექტი შეიტანება ძეგლთა წინსაწარულ სიაში, რომელსაც აწარმოებს სააგენტო. ამ მომენტიდან მასზე ვრცელდება ამ კოდექსით ძეგლის მიმართ დადგენილი სამართლებრივი რეჟიმი. 
2. მკმ-ის უძრავი ობიექტი ძეგლთა წინასწარულ სიაში  შეიტანება 6 თვის ვადით. ამ ვადის გაგრძელება შეიძლება მხოლოდ ერთხელ, არა უმეტეს 6 თვისა. ამ ვადის განმავლობაში, სააგენტო ვალდებულია ობიექტისათვის ძეგლის სტატუსის მინიჭებისა და მისთვის ძეგლის ან ადგილობრივი მნიშვნელობის ძეგლის კატეგორიის განსაზღვრის   შესახებ გადაწყვეტილების მისაღებად, მისი სახეობის, მნიშვნელობის, მდგომარეობის, ისტორიული ან კულტურული ღირებულებისა და კატეგორიის განსაზღვრისათვის შესაბამისი დასკვნის მიღების მიზნით, ობიექტის თაობაზე მონაცემები წარუდგენოს საბჭოს, რომელიც შეიმუშავებს რეკომენდაციას ობიექტისათვის  ძეგლის სტატუსისა და კატეგორიის/ქვეკატეგორიის მინიჭების შესახებ. 
3. თუ სათანადო კვლევების შედეგად დადგინდება, რომ არ არსებობს ძეგლთა წინასწარულ სიაში შეტანილი ობიექტისათვის ძეგლის სტატუსის მინიჭების ამ კანონით განსაზღვრული საფუძვლები, საბჭოს დასკვნის საფუძველზე, თავმჯდომარე ვალდებულია ამორიცხოს ობიექტი ძეგლთა წინასწარული სიიდან ამ მუხლის მე-2 ნაწილით დადგენილი ვადის გასვლამდე. 
4. სათანადო საფუძვლების არსებობის შემთხვევაში, თავმჯდომარე, ამ კოდექსის 29-ე მუხლით დადგენილი წესით, ძეგლთა წინასწარულ სიაში შეტანილ ობიექტს ანიჭებს ძეგლის სტატუსს.

5. თავმჯდომარის ინდივიდუალური ადმინისტრაციულ-სამართლებრივი აქტი მკმ-ის ობიექტის წინასწარულ სიაში შეტანის ან სიიდან ამორიცხვის, ასევე ვადის გახანგრძლივების შესახებ, გამოიცემა საქართველოს ზოგადი ადმინისტრაციული კოდექსის მეექვსე თავით განსაზღვრული მარტივი ადმინისტრაციული წარმოების წესით და ძალაში შედის სააგენტოს ოფიციალურ ვებ-გვერდზე გამოქვეყნების მომენტიდან. 

6. სააგენტო ვალდებულია ჩართოს შესაბამისი ნივთის ყველა მესაკუთრე, ასევე კანონიერი მოსარგებლე ძეგლთა წინასწარულ სიაში მკმ-ის ობიექტის შეტანის/ამორიცხვის შესახებ გადაწყვეტილების მიღებასთან დაკავშირებულ ადმინისტრაციულ წარმოებაში და დადგენილი წესით მისცეს მათ მოსაზრებების წარდგენის შესაძლებლობა.

7. ნებისმიერი პირი, ასევე სახელმწიფო ორგანო ან სხვა ორგანიზაციული წარმონაქმნი, სათანადო საფუძვლების არსებობისას, უფლებამოსილია მოითხოვოს ამ მუხლით დადგენილი წესით მკმ-ის ობიექტის ძეგლთა წინასწარულ სიაში შეტანა და მის მიმართ ძეგლის სტატუსის მინიჭების პროცედურის დაწყება.

8. ძეგლთა წინასწარული სიაში შეიტანება ძეგლთა რეესტრში რეგისტრირებული მონაცემმთა ექვივალენტური ინფორმაცია.
მუხლი 29. მკმ-ის უძრავი ობიექტისთვის ძეგლის სტატუსის/კატეგორიის მინიჭება და მოხსნა

1. მკმ-ის უძრავი ობიექტისათვის ან ობიექტთა ერთობისთვის (კომპლექსური ძეგლი) ძეგლის სტატუსის მინიჭებისა და შესაბამისი კატეგორიის/ქვეკატეგორიის  განსაზღვრის  საფუძველია მისი ისტორიული ან კულტურული ღირებულება, დაკავშირებული მის სიძველესთან, უნიკალურობასთან ან ავთენტურობასთან. 
2. ობიექტისათვის ძეგლის სტატუსის მინიჭებისა და მოხსნის, ასევე შესაბამისი კატეგორიის/ქვეკატეგორიის განსაზღვრის მეთოდოლოგიური სახელმძღვანელო პრინციპები და კრიტერიუმები განისაზღვრება ინსტრუქციით.
3. მკმ-ის უძრავ ობიექტს კულტურული მემკვიდრეობის ძეგლის სტატუსი ენიჭება საინტერესებული პირის მოთხოვნის საფუძველზე ან სააგენტოს ინიციატივით, სააგენტოს თავმჯდომარის გადაწყვეტილებით. თავმჯდომარე უფლებამოსილია  ძეგლის სტატუსის მიანიჭოს მკმ-ის ობიექტს, თუ იგი, სულ მცირე, სამი თვის განმავლობაში შეტანილია წინასწარულ სიაში და აკმაყოფილებს ამ მუხლის პირველი ნაწილით განსაზღვულ მოთხოვნებს. 

4. ძეგლს მოეხსნება სტატუსი, თუ იგი განადგურდა ან ისე დაზიანდა, რომ დაკარგა ისტორიული ან კულტურული ღირებულება, რომლის აღდგენა შეუძლებელია, ან, მეცნიერული (მეთოდური) კრიტერიუმებით, დაკარგა ის ძირითადი მახასიათებელი, რომლის გამოც მას მიენიჭა ძეგლის სტატუსი. 

5. ძეგლის სტატუსის მოხსნის შესახებ გდაწყვეტილება მიიღება საქართველოს ზოგადი ადმინისტრაციული კოდექსის IX თავით დადგენილი წესით, საბჭოს რეკომენდაციის საფუძველზე.

მუხლი 30. ძეგლის კლასიფიკაცია და კატეგორიები 
1. ძეგლის ისტორიულ-მხატვრული ღირებულების, მნიშვნელობისა და მისი შესანარჩუნებელი ღირებულებების  გათვალიწინებით, არსებობს ძეგლების სამი კატეგორია:
ა) ადგილობრივი მნიშვნელობის ძეგლი; 

ბ) კულტურული მემკვიდრეობის ძეგლი;

გ) ეროვნული მნიშვნელობის ძეგლი;
2. ამუხლის პირველ პუნქტში მითითებული თითოეული კატეგორიის ძეგლებისათვის, მათი მნიშვნელობისა და შესანარჩუნებელი ღირებულების გათვალისწინებით  შესაძლებელია დამატებით განისაზღვროს ორი:  I  და II ქვეკატეგორიები;

3. ძეგლის კლასიფიკაცია სახეობებად ხდება მისი ტიპოლოგიის, ისტორიული, კულტურული, მხატვრული, ესთეტიკური, მემორიალური, სულიერი, მეცნიერული და სხვა ღირებულებების მიხედვით. ძეგლის სახეობა განისაზღვრება შესაბამის დარგში შემუშავებული მეცნიერული კრიტერიუმებით.
4. ძეგლის სახეობებია: 

ა) არქეოლოგიური; 

ბ) არქიტექტურის; 

გ) საინჟინრო; 

დ) ქალაქთმშენებლობის (ურბანული); 

ე) საბაღე-საპარკო ხელოვნებისა და ლანდშაფტური არქიტექტურის; 

ვ) პალეოგრაფიული; 

ზ) მონუმენტური სახვითი ხელოვნების; 

თ) მემორიალური; 
ი) ეთნოგრაფიული;   

კ) მეცნიერების, ტექნიკის ან მრეწველობის განვითარებასთან დაკავშირებული;

ლ) პალეონტოლოგიური;
5. ძეგლი შესაძლოა ერდროულად მიეკუთვნებოდეს რამდენიმე სახეობას. 

6. ძეგლის სახეობა განისაზღვრება მისთვის სტატუსის მინიჭებასთან ერთად.

1. ძეგლს განესაზღვრება ეროვნული მნიშვნელობის კატეგორია, თუ მას აქვს გამორჩეული, ზოგადეროვნული მხატვრული-ესთეტიური ან სამეცნიერო ღირებულება ან თუ იგი დაკავშირებულია უმნიშვნელოვანეს ისტორიულ მოვლენასთან, პიროვნებასთან, ერის განვითარების ეტაპთან და გამორჩეულ ზოგად ეროვნულ ღირებულებებთან. 
2. ძეგლს ეროვნული მნიშვნელობის ძეგლის კატეგორიას განუსაზღვრავს მინისტრი, სააგენტოს წარდგინებით:

ა) სააგენტოს ინიციატივით;

ბ) შესაბამისი მუნიციპალიტეტის ინიციატივით;

გ) აჭარისა და აფხაზეთის ავტონომიური რესბუბლიკის მთავრობების ინიციატივით;

დ) საქართველოს მოქალაქის ინიციატივით.

ე)სამინისტროს სისტემაში შემავალი, ან სხვა შესაბამისი კომპეტენციის ინსტიტუციების ინიციატივით;

ე) შესაბამისი კომპეტენციის მქონე სპეციალისტის, ან სპეციალისტთა კგუფის ინიციატივით.

3. ინიციატივას ძეგლისთვის ეროვნული მნიშვნელობის კატეგორიის განსაზღვრის შესახებ წარედგინება სააგენტოს.

4. სააგენტო, ინიციატივას ძეგლისთვის ეროვნული მნიშვნელობის კატეგორიის განსაზღვრის თაობაზე წარუდგენს მინისტრს, საბჭოს რეკომენდაციის საფუძველზე.  
5. ძეგლს მოეხსნება ეროვნული მნიშვნელობის კატეგორია:

ა) თუ აღარ არსებობს პირობები, რის გამოც მას განესაზღვრა იგი, ან ძეგლმა გარემოებათა ცვლილების, ღირებულებათა გადაფასების ან სხვა ობიექტური მოვლენების შედეგად დაკარგა ზოგადეროვნული მნიშვნელობა, ასეთ შემთხვევაში, მას უნარჩუნდება ძეგლის სტატუსი; 

ბ) ამ კოდექსით დადგენილი წესით მოეხსნა ძეგლის სტატუსი.

1. ძეგლთა რეესტრს, ამ კოდექსის 28-ე და 30-ე მუხლებით განსაზღვრულ კომპეტენციათა ფარგლებში, აწრმოებენ სამინისტრო და სააგენტო.

2. ძეგლთა რეესტრში რეგისტრირდება შემდეგი მონაცემები:

ა) ძეგლის დასახელება/მისამართი;

გ) ძეგლის სახეობა და მისი დათარიღება;

ბ) ძეგლის კატეგორია;

დ) ძეგლის საკადასტრო მონაცემები, მისი კოორდინატებისა და საზღვრების მითითებით, ან ტექსტური ინფორმაცია, რაც იძლევა მისი გეოგრაფიულ გარემოში ზუსტი იდენტიფიცირების შესაძლებლობას. 

3. ობიექტი ძეგლთა რეესტრში შეტანილად ან ამორიცხულად, კატეგორია მინიჭებულად ან მოხსნილად, ხოლო რეგისტრირებული მონაცემები შეცვლილად ითვლება მინისტრის/თავმჯდომარის შესაბამისი  გადაწყვეტილების ძალაში შესვლის მომენტიდან. 

4. გადაწყვეტილება ძეგლის სტატუსის მინიჭებისა და მოხსნის, ძეგლისთვის ეროვნული კატეგორიის განსაზღვრის/მოხსნის, ასევე რეგიტრირებულ მონაცემებში ცვლილების  შესახებ მიიღება ზოგადი ადმინისტრაციული კოდექსის IX თავით დადგენილი წესით და ძალაში შედის მისი სამინისტროს ოფიციალურ ვებ-გვერდზე გამოქვეყნების მომენტიდან. 

5. უფლებამოსილი ორგანოს მიერ იმგვარი გადაწყვეტილების მიღებისას, რაც იწვევს ძეგლის დასახელების ან მისამართის ცვლილებას, ძეგლთა რეესტრში შესაბამისი შესწორება შეიტანება ავტომატურად, ადმინისტრაციული აქტის გამოცემის გარეშე.
6. ძეგლთან დაკავშირებული მონაცემების აღრიცხვის მიზნით, სააგენტო აწარმოებს ძეგლის სააღრიცხვო ბარათს. 

7. ძეგლის სააღრიცხვო ბარათი არის ძეგლის დამატებითი იდენტიფიკაციისათვის აუცილებელი, მასთან დაკავშირებული სამეცნიერო-კვლევითი და საილუსტრაციო ინფორმაციის შემცველი დოკუმენტი, რომელიც, გარდა ძეგლთა რეესტრში რეგისტრირებული მონაცემებისა, დამატებით მოიცავს ძეგლთან დაკავშირებულ მნიშვნელოვან ცნობებს.  
8. ძეგლის სააღრიცხვო ბარათში მონაცემები თუ სამეცნიერო ხასიათის ცნობები შეიტანება სააგენტოს თავმჯდომარისგან საამისოდ უფლებამოსილი პირების მიერ, ადმინისტრაციული აქტის გამოცემის გარეშე. ახალი ცნობების მოკვლევის ან გარემოებათა ცვლილების შემთხვევაში,  სააღრიცხვო ბარათი განახლდება ისე, რომ შესაძლებელი იყოს ძველი და განახლებული ინფორმაციის, ასევე მისი განახლების თარიღის გარჩევა. 
9. ძეგლის სააღრიცხვო ბარათი უნდა გამოქვეყნდეს  სააგენტოს ოფიციალურ ვებ-გვერდზე.
10. ძეგლის სააღრიცხვო ბარათის შევსების წესი განისაზღვრება ინსტრუქციით.
მუხლი 33. ძეგლის აღნიშვნა

1. ძეგლი აღინიშნება საანოტაციო დაფით, რომლის ფორმა და განთავსების წესი განისაზღვრება ინსტრუქციით. 

2. საანოტაციო დაფა უნდა განთავსდეს ძეგლის თვალსაჩინო ადგილას, რათა უზრუნველყოფილ იქნეს მისი სტატუსის შესახებ ინფორმაციის დაუბრკოლებლად აღქმა.

3. იმ შემთხვევაში თუ საანოტაციო დაფის უშუალოდ ძეგლზე განთავსება ზიანს აყენებს ძეგლის ფიზიკურ, ესთეტიურ და სხვა მახასიათებლებს, იგი უნდა განთავსდეს ინფორმაციის აღქმისთვის შეძლებისდაგვარად ახლო მანძილზე, საამისოდ გამოყოფილ/მოწყობილ ადგილას.

4. მესაკუთრე ვალდებულია დაუშვას სააგენტოს მიერ უფლებამოსილი პირი საანოტაციო დაფის განთავსების მიზნით. 
თავი VI

არამატერიალური კულტურული მემკვიდრეობა



მუხლი 34. თავის რეგულირების სფერო და მიზანი



1. ეს თავი განსაზღვრავს აკმ-ის, დაცვისა და მართვის წესებს და პირობებს, სფეროში მონაწილე მხარეების უფლებებსა და მოვალეობებს.



2. ამ კოდექსის მიზნებისთვის, აკმ-ის სფეროდ მიიჩნევა დარგები, რომლებშიც ვლინდება აკმ, მათ შორის:

ა) ზეპირსიტყვიერების ტრადიციები და გამოხატვის ფორმები, მათ შორის ენის, როგორც აკმ-ის პრაქტიცირების ინსტრუმენტის  ჩათვლით;

ბ) საშემსრულებლო ხელოვნება, მათ შორის ხალხური სიმღერა, ცეკვა და საკრავიერი მუსიკა, სახიობა;

გ) თემებისა და ცალკეული ჯგუფებისაათვის დამახასიათებელი ცხოვრების წესი, მათ შორის, ყოფითი და რელიგიური წეს-ჩვეულებები, დღესასწაულები, ზეიმები, ტრადიციული სამოსი, სამზარეულო, ალკოჰოლური, გამაგრილებელი და სხვა სასმელების დამზადებისა და მოხმარების ტრადიცია;

დ) ბუნებასა და სამყაროსთან დაკავშირებული, მათ შორის, სოფლის მეურნეობის ტრადიციულ დარგებთან, მცენარეებისა და ცხოველების ადგილობრივ სახეობებსა და ჯიშებთან, ტრადიციულ ნადირობასთან, მეთევზეობასთან, სამკურნალო და საკვები მცენარეულობის შეგროვება-გამოყენებასთან და სხვა სამეურნეო თუ მომპოვებლობით საქმიანობასთან დაკავშირებული ცოდნა და ჩვეულებები;



ე) ტრადიციულ ხელოსნობასა და ხელსაქმესთან  დაკავშირებული ცოდნა და უნარ-ჩვევები, მათ შორის ტრადიციული იარაღები, ტექნოლოგია, მეთოდი, მათთან დაკავშირებული რიტუალები.

 მუხლი 35. აკმ-ის ელემენტი 

აკმ-ის ელემენტს წარმოადგენს ერთეული, დასრულებული შინაარსის, კომპოზიციის, ტექნოლოგიის, რიტუალის ან სხვა აკმ-ის ნიმუში, რომელიც:

ა) წარმოადგენს ზეპირსიტყვიერების, საზოგადოებრივი პრაქტიკის, ტრადიციების  და  გამოხატვის  ფორმების, საშემსრულებლო ხელოვნების, წეს-ჩვეულებების ნიმუშს, ბუნებასა და სამყაროსთან ან ტრადიციულ ხელოსნობასთან დაკავშირებულ ცოდნასა და უნარ-ჩვევებს. 

ბ) აღიარებულია თემების, ჯგუფებისა და ზოგიერთ შემთხვევაში, ცალკეული პირების მიერ მათი კულტურული მემკვიდრეობის ნაწილად, გადაეცემა თაობიდან თაობას და წარმოადგენს მათი თვითმყოფადობისა და იდენტობის ატრიბუტს;

გ)  იდენტიფიცირებულია დადგენილი წესით, გამოიყენება პრაქტიკაში და არსებობს მისი ცოცხალი მატარებელი ან შემორჩენილია მეხსიერებაში.



მუხლი 36. ფიზიკური და იურიდიული პირების უფლება-მოვალეობანი აკმ-ის დაცვის სფეროში

1. ნებისმიერი პირი უფლებამოსილია იყოს აკმ-ის მატარებელი, იყენებდეს ყოფაში, გაეცნოს, შეინახოს, ასწავლოს ან ისწავლოს აკმ-ის ტრადიციები, ნებისმიერი სახით თუ ფორმით მიიღოს მონაწილეობა აკმ-ისთან დაკავშირებულ ნებისმიერ ღონისძიებაში, თუ ეს არ ეწინააღმდეგება ქცევის  საყოველთაოდ მიღებულ ნორმებს, არსებითად არ ლახავს სხვა პირთა/ჯგუფების კანონიერ ინტერესებს, ან არ ეწინააღმდეგება საქართველოს კანონმდებლობას. 
2. ნებისმიერი პირი ვალდებულია ხელი არ შეუშალოს სხვას აკმ-ისთან დაკავშირებული უფლებების განხორციელებაში. ამ მუხლის პირველი პუნქტით გათვალისწინებული საქმიანობის შეზღუდვა შესაძლებელია მხოლოდ სასამართლო გადაწყვეტილების საფუძველზე, თუ ის არსებითად ლახავს სხვა პირთა/ჯგუფების კანონიერ ინტერესებს. 

3. აკმ-ის მატარებელი ნებისმიერი თემი, ჯგუფი ან ცალკეული პირი უფლებამოსილია მოითხოვოს შესაბამისი პირებისგან/ორგანიზაციებისგან აკმ-ის დაცვის ამ კანონითა და საქართველოს კანონმდებლობით დადგენილი ღონისძიებების გატარება.

4. აკმ-ის სფეროში ფიზიკური და იურიდიული პირების სხვა უფლებები და მოვალეობები განისაზღვრება საქართველოს კანონმდებლობით. 

მუხლი 37. აკმ-ის აღრიცხვა  

1. აკმ აღრიცხება აკმ-ის რეესტრში, რომელსაც აწარმოებს სააგენტო. 

2. აკმ-ის რეესტრში შეიტანება ამ კანონით დადგენილი წესით იდენტიფიცირებული აკმ-ის ელემენტი, რაც ნიშნავს სახელმწიფოს მიერ მის აკმ-ად აღიარებას.

3. აკმ-ის რეესტრში აკმ-ის ელემენტი შეიტანება აღმასრულებელი ხელისუფლებისა და მუნიციპალიტეტების, სააგენტოს ან სამინისტროს ინიციატივით ან დაინტერესებული მხარის განცხადების საფუძველზე, სააგენტოს გადაწყვეტილებით.

4. თუ სათანადო კვლევების შედეგად დადგინდება, რომ აკმ-ის ელემენტმა დაკარგა ის მახასიათებლები, რის გამოც იგი შეტანილი იყო აკმ-ის რეესტრში, ან მისი შინაარსი, გამოხატვის ფორმა, ტექნოლოგია ან სხვა მახასიათებელი ეწინააღმდეგება მოქმედ კანონმდებლობას, იგი ამოირიცხება აკმ-ის რეესტრიდან. 

5. სააგენტო, აკმ-ის ელემენტის აკმ-ის რეესტრში შეტანის ან ამორიცხვის შესახებ გადაწყვეტილებას იღებს საბჭოს რეკომენდაციის საფუძველზე, საქართველოს ზოგადი ადმინისტრაციული კოდექსის IX თავით დადგენილი წესით;



6. აკმ-ის აღრიცხვის დამატებითი წესები, ასევე, სააღრიცხვო ბარათის შინაარსი განისაზღვრება ინსტრუქციით.


მუხლი 38. აკმ-ის აღრიცხვის შესახებ განცხადების წარდგენა

1. აკმ-ის აღრიცხვის (აკმ-ის რეესტრში რეგისტრაციის) შესახებ განცხადება წარედგინება სააგენტოს. 

2. აკმ-ის აღრიცხვის შესახებ განცხადებას თან უნდა ერთვოდეს:

ა) აკმ-ის ელემენტის დეტალური აღწერა, ინფორმაცია მისი ყოფაში გამოყენების წესისა და ინტენსივობის, მათთან დაკავშირებული ინსტრუმენტების, საგნების, არტეფაქტებისა და ტექნოლოგიების შესახებ;

ბ) ინფორმაცია აკმ-ის ელემენტის მატარებლების (თემი, ჯგუფები, პირები), გაქრობის საფრთხის არსებობისას მათი მიახლოებითი რაოდენობის, მათი ტრადიციული და ამჟამინდელი განსახლების არეალის შესახებ;

გ) ინფორმაცია აკმ-ის ელემენტის გავრცელების არეალის, არეალთა მიხედვით მისი ვარიაციების  შესახებ;

დ) დასაბუთება მისი აკმ-ის ელემენტად მიჩნევისა და მისი აღრიცხვის შესახებ;

ე) ინფორმაცია აკმ-ის ელემენტთან დაკავშირებული კულტურული სივრცის შესახებ.  

3. დაინტერესებული მხარის მიერ აკმ-ის ელემენტის აღრიცხვის მოთხოვნის შემთხვევაში, სათანადო საფუძვლების არსებობისას, სააგენტოს თავმჯდომარე იღებს გადაწყვეტილებებს აკმ-ის ელემენტის აკმ-ის რეესტრში შეყვანის ან აკმ-ის შეყვანაზე უარის თქმის შესახებ.

4. სააგენტო ვალდებულია აკმ-ის აღრიცხვის შესახებ განცხადება განიხილოს და მიიღოს გადაწყვეტილება მისი წარდგენიდან ერთი თვის ვადაში. თუ გადაწყვეტილების მისაღებად აუცილებელია დამატებითი ინფორმაციის მოპოვება ან კვლევის ჩატარება, რომლისთვისაც საკმარისი არ არის აღნიშნული ვადა, იგი შესაძლოა გაგრძელებული იქნეს მხოლოდ ერთხელ, აკმ-ის ელემენტის აღრიცხვასთან დაკავშირებული აუცილებელი ინფორმაციის მოგროვებისთვის საჭირო ვადით, პრაქტიცირების სეზონურობის, კლიმატური პირობების და სხვა ობიექტური გარემოებების გათვალისწინებით. 

5. სააგენტოს გადაწყვეტილება აკმ-ის აღრიცხვის ან აღრიცხვაზე უარის შესახებ წარმოადგენს ინდივიდუალურ-სამართლებრივ ადმინისტრაციულ აქტს, რომელიც გამოიცემა ამ კოდექსითა და საქართველოს ზოგადი ადმინისტრაციული კოდექსის IX თავით, საჯარო ადმინისტრაციული წარმოებისთვის დადგენილი წესით. გადაწყვეტილების გასაჩივრების წესები განისაზღვრება საქართველოს კანონმდებლობით.

მუხლი 39. ეროვნული მნიშვნელობის აკმ

1. აკმ-ს განესაზღვრება ეროვნული მნიშვნელობის კატეგორია, თუ მას აქვს გამორჩეული, ზოგადეროვნული მნიშვნელობა/ღირებულება, ასრულებს განსაკუთრებულ როლს ისტორიულად ჩამოყალიბებული კულტურული იდენტობის შენარჩუნებასა და განვითარებაში,   ხელს უწყობს კულტურულ მრავალფეროვნებასა და თვითგამოხატვას ზოგადეროვნულ დონეზე.

2. აკმ-ს ეროვნული მნიშვნელობის ძეგლის კატეგორიას განუსაზღვრავს მინისტრი, სააგენტოს წარდგინებით:

ა) სააგენტოს ინიციატივით;

ბ) შესაბამისი მუნიციპალიტეტის ინიციატივით;

გ) აჭარისა და აფხაზეთის ავტონომიური რესბუბლიკის მთავრობების ინიციატივით;

დ) საქართველოს არანაკლებ 300 მოქალაქის ინიციატივით. 

3. ინიციატივას აკმ-სთვის ეროვნული მნიშვნელობის კატეგორიის განსაზღვრის შესახებ წარედგინება სააგენტოს.

4. სააგენტო, ინიციატივას აკმ-სთვის ეროვნული მნიშვნელობის კატეგორიის განსაზღვრის თაობაზე წარუდგენს მინისტრს, საბჭოს რეკომენდაციის საფუძველზე.  
5. აკმ-ს მოეხსნება ეროვნული მნიშვნელობის კატეგორია:

ა) თუ აღარ არსებობს პირობები, რის გამოც მას განესაზღვრა იგი, ან აკმ-ის ელემენტმა გარემოებათა ცვლილების, ღირებულებათა გადაფასების ან სხვა ობიექტური მოვლენების შედეგად დაკარგა ზოგადეროვნული მნიშვნელობა, ასეთ შემთხვევაში, მას უნარჩუნდება აკმ-ის სტატუსი; 

ბ) ამ კოდექსით დადგენილი წესით ამორიცხულ იქნა აკმ-ის რეესტრიდან.

6. აკმ-სთვის ეროვნული მნიშვნელობის კატეგორიის განსაზღვრის შესახებ გადაწყვეტილება მიიღება საქართველოს ზოგადი ადმინისტრაციული კოდექსის IX თავით დადგენილი საჯარო ადმინისტრაციული წარმოების წესით.
მუხლი 40. აკმ-ის დაცვის ღონისძიებები

1. აკმ-ის დაცვის სამართლებრივი ღონისძიებებია:

ა) აკმ-ის აღრიცხვა;

ბ) აკმ-ის ელემენტის საფრთხის ქვეშ მყოფ აკმ-ის ნუსხაში შეყვანა;

გ) აკმ-ის მატარებლისთვის არამატერიალური კულტურული მემკვიდრეობის ოსტატის (შემდგომში - აკმ-ის ოსტატი) წოდების მინიჭება;

დ) აკმ-ის აკმ-ის დაცული არეალის დადგენა.

2. გარდა ამ მუხლის პირველი ნაწილით გათვალისწინებული ღონისძიებებისა, აკმ-ის დაცვა ასევე გულისხმობს ზომების მიღებას არამატერიალური კულტურული მემკვიდრეობის სიცოცხლისუნარიანობის უზრუნველყოფის მიზნით, მათ შორის, მის გამოვლენის, დოკუმენტირების, კვლევის, პოპულარიზაციის,  განვითარების, შენარჩუნებისა და თაობიდან თაობაზე ფორმალური და არაფორმალური განათლებისა თუ სხვა მეთოდების  მეშვეობით გადაცემის, მისი ყოფაში გამოყენების  წამახალისებელ ღონისძიებებს.

მუხლი 41. საფრთხის ქვეშ მყოფი აკმ-ს ნუსხა

1. გაქრობის საფრთხის ქვეშ მყოფი აკმ-ის დამატებითი დაცვის მიზნით, აკმ-ის ელემენტი შეიტანება საფრთხის ქვეშ მყოფი აკმ-ს ნუსხაში.

2. ამ კოდექსის მიზნებისთვის, გაქრობის საფრთხედ მიიჩნევა აკმ-ის თაობიდან თაობაზე გადაცემის დაბრკოლების, მისი პრაქტიცირების და რეპროდუცირების შეწყვეტის/შემცირების იმგვარი საშიშროება, რომელმაც შესაძლოა აკმ-ის პრაქტიკაში გამოყენების სრულად შეწყვეტა გამოიწვიოს. 

3. საფრთხის ქვეშ მყოფი აკმ-ის ნუსხას აწარმოებს სააგენტო, ხოლო აკმ-ის ელემენტის საფრთხის ნუსხაში შეყვანის ან მისი ამ ნუსხიდან ამოღების შესახებ გადაწყვეტილების მიღებაზე ვრცელდება აკმ-ის აღრიცხვის შესახებ გადაწყვეტილების მიღებისთვის დადგენილი წესები.

4. აკმ-ს იმ ელემენტისთვის რომელიც შეყვანილია საფრთხის ქვეშ მყოფი აკმ-ის ნუსხაში, ეროვნული კატეგორიის მინიჭებისას, უნდა განისაზღვროს მისი შენარჩუნებისა და პრაქტიცირების წახალისების ღონისძიებები. 

მუხლი 42. აკმ-ის ოსტატი
1. ამ კოდექსით განსაზღვრულ, გაქრობის საფრთხის ქვეშ მყოფი აკმ-ის მატარებელს, აღმასრულებელი ხელისუფლებისა და მუნიციპალიტეტის, სააგენტოს ან სამინისტროს ინიციატივით, მინისტრის წარდგინებით საქართველოს მთავრობის განკარგულებით, შესაძლოა მიენიჭოს აკმ-ის ოსტატის წოდება, თუ მას შესაბამის სფეროში აქვს  სათანადო ცოდნა და უნარ-ჩვევები  და  არის ტრადიციის   საუკეთსო შემნახველი, გადამცემი, კულტურული მრავალფეროვნებისა და   თვითგამოხატვის ხელშემწყობი.

2. აკმ-ის ოსტატის წოდება შეიძლება მიენიჭოს მხოლოდ საქართველოს მოქალაქეობის მქონე პირს, მისი თანხმობის შემთხვევაში.  
3. აკმ-ის ოსტატის წოდების მინიჭებასთან ერთად, პირს დაენიშნება ყოველთვიური ფულადი სარგებელი - აკმ-ის ოსტატის სტიპენდია (შემდგომში - სტიპენდია). სტიპენდიის დანიშვნა ავტომატურად გულისხმობს სტიპენდიანტის ვალდებულებას ასწავლოს, გაავრცელოს ან/და ხელი შეუწყოს სახელმწიფო ორგანოებს აკმ-ის კვლევასა და დაცვაში. ამ პირობის შეუსრულებლობა წარმოადგენს აკმ-ის ოსტატის წოდების მოხსნის საფუძველს, გარდა იმ შემთხვევებისა, როდესაც ვალდებულების შეუსრულებლობა გამოწვეულია პირის შრომისუუნარობით ან სხვა პატივსადები მიზეზით. სტიპენდიანტის ვალდებულებები და მათთან დაკავშირებული დამატებითი პირობები შესაძლოა დაზუსტდეს აკმ-ის ოსტატის წოდების მინიჭების შესახებ საქართველოს მთავრობის განკარგულებით.

4. პირს ავტომატურად მოეხსნება აკმ-ის ოსტატის წოდება, თუ შესაბამისი აკმ ამოირიცხა აკმ-ის რეესტრიდან.

5. აკმ-ის ოსტატის წოდების მქონე პირის უნარჩუნდება სტატუსი, თუ მოხდა აკმ-ის საფრთხის ქვეშ მყოფ აკმ-ის ნუსხიდან ამორიცხვა.

6. საპენსიო ასაკის მიღწევა აკმ-ის აკმ-ის ოსტატის წოდების მქონე პირს ათავისუფლებს ამ მუხლის მე-3 პუნქტით განსაზღვრული ვალდებულებებისაგან. ისე, რომ მას ავტომატურად უნარჩუნდება აკმ-ის ოსტატის წოდება და სტიპენდია.

7. აკმ-ის ოსტატის სტიპენდიის ოდენობა და დაფინანსების წყარო განისაზღვრება საქართველოს მთავრობის დადგენილებით. 

თავი VII
მსოფლიო კულტურული და ბუნებრივი მემკვიდრეობა

მუხლი 43. თავის რეგულირების სფერო

ეს თავი ადგენს  „მსოფლიო კულტურული და ბუნებრივი მემკვიდრეობის დაცვის შესახებ“ 1972 წლის 16 ნოემბრის კონვენციით (შემდგომში - მსოფლიო მემკვიდრეობის კონვენცია) განსაზღვრული ზოგადსაკაცობრიო ღირებულების მქონე მატერიალური კულტურული და ბუნებრივი მემკვიდრეობის გამოვლენის, აღწერის, მათი ამავე კონვენციით განსაზღვრული წესით  აღრიცხვის და დაცვის წესებსა და ძირითად კრიტერიუმებს, მათი ამავე კონვენციით განსაზღვრული, გაერთიანებული ერების განათლების, მეცნიერებისა და კულტურის ორგანიზაციისთვის (UNESCO) (შემდგომში - იუნესკო) წარდგინების წესს, შესაბამის სახელმწიფო ორგანოებსა და მათი კომპეტენციის ფარგლებს, სამართალ ურთიერთობაში მონაწილე პირების, პირთა გაერთიანებებისა და სხვა საზოგადოებრივი წარმონაქმნების უფლებებსა და მოვალეობებს.

მუხლი 44. ეროვნული კომიტეტის სტრუქტურა დაკომპლექტების წესი

1. ეროვნული კომიტეტი შედგება ეროვნული კომიტეტის 9 წევრისგან, რომლის შემადგენლობასაც შესაბამისი უწყებების წარდგინებით ამტკიცებს საქართველოს მთავრობა.

2. საქართველოს მთავრობას კომიტეტის წევრობის 1 კანდიდატს წარუდგენს საქართველოს პრეზიდენტი, 2 კანდიდატს - საქართველოს გარემოსა და ბუნებრივი რესურსების დაცვის მინისტრი, 2 კანდიდატს - მინისტრი, ხოლო დანარჩენ 4 წევრს ირჩევს საქართველოს მთავრობა კონკურსის საფუძველზე, ღია  კენჭისყრით, „საჯარო სამსახურის შესახებ“ საქართველოს კანონით დადგენილი წესით.

3. საქართველოს პრეზიდენტმა, მინისტრმა და საქართველოს გარემოსა და ბუნებრივი რესურსების დაცვის მინისტრმა, საქართველოს მსოფლიო მემკვიდრეობის ეროვნული კომიტეტის  წევრად შეიძლება წარადგინონ საქართველოს მოქალაქე, რომელსაც აქვს უმაღლესი  განათლება მაგისტრის ან მასთან გათანაბრებული აკადემიური ხარისხით/უმაღლესი განათლების დიპლომით,  მუშაობის არანაკლებ 10 წლის გამოცდილება, მაღალი რეპუტაცია და არის კომიტეტის კომპეტენციას მიკუთვნებული შესაბამისი დარგის აღიარებული სპეციალისტი. ეროვნული კომიტეტის წევრად არჩევისას საჭიროა წევრობის კანდიდატის წინასწარი წერილობითი თანხმობა. 
4.  კონკურსის წესით, ეროვნული კომიტეტის წევრობის კანდიდატები შეირჩევიან საქართველოს უმაღლეს საგანმანათლებლო დაწესებულებებში მოღვაწე პროფესორებისა და მკვლევრებისაგან, ექსპერტებისგან, ან/და საქართველოს არასამეწარმეო (არაკომერციული) იურიდიული პირებისა და საგანმანათლებლო/სამეცნიერო დაწესებულებების მიერ წარდგენილი პირებისაგან, შესაბამისი ორგანიზაციის კოლეგიური ხელმძღვანელი ორგანოს წარდგინების საფუძველზე. ზემოაღნიშნული ორგანიზაციების საქმიანობის ერთ-ერთი მიმართულება, კონკურსის გამოცხადებამდე არანაკლებ ბოლო 2 წლის განმავლობაში, უნდა იყოს კულტურული ან ბუნებრივი მემკვიდრეობის სფეროში მოღვაწეობა. 

5. კომიტეტის წევრი არ შეიძლება იყოს პოლიტიკური თანამდებობის პირი,  პოლიტიკური პარტიის ხელმძღვანელი ან მისი მმართველობითი ორგანოს წევრი.
6. ეროვნული კომიტეტის წევრის უფლებამოსილების ვადაა 4 წელი. საქართველოს ეროვნული კომიტეტის წევრმა არ შეიძლება შეასრულოს თავისი მოვალეობა უფლებამოსილების ვადის ამოწურვის შემდეგ. ეროვნული კომიტეტის ახალი წევრი უნდა აირჩეს (დაინიშნოს) ეროვნული კომიტეტის შესაბამისი წევრის უფლებამოსილების ვადის ამოწურვამდე არაუადრეს 30 კალენდარული დღისა და ამ ვადის ამოწურვიდან არაუგვიანეს 7 კალენდარული დღისა, ხოლო მისი უფლებამოსილების ვადამდე შეწყვეტის შემთხვევაში – უფლებამოსილების შეწყვეტიდან არაუგვიანეს 1 თვისა. 
7. ეროვნული კომიტეტის წევრის საქმიანობა არ ანაზღაურდება.
მუხლი 45. ეროვნული კომიტეტის წევრის უფლებამოსილების შეწყვეტის საფუძვლები

1. ეროვნული კომიტეტის წევრის უფლებამოსილების შეწყვეტის საფუძვლებია:

ა) პირადი განცხადება;

ბ) მისი თანხმობით სხვა თანამდებობაზე გადაყვანა ან არჩევა;

გ) სასამართლოს მიერ ქმედუუნაროდ ან შეზღუდული ქმედუნარიანობის მქონედ აღიარება;

დ) მის მიმართ საბოლოოდ გამოტანილი გამამტყუნებელი განაჩენის კანონიერ ძალაში შესვლა;

ე) საქართველოს მოქალაქეობის შეწყვეტა;

ვ) ამ კანონით განსაზღვრული უფლებამოსილების ვადის ამოწურვა;

ზ) გარდაცვალება;

თ) წელიწადში 4 თვეზე მეტი ხნის განმავლობაში თავისი უფლებამოსილების განხორციელების შეუძლებლობა;

ი) მოვალეობის სისტემატური შეუსრულებლობა ან არაჯეროვანი შესრულება;

კ) შეუთავსებელი თანამდებობის დაკავება ან შეუთავსებელი საქმიანობა;

ლ) წევრად არჩევა ან დანიშვნა არაუფლებამოსილი ორგანოს მიერ ან ამ კანონით დადგენილი წესის დარღვევით.

2. ეროვნული კომიტეტის წევრს თანამდებობიდან ათავისუფლებს საქართველოს მთავრობა, მისი დანიშვნის/არჩევის წესის შესაბამისად.  ამ მუხლის პირველი პუნქტის „ა“–„ზ“ ქვეპუნქტებში მითითებული რომელიმე გარემოების არსებობისას საქართველოს მთავრობა ასეთი გარემოების არსებობის შესახებ ინფორმაციას იღებს ცნობად, გადაწყვეტილების მიღების გარეშე, ხოლო ამ მუხლის პირველი პუნქტის  „თ“–„ლ“ ქვეპუნქტებში მითითებული რომელიმე გარემოების არსებობისას – კენჭს უყრის გადაწყვეტილებას ეროვნული კომიტეტის წევრის უფლებამოსილების შეწყვეტის შესახებ. 

მუხლი 46. ეროვნული კომიტეტის თავმჯდომარე 

1. ეროვნული კომიტეტი, თავმჯდომარეს (შემდგომში - თავმჯდომარე) ირჩევს  საკუთარი შემადგენლობიდან, ფარული კენჭისყრის წესით, კომიტეტის შესაბამისი წევრის/თავმჯდომარეობის კანდიდატის უფლებამოსილების ვადით. თავმჯდომარედ აირჩევა პირი, რომელმაც მიიღო ყველაზე მეტი ხმა. ხმათა თანაბრად გაყოფის შემთხვევაში, კენჭისყრა ტარდება განმეორებით, მხოლოდ ლიდერი კანდიდატების მონაწილეობით. თუ გადაწყვეტილება ამჯერადაც ვერ იქნა მიღებული, თავმჯდომარეს ნიშნავს საქართველოს მთავრობა განმეორებით კენჭისყრაში მონაწილე კანდიდატთაგან. თავმჯდომარეს უფლება აქვს, გადადგეს ამ თანამდებობიდან, მაგრამ დარჩეს ეროვნული კომიტეტის წევრად დარჩენილი ვადით. თავმჯდომარე უფლებამოსილია მისი არყოფნის შემთხვევაში ეროვნული კომიტეტის რომელიმე წევრს დააკისროს თავმჯდომარის მოვალეობის შესრულება. 
2. თავმჯდომარის მიერ მოვალეობის შეუსრულებლობის/არაჯეროვანი შესრულების შემთხვევაში, არანაკლებ 4 წევრის ინიციატივით, ეროვნული კომიტეტი იხილავს თავმჯდომარის გადაყენების საკითხს. 

3. კომიტეტის თავმჯდომარის უფლებამოსილების ვადამდე შეწყვეტის შემთხვევაში, ახალი თავმჯდომარის არჩევის შესახებ  საკითხი განიხილება კომიტეტის უახლოეს სხდომაზე.  

4. ეროვნული კომიტეტის გადაწყვეტლება ეროვნული კომიტეტის თავმჯდომარის არჩევისა ან გადაყენების შესახებ საჩივრდება ეროვნული კომიტეტის გადაწყვეტილების გასაჩივრებისთვის ამ კანონით დადგენილი ზოგადი წესით.

5. საქართველოს მთავრობის განკარგულება ეროვნული კომიტეტის წევრის დანიშვნის ან გათავისუფლების, ასევე ეროვნული კომიტეტის თავმჯდომარის დანიშვნის შესახებ საჩივრდება სასამართლოში, კანონმდებლობით დადგენილი წესით.

მუხლი 47. ეროვნული კომიტეტის წევრთა და თავმჯდომარის უფლებამოვალეობანი

1. ეროვნული კომიტეტის წევრი ვალდებულია დაესწროს ეროვნული კომიტეტის სხდომებს, ხოლო პატივსადები მიზეზის არსებობისას, წინსაწარ, გონივრული ვადით ადრე, წერილობით შეატყობინოს ეროვნული კომიტეტის თავმჯდომარეს მისი სხდომაზე დასწრების შეუძლებლობის შესახებ.

2. ეროვნული კომიტეტის წევრი ვალდებულია გაეცნოს ეროვნული კომიტეტის სხდომის დღის წესრიგს, მონაწილეობა მიიღოს კენჭისყრაში და მკაფიოდ დააფიქსიროს მისი პოზიცია.

3. ეროვნული კომიტეტის საქმიანობას ხელმძღვანელობს და წარმართავს თავმჯდომარე. თავმჯდომარე უძღვება ეროვნული კომიტეტის სხდომებს, პასუხს აგებს ეროვნული კომიტეტის მიერ საკითხთა განხილვისა და გადაწყვეტილებების მიღებისას პროცედურული წესების დაცვაზე და მათ გამოქვეყნებაზე, აგრეთვე ეროვნული კომიტეტის ადმინისტრაციულ მართვაზე. 
4. ეროვნული კომიტეტის თავმჯდომარე ეროვნული კომიტეტის შიდაორგანიზაციულ საკითხებზე გამოსცემს ინდივიდუალურ ადმინისტრაციულ-სამართლებრივ აქტებს. 

მუხლი 48. სააგენტოს უფლებამოსილებანი ეროვნული კომიტეტის საქმიანობის წარმართვაში

ეროვნული კომიტეტის საქმიანობას  უზრუნველყოფს სააგენტო, საამისოდ უფლებამოსილი სტრუქტურული ერთეულების მეშვეობით, რაც მოიცავს:

ა) განსახილველი საკითხების მომზადებას და ეროვნული კომიტეტისთვის წარდგენას;

ბ) განცხადებების, წერილების თუ სხვა კორესპონდენციის მიღებასა და გაცემას;

გ) ეროვნული კომიტეტის მატერიალურ-ტექნიკური ბაზით უზრუნველყოფას;

დ) ეროვნული კომიტეტის ფუნქციონირებისთვის საჭირო სხვა ორგანიზაციულ და სამართლებრ ღონისძიებებს.

მუხლი 49. ეროვნული კომიტეტის გადაწყვეტილება და გასაჩივრების წესი
1. კომპეტენციის ფარგლებში, ეროვნული კომიტეტი ამ კოდექსითა და კანონმდებლობით გათვალისწინებულ საკითხებზე  გამოსცემს კანონქვემდებარე ინდივიდუალურ სამართლებრივ ადმინისტრაციულ აქტებს და გასცემს სარეკომენდაციო ხასიათის დასკვნებს.

2. კომპეტენციის ფარგლებში მიღებული, ეროვნული კომიტეტის რეკომენდაცია წარმოადგენს საქართველოს მთავრობის მიერ შესაბამისი გადაწყვეტილების მიღების საფუძველს. მისი გაუთვალისწინებლობის შემთხვევაში, საქართველოს მთავრობის გადაწყვეტილება უნდა შეიცავდეს დასაბუთებას ეროვნული კომიტეტის გადაწყვეტილების გაუთვალისწინებლობის მიზანშეწონილობის შესახებ.

3. ეროვნული კომიტეტის გადაწყვეტილებები საჩივრდება სასამართლოში, კანონმდებლობით დადგენილი წესით.
მუხლი 50. ეროვნული კომიტეტის  სხდომის ჩატარების, გადაწყვეტილების მიღებისა და გაფორმების წესი

1. ეროვნული კომიტეტის წევრთა სხდომა იმართება საჭიროებისამებრ, განსახიველი საკითხების შესაბამისად. სხდომების ჩატარების თარიღსა და დღის წესრიგის  განსაზღვრავს კომიტეტის თავმჯდომარე.  სხდომის გამართვის დრო და განსახილველი საკითხების  შესახებ შესაბამისი დოკუმენტაციის ასლები თავმჯდომარის მიერ, წერილობით ან მართვის ელექტრონული სისტემების საშუალებით ეცნობებათ კომისიის წევრებს არაუაგვიანეს 2 დღით ადრე.

2. ეროვნული კომიტეტის სხდომა უფლებამოსილია, თუ მას ესწრება კომიტეტის არანაკლებ 7 წევრი.

3.  ეროვნული კომიტეტის გადაწყვეტილებები მიიღება ეროვნული კომიტეტის სხდომაზე ეროვნული კომიტეტის წევრთა ხმების უბრალო უმრავლესობით. ეროვნული კომიტეტის მიერ გადაწყვეტილების მიღებისას ეროვნული კომიტეტის თითოეულ წევრს აქვს ერთი ხმის უფლება. ხმათა თანაბარი გაყოფის შემთხვევაში გადამწყვეტია თავმჯდომარის ხმა.

4. ეროვნული კომიტეტის წევრის პოზიცია უნდა იყოს დასაბუთებული და შეიცავდეს განმარტებას პოზიციის საფუძვლების შესახებ.

5. ეროვნული კომიტეტის გადაწყვეტილებაზე დგება ოქმი, რომელშიც აღინიშნება სხდომის დღის წესრიგი, განხილულ საკითხზე დაინტერესებულ პირთა, მოწვეულ ექსპერტთა, კომისიის წევრთა თუ სხვა უფლებამოსილ პირთა მიერ გამოთქმული მოსაზრებები, კომისიის წევრთა პოზიცია კენჭისყრასთან დაკავშირებით და მიღებული გადაწყვეტილება.

6. ეროვნული კომიტეტის სხდომები საჯაროა. ეროვნული კომიტეტის გადაწყვეტილებები, შესაბამისი ოქმები და თანდართული მასალები ქვეყნდება ეროვნული კომიტეტის ოფიციალურ ინტერნეტ გვერდზე. ეროვნული კომიტეტის მიერ განხილული საკითხის, მასთან დაკავშირებული დოკუმენტაციისა და მიღებული გადაწყვეტილების გასაიდუმლოება დასაშვებია მხოლოდ კანონმდებლობით დადგენილ შემთხვევებში.
7. ეროვნული კომიტეტი, მის კომპეტენციას მიკუთვნებულ საკითხებზე გადაწყვეტილებას იღებს ამ კოდექსითა და საქართველოს ზოგადი ადმინისტრაციული კოდექსის VII თავით დადგენილი წესითHYPERLINK "https://matsne.gov.ge/index.php?option=com_ldmssearch&view=docView&id=16270&lang=ge". 
8. ეროვნული კომიტეტის წევრთა სხდომის ჩატარების, გადაწყვეტილების მიღებისა და გაფორმების სხვა წესები განისაზღვრება ეროვნული კომიტეტის დებულებით, რომელსაც ამტკიცებს საქართველოს მთავრობა.
მუხლიHYPERLINK "https://matsne.gov.ge/index.php?option=com_ldmssearch&view=docView&id=31744&lang=ge" 51HYPERLINK "https://matsne.gov.ge/index.php?option=com_ldmssearch&view=docView&id=31744&lang=ge". HYPERLINK "https://matsne.gov.ge/index.php?option=com_ldmssearch&view=docView&id=31744&lang=ge"ეროვნული კომიტეტHYPERLINK "https://matsne.gov.ge/index.php?option=com_ldmssearch&view=docView&id=31744&lang=ge"ისHYPERLINK "https://matsne.gov.ge/index.php?option=com_ldmssearch&view=docView&id=31744&lang=ge" HYPERLINK "https://matsne.gov.ge/index.php?option=com_ldmssearch&view=docView&id=31744&lang=ge"ყოველწლიურიHYPERLINK "https://matsne.gov.ge/index.php?option=com_ldmssearch&view=docView&id=31744&lang=ge" HYPERLINK "https://matsne.gov.ge/index.php?option=com_ldmssearch&view=docView&id=31744&lang=ge"ანგარიშიHYPERLINK "https://matsne.gov.ge/index.php?option=com_ldmssearch&view=docView&id=31744&lang=ge" 
ეროვნული კომიტეტი, ყოველი წლის პირველ იანვრამდე, ადგენს თავისი საქმიანობის შესახებ გასული წლის ანგარიშს, რომელსაც უგზავნის საქართველოს მთავრობას და სამინისტროს. ანგარიში ასევე საჯაროდ ქვეყნდება ეროვნული კომიტეტის ოფიციალურ ვებ-გვერდზე და გასაცნობად ხელმისაწვდომია ნებისმიერი პირისთვის. ეროვნული კომიტეტის ყოველწლიური ანგარიშის ფორმა და შედგენის წესი განისაზღვრება დებულებით.

 
მუხლი 52. ობიექტის/ელემენტის მსოფლიო მემკვიდრეობის ნუსხაში, ასევე კაცობრიობის არამატერიალური კულტურული მემკვიდრეობის სიებში შესატანად წარდგენა
1. ამ მუხლის მე-2 ნაწილით განსაზღრული ობექტი (ამ თავის მიზნებისთვის, შემდგომში - ობიექტი) წარედგინება პარიზის „მსოფლიო კულტურული და ბუნებრივი მემკვიდრეობის დაცვის შესახებ“ 1972 წლის 16 ნოემბრის კონვენციით განსაზღვრულ ორგანოს, მსოფლიო  მსოფლიო მემკვიდრეობის ნუსხაში შესატანად, თუ მას გააჩნია ზოგადსაკაცობრიო მნიშვნელობა, საუკეთესოდ წარმოაჩენს ქვეყნის კულტურულ იდენტობას, მის როლს მსოფლიო კულტურის მრავალფეროვნებაში, ან აქვს განსაკუთრებული ზოგადსაკაცობრიო მნიშვნელობა მსოფლიო კულტურის, ბიომრავალფეროვნების, ბუნებრივი გარემოს ან მეცნიერებისთვის და აკმაყოფილებს ზემოაღნიშნული კონვენციებით განსაზღვრულ კრიტერიუმებს. 
2. მსოფლიო მემკვიდრეობის ნუსხაში შესატანად წარედგინება შემდეგი ობიექტები:

ა) ეროვნული მნიშვნელობის ძეგლი ან ძეგლთა ანსამბლები, ამ კოდექსით განსაზღვრულ დაცული ზონების ფარგლებში მოქცეული ტერიტორიები; 
ბ) „დაცული ტერიტორიების სისტემის შესახებ“ საქართველოს კანონის მე-3 მუხლით განსაზღვრული ტერიტორიები;
გ) ამ მუხლის „ა“ და „ბ“ ქვეპუნქტებით განსაზღვრული ტერიტორიების ერთობა (შერეული ნომინაცია);

დ) ამ კოდექსის 74-ე მუხლით დადგენილი წესით გასაზღვრული კულტურული ლანდშაფტი.

3. ეროვნული მნიშვნელობის აკმ-ის ელემენტი წარედგინება გაერთიანებული ერების განათლების, მეცნიერებისა და კულტურის ორგანიზაციას (UNESCO) „არამატერიალური კულტურული მემკვიდრეობის დაცვის შესახებ“ 2003 წლის 17 ოქტომბრის კონვენციით განსაზღვრულ კაცობრიობის არამატერიალური კულტურული მემკვიდრეობის სიებში  (რეპრზენტაციული სია, საფრთხის ქვეშ მყოფი სია, საუკეთესო პრაქტიკა), თუ იგი საუკეთესოდ წარმოაჩენს ქვეყნის კულტურულ იდენტობას, მის როლს მსოფლიო კულტურის მრავალფეროვნებაში და აკმაყოფილებს ზემოაღნული კონვენციით განსაზღვრულ კრიტერიუმებს.

4. ამ მუხლის მე-2 ნაწილით განსაზღვრულ ობიექტს/ელემენტს, მსოფლიო მემკვიდრეობის ნუსხაში, ასევე კაცობრიობის არამატერიალური კულტურული მემკვიდრეობის სიებში   შესატანად,  შესაბამისი კონვენციებით განსაზღვრულ ორგანოს, წარუდგენს საქართველოს პრემიერ მინისტრი, საქართველოს მთავრობის განკარგულების საფუძველზე. 

5. საქართველოს მთავრობა, ობიექტის/ელემენტის წარდგენის შესახებ, გადაწყვეტილებას იღებს ეროვნული კომიტეტის დასკვნის საფუძველზე. ეროვნული კომიტეტი საკითხს იხილავს საკუთარი, სააგენტოს, სამინისტროს, ასევე მუნიციპალიტეტის  წარმომადგენლობითი ორგანოების ინიციატივით. ბუნების ძეგლის, კულტურული ლანშაფტის ან შერეული ნომინაციის შემთხვევაში, საკითხის ეროვნული კომიტეტის განსახილველად ინიცირებაზე უფლებამოსილია საქართველოს საქართველოს მთავრობა.
6. ეროვნული კომიტეტს, ობიექტის მსოფლიო მემკვიდრეობის ნუსხაში შესატანად დასკვნისთვის უნდა წარედგინოს:   
ა) ობიექტის დეტალური აღწერა, მისი ისტორიისა და თანამედროვე მდგომარეობის, ასევე, რეგისტრირებული და სააღრიცხვო ბარათში დაცული მონაცემების მითითებით, მათ შორის გრაფიკული და ფოტო მასალა, საკადასტრო მონაცემები;
ბ) ინფორმაცია საკუთრებისა და სხვა სანივთო უფლებათა შესახებ;

გ) დასაბუთება ობიექტის მსოფლიო მემკვიდრეობის ნუსხაში შესატანად წარდგენის მიზანშეწონილობისა  და შესაბამისი კრიტერიუმების არსებობის შესახებ.

დ) ზუსტი გრაფიკული, საკადასტრო და ტექსტური ინფორმაცია არსებული დამცავი ზონებისა და მათში მოქმედი შეზღუდვების შესახებ.

ე) მსოფლიო მემკვიდრეობის ობიექტის მართვის გეგმის პროექტი;

ვ) დასაბუთება ბუფერული დაცვის ღონისძიებათა, ბუფერულ ზონათა ფარგლებში არსებული რეჟიმების შესახებ, შესაბამისი გადაწყვეტილების პროექტისა და სათანადო გრაფიკული მასალის ჩათვლით;

 ბუფერული დაცვის პროექტი.

ზ) საერთაშორისო მეთოდოლოგიური დოკუმენტებით განსაზღვრული სხვა მასალა.

7. ეროვნული კომიტეტს, აკმ-ის ელემენტის კაცობრიობის არამატერიალური კულტურული მემკვიდრეობის სიებში შესატანად უნდა წარედგინოს:
ა) ელემენტის დეტალური აღწერა, მისი ისტორიისა და თანამედროვე მდგომარეობის, ასევე, რეგისტრირებული და სააღრიცხვო ბარათში დაცული მონაცემების მითითებით, მათ შორის გრაფიკული და ფოტო მასალა;
ბ) ინფორმაცია საავტორო უფლებათა შესახებ;

გ) დასაბუთება ელემენტის კაცობრიობის არამატერიალური კულტურული მემკვიდრეობის სიებში შესატანად წარდგენის მიზანშეწონილობისა  და შესაბამისი კრიტერიუმების არსებობის შესახებ.

დ) აკმ-ს დაცული არეალის არსებობისას, საკადასტრო და ტექსტური ინფორმაცია დაცული არეალისა და მის ფარგლებში მოქმედი შეზღუდვების შესახებ, ასევე, რეკომენდაციები დაცვის რეკომენდებულ ღონისძიებათა, მათ შორის დაცული არეალისა და შესაბამისი რეჟიმის ცვლილების შესახებ (ასეთის აუცილებლობისას);

ე) საერთაშორისო მეთოდოლოგიური დოკუმენტებით განსაზღვრული სხვა მასალა.

8. ეროვნული კომიტეტის მიერ, ამ მუხლის მე-5 ნაწილით განსაზღვრულ საკითხზე დადებითი გადაწყვეტილების მიღების შემთხვევაში, მიღებული გადაწყვეტილება და თანდართული დოკუმენტაცია, შემდგომი რეაგირების მიზნით, წარედგინება საქართველოს მთავრობას.
მუხლი 53. მსოფლიო მემკვიდრეობის ობიექტის მართვა და დაცვა
1. მსოფლიო მემკვიდრეობის ობიექტს, მისი მსოფლიო მემკვიდრეობის ნუსხაში შეტანიდან არაუგვიანეს სამი თვისა, საქართველოს მთავრობის დადგენილებით, კომიტეტის წარდგინებით, უმტკიცდება მართვის გეგმა (მსოფლიო მემკვიდრეობის ობიექტის მართვის გეგმა) და დაცვის ზონა/ზონები.
2. მსოფლიო მემკვიდრეობის ობიექტის მართვის გეგმა წარმოადგენს საქართველოს მთავრობის მიერ გამოცემულ სივრცით-ტერიტორიული დაგეგმვის დოკუმენტს, რომლის მიზანია, დაადგინოს მსოფლიო მემკვიდრეობის ობიექტის დაცვის, მართვისა და განვითარების სტრატეგიული მიზნები და მიმართულებები, განსაზღვროს მის ფარგლებში მიწათსარგებლობისა და ქალაქთმშენებლობითი  რეგულირების კრიტერიუმები და წესები, გარემოსა და კულტურული მემკვიდრეობის დაცვის, სატრანსპორტო, საინჟინრო და სოციალური ინფრასტრუქტურის, ასევე ობიექტის ეკონომიკური განვითარების ასპექტები.
3. მსოფლიო მემკვიდრეობის ობიექტის ბუფერულ ზონად შესაძლოა განისაზღვროს განაშენიანების რეგულირების ზონა ან/და ისტორიული ლანდშაფტის დაცვის ზონა, ამ კოდექსით დადგენილი წესით.
მუხლი 54. მსოფლიო მემკვიდრეობის ობიექტზე სამუშაოთა წარმოება

1. დაუშვებელია მსოფლიო მემკვიდრეობის ობიექტზე იმგვარ სამუშაოთა წარმოება ან სხვაგვარად ზემოქმედება, რაც ეწინააღმდეგება ამ კოდექსით, მსოფლიო მემკვიდრეობის მართვის გეგმით, ეროვნული კომიტეტის სამართლებრივი აქტებითა და მოქმედი კანონმდებლობით დადგენილ მოთხოვნებს.
2. მსოფლიო მემკვიდრეობის ობიექტზე არსებულ ძეგლებზე, ამ კოდექსით განსაზღვრულ ნებართვებს გასცემს ეროვნული კომიტეტი. 

4. მსოფლიო მემკვიდრეობის ობიექტის ტერიტორიაზე, „ლიცენზიებისა და ნებართვების შესახებ“  საქართველოს კანონით განსაზღვრული მშენებლობის ნებართვის, ასევე, ამ კანონის მე-7 მუხლით განსაზღვრული სარგებლობის ლიცენზიების გაცემის თაობაზე, ნებართვის/ლიზენზიის გამცემი ორგანო გადაწყვეტილებას იღებს ეროვნული კომიტეტის დასკვნის საფუძველზე.
თავი VIII
მოძრავ კულტურულ და ბუნებრივ 
ფასეულობათა აღრიცხვა და მიმოქცევა

მუხლი 55. თავის მიზნები და რეგულირების სფერო

1. ამ თავის მიზანია დაადგინოს საქართველოს ტერიტორიაზე კერძო და სახელმწიფო საკუთრებაში არსებული მოძრავი კულტურული და ბუნებრივი ფასეულობების გამოვლენის, აღრიცხვისა და დაცვის, მათი საქართველოდან გატანისა და საქართველოში შემოტანის წესები, ხელი შეუწყოს მათ გამოვლენას, განსაზღვროს მათი მართვისა და პოპულარიზაციის სამართლებრივი მექანიზმები, დაიცვას ისინი უკანონო მოპოვებისა და ვაჭრობისგან, განსაზღვროს განსაკუთრებულ ფასეულობათა კრიტერიუმები და დაადგინოს მათი საქართველოში დატოვებისა და საქართველოდან დროებითი გატანის წესები, უზრუნველყოს საქართველოში დროებით შემოტანილი და საქართველოდან დროებით გატანილ კულტურულ და ბუნებრივ ფასეულობათა დაცვა და შესაბამის სახელმწიფოში დაბრუნება.
2. ამ თავის მოქმედება ვრცელდება საქართველოს ტერიტორიაზე არსებულ მოძრავ კულტურულ და ბუნებრივ ფასეულობებზე, მათ შორის:

ა) ფლორის, ფაუნისა და მინერალოგიის იშვიათ კოლექციებსა და ნიმუშებზე;

ბ) არქეოლოგიურ მასალაზე,

გ) სამეცნიერო ღირებულების პალეონტოლოგიურ და გეოლოგიურ მასალაზე;

დ) 100 წელზე მეტი ხნის არასერიული წარმოების ორიგინალურ ნივთებზე (ანტიკვარიატზე):

დ.ა) ნებისმიერი მასალით შესრულებულ ნახატზე, გამოყენებითი ხელოვნების ნიმუშზე და ქანდაკებაზე, გარდა ნახაზისა და ხელით შემკული სამრეწველო ნაწარმისა;

დ.ბ) წარწერაზე, მონეტასა და ბეჭედზე, გრავიურასა და ლითოგრაფიაზე;

დ.გ) ეთნოგრაფიულ მასალაზე;

დ.დ) ფასეულობებზე, რომლებიც დაკავშირებულია საზოგადოების ყოფისა და განვითარების ისტორიასთან, მათ შორის მეცნიერებისა და ტექნიკის, ომებისა და ეროვნული მნიშვნელობის ფაქტებთან

დ.ე) საბრძოლო ან შრომის იარაღზე;

დ.ვ) ავეჯსა და მუსიკალურ საკრავზე;

დ.ზ) ხელნაწერზე და ინკუნაბულზე, წიგნზე, გუჯარსა და გამოცემაზე, გარდა პირადი ხასიათის წერილებისა;

დ.თ) გამოჩენილ საზოგადო მოღვაწეთა, გამოჩენილ მეცნიერთა, ხელოვანთა და სპორტსმენთა ცხოვრებასთან დაკავშირებულ, მათი მოღვაწეობის მნიშვნელოვანი დეტალების ამსახავ ნივთებსა და პირადი ხასიათის წერილებზე;

დ.ი) ნებისმიერი მასალისგან დამზადებულ მხატვრულ  სამეურნეო, საიუველირო, თუ სხვა ნაკეთობაზე;

დ.კ) ფოტო-ფონო-კინო მასალაზე;

დ.ლ) მიმოქცევიდან ამოღებულ საფოსტო, საგადასახადო და ანალოგიურ მარკაზე ცალ-ცალკე ან კოლექციად;

ე) 200 წელზე მეტი ხნის, ადამიანის მიერ შექმნილ ნებისმიერ ნივთზე;

ვ) გარდაცვლილი ავტორის შემოქმედებას მიკთვნებულ, მაღალი კულტურული ღირებულების ნაკეთობაზე ან ნახატზე.

ზ) კულტურულ ფასეულობათა კოლექციებზე - ერთგვარი ან გარკვეული ნიშნით შეკრებილ სხვადასხვა კულტურულ ფასეულობათა ერთობლიობაზე.

3. ამ თავის მოქმედება არ ვრცელდება თანამედროვე სუვენირული ხასიათის ნაკეთობაზე, ნახატზე, სურათზე, სერიული და მასობრივი წარმოების ნივთებზე.
მუხლი 56. კერძო ფასეულობათა აღრიცხვა, ავტორზაცია და პასუხისმგებლობა
1. საქართველოს ტერიტორიაზე, კერძო საკუთრებაში არსებული კულტურული და ბუნებრივი ფასეულობების აღრიცხვის მიზნით, იქმნება  კერძო ფასეულობათა ნუსხა, რომელსაც აწარმოებს სააგენტო უშუალოდ ან/და საამისოდ უფლებამოსილი ავტორიზებული პირების მეშვეობით.

2. კერძო ფასეულობათა ნუსხაში ნივთები აღირიცხება სააგენტოს ან შესაბამისი ავტორიზებული პირის ინიციატივით, ან ამ კოდექსით განსაზღვრულ შემთხვევაში -  დაინტერესებული პირის მოთხოვნით. 

3. ამ მუხლის მიზნებისთვის, ავტორიზებული პირის არის სააგენტოს მიერ, ადმინისტრაციული ხელშეკრულების საფუძველზე, კერძო ფასეულობათა ნუსხის წარმოებასა და  მასში დაცული ინფორმაციის ხელმისაწვდომობაზე უფლებამოსილი ფიზიკური ან იურიდიული პირი, რომელიც საქმიანობას ახორციელებს ამ კოდექსის საფუძველზე, საკუთარი პასუხისმგებლობით. ავტორიზებული პირი შესაძლებელია იყოს შესაბამისი სამეცნიერო/საგანმანათლებლო ან საექსპერტო დაწესებულება, ასევე, დარგობრივი ექსპერტი. 
4. სააგენტო, დაინტერესებულ პირთან ავტორიზაციის ხელშეკრულებას დებს საქართველოს ზოგადი ადმინისტრაციული კოდექსის  V თავით დადგენილი წესით, საბჭოს რეკომენდაციის საფუძველზე.  
5. კერძო ფასეულობათა ნუსხაში ნივთების აღრიცხვა ან მონაცემების შესწორება წარმოებს ფასეულობათა აღრიცხვის ელექტრონული პროგრამის მეშვეობით. კერძო ფასეულობათა ნუსხაში შეიტანება ნივთთან დაკავშირებული შემდეგი ინფორმაცია:

ა) ნივთის დასახელება;

ბ) ფოტო მასალა, ყველა შესაძლო რაკურსით, ისე, რომ ფოტოები იძლეოდეს ნივთის სრულად აღქმის შესაძლებლობას; 

გ) სავარაუდო ან ზუსტი ინფორმაცია ნივთის კლასიფიკაციის, სახეობის, მასალის/შემადგენლობის, ასევე მისი ფიზიკური მდგომარეობის შესახებ;

დ) ნივთის შექმნის ან წარმოშობის სვარაუდო ან ზუსტი თარიღი;

ე) ინფორმაცია ნივთის წარმოშობის ან მოპოვების თარიღის, ადგილისა და გარემოებების შესახებ (თუ ასეთი ცნობილია);

ვ) კულტურული ფასეულობის შემთხვევაში, ინფორმაცია ნივთის ავტორის შესახებ (თუ ასეთი ცნობილია);

ზ) ინფორმაცია ნივთის მესაკუთრის და მფლობელის  შესახებ;

თ) ინფორმაციას საკუთრების უფლების წარმოშობის საფუძვლებს, წინა მესაკუთრის შესახებ (თუ ასეთი ცნობილია);

ი) ნივთის საქართველოდან გატანის შემთხვევაში, მონაცემები მისი გამტანის შესახებ;

ვ) ამ მუხლის მე-6 ნაწილით განსაზღვრული ინფორმაცია, ასეთის არსებობის შემთხვევაში.
6. ავტორიზებული პირები უფლებამოსილნი არიან გამოიყენონ კერძო ფასეულობათა ნუსხაში დაცული საჯარო ინფორმაცია კომერციული მიზნებისთვის, განათავსონ ნივთის ფასი და გაყიდვის პირობები, ასევე, ნივთთან დაკავშირებული საინფორმაციო, სარეკლამო თუ  სხვა სახის ინფორმაცია, თუ ეს არ ეწინააღმდეგება მოქმედ კანონმდებლობას. ავტორიზებული პირები უფლებამოსილნი არიან თავად განსაზღვრონ კერძო ფასეულობათა ნუსხაში დაცული ინფორმაციის გაცემისა თუ სხვა მომსახურების საფასური.

7. პასუხისმგებლობა ამ მუხლის მე-5 ნაწილის „ე“, „ზ“, „თ“, „ი“ და „ვ“ ქვეპუნქტებით გათვალისწინებული ინფორმაციის სისწორეზე ეკისრება დაინტერესებულ პირს, ხოლო სხვა ინფორმაციის სისრულესა და უტყუარობაზე პასუხისმგებელია ნუსხის მწარმოებელი პირი.
8. სააგენტო უფლებამოსილია პირს ცალმხრივად შეუჩეროს ავტორიზაციის უფლებამოსილება, თუ დადგინდება, რომ:

ა) მისი ბრალეულობით, კერძო ფასეულობათა ნუსხაში შეტანილია მცდარი ან არასრული ინფორმაცია;

ბ) ვერ უზრუნველყოფს კანონმდებლობით დადგენილი პერსონალური მონაცემების, ასევე, პროფესიული ან კომერციული საიდუმლოების დაცვას;

გ) არღვევს მემკვიდრეობის მონაცემთა ბაზის ელექტრონულად წარმოებაზე დაშვებისთვის საჭირო უსაფრთხოებისა და დაცულობის სტანდარტს;

დ) მის მიერ არ არის გადახდილი ავტორიზაციისთვის განსაზღვრული მომსახურების საფასური. 

9. ამ მუხლის მე-8 ნაწილის „ა“, „ბ“ და „გ“ ქვეპუნქტებით განსაზღვრულ შემთხვევაში, ავტორიზაცის უფლებამოსილება ჩერდება ექვსი თვით, ხოლო „დ“ ქვეპუნქტით განსაზღვრულ შემთხვევაში - საფუძვლის აღმოფხვრამდე, გარდა ამ მუხლის მე-10 ნაწილით განსაზღვრული შემთხვევისა. ავტორიზაციის შეჩერების პერიოდში, პირი თავისუფლდება ავტორიზაციისათვის განსაზღვრული მომსახურების საფასურის გადახდის ვალდებულებისგან.

10. თუ ავტორიზებული პირის მიმართ აღძრულია სისხლის სამართლის საქმე ამ მუხლის მე-8 ნაწილის „ა“ ქვეპუნქტით გათვალისწინებულ შემთხვევაზე, ავტორიზაციის უფლებამოსილება ჩერდება უვადოდ, უფლებამოსილი ორგანოს სისიხლის სამართლის საქმეზე საბოლოო გადაწყვეტილების მიღებამდე. ავტორიზებული პირის მიმართ გამამტყუნებელი განაჩენის გამოტანა წარმოადგენს ავტორიზაციის შეწყვეტის საფუძველს, რაც გულისხმობს სააგენტოს მიერ ავტორიზაციის ხელშეკრულების ცალმხრივად მოშლას. ასეთ შემთხვევაში, ავტორიზებულ ან მასთან დაკავშირებულ ნებისმიერ პირს ეზღუდება ავტორიზაციის მიღების უფლება, მისი შეწყვეტიდან სამი წლის განმავლობაში.

11. ამ მუხლის მე-10 ნაწილის მიზნებისთვის, დაკავშირებულ პირად მიიჩნევა ავტორიზებული იურიდიული პირის დაფუძნებელი, ასევე, ხელმძღვანელობასა და წარმომადგენლობაზე უფლებამოსილი ნებისმიერი პირი ან მათ მიერ დაფუძნებული სხვა სამართლებრივი წარმონაქმნი.

მუხლი 57 ფასეულობათა სახელმწიფო ფონდი

1. ფასეულობათა სახელმწიფო ფონდი არის სახელმწიფო საკუთრებაში არსებული კულტურული და ბუნებრივი ფასეულობების ერთობა, განურჩევლად მისი მფლობელობისა, რომელიც საქართველოს კულტურული და ბუნებრივი მემკვიდრეობის განუყოფელი ნაწილია. 

2. ფასეულობათა სახელმწიფო ფონდში შეიტანება სამეცნიერო-კვლევითი თუ სხვა სამუშაოების შედეგად გამოვლენილი, სახელმწიფო და მუნიციპალური მუზეუმების, სახემწიფო სამეცნიერო-კვლევითი, საგანმანათლებლო და სხვა შესაბამისი დაწესებულების მიერ შეძენილი, შემოწირული, დადგენილი წესით მესაკუთრისთვის ჩამორთმეული ან სხვა კანონიერი საშუალებით სახელმწიფოს საკუთრებაში გადაცემული კულტურული და ბუნებრივი ფასეულობები. ფასეულობათა სახელმწიფო ფონდში კულტურული/ბუნებრივი ფასეულობის შეტანა გულისხმობს სახელმწიფოს მიერ მასზე დადგენილი წესით საკუთრების უფლების მოპოვებას.

3. ფასეულობათა სახელმწიფო ფონდს მიკუთვნებული ნივთები არ წარმოადგეგენ მფლობელი ორგანიზაციის მატერიალურ აქტივს და არ ექვემდებარებიან საბუღალტრო აღრიცხვას.
4. ფასეულობათა სახელმწიფო ფონდის მოვლასა და დაცვაზე პასუხისმგებელია მისი მფლობელი დაწესებულება ან ადმინისტრაციული ორგანო. ფასეულობა უნდა ინახებოდეს ან გამოიფინებოდეს სათანადოდ აღჭურვილ და დაცულ შენობაში ან  საცავში, ტემპერატურის, ტენიანობის, უსაფრთხოობის თუ სხვა აუცილებელი რეჟიმის დაცვით.
5.  ფასეულობათა სახელმწიფო ფონდის შევსებისა და განახლების მიზნით, სახელმწიფო და მუნიციპალური  მუზებების, სახელმწიფო სამეცნიერო-კვლევითი და საგანმანათლებლო დაწესებულებების ან/და სააგენტოს მიერ, მათთვის განსაზღვრულ ასიგნებათა ფარგლებში, იქმნება ფასეულობათა შესყიდვის ფონდი, რომელიც ასევე შესაძლოა დაფინანსდეს კულტურული მემკვიდრეობის დაფინანსების სხვა წყაროებიდან. ფასეულობათა შესყიდვის ფონდის სახსრები მიმართულ უნდა იქნეს მხოლოდ  კულტურულ და ბუნებრივ ფასეულობათა კერძო ან სხვა სახელმწიფოს საკუთრებიდან გამოსყიდვაზე. 

6. ფასეულობათა შესყიდვის ფონდის სახსრებით გათავლისწინებულ შესყიდვაზე არ ვრცელდება „სახელმწიფო შესყიდვების შესახებ“ საქართველოს კანონის მოთხოვნები.

7. ნივთი ავტომატურად ამოირიცხება ფასეულობათა სახელმწიფო ფონდიდან, თუ უტყუარად დგინდება, რომ იგი არ წარმოადგენს საქართველოს სახელმწიფოს საკუთრებას, ან ნივთზე ჩატარებული სამეცნიერო-კვლევითი სამუშაოს შედეგად ნივთი ნადგურდება ან კარგავს კულტურულ და სამეცნიერო ღირებულებას, ასევე, თუ არსებობს ამ მუხლის მე-8 ნაწილით გათვალისწინებული შემთხვევა.

8. საქართველოს ეკონომიკისა და მდგრადი განვითარების სამინისტროსა და სამინისტროს თანხმობით, სახელმწიფო დაწესებულების მიერ, ფასეულობათა სახელმწიფო ფონდს მიკუთვნებული ნივთის გასხვისება შესაძლებელია მხოლოდ იმ შემთხვევაში, თუ:

ა) ნივთის სანაცვლოდ სახელმწიფო დაწესებულება იღებს ექვივალენტური ან უფრო მაღალი კულტურული ან სამეცნიერო ღირებულების ნივთს. ეს წესი ეხება მხოლოდ იმ ნივთებს, რომლებიც არ წარმოადგენენ შესაბამისი ეპოქისთვის/მოვლენისთვის დამახასიათებელ უნიკალურ და ერთეულ ნიმუშებს და რომელთა ანალოგები დაცულია სახელმწიფო ფასეულობათა ფონდში;

ბ) ნივთი წარმოადგენს მკმ-ის გადაადგილებად ფრაგმენტს და მისი შესაბამისი პირისთვის/ორგანიზაციული წარმონაქმნისთვის გადაცემა ხდება მკმ-ის ანასტილოზის მიზნებისთვის. ასეთ შემთხვევაში დაუშვებელია ნივთის გადაცემისთვის დაწესდეს რაიმე საფასური.

9. ფასეულობათა სახელმწიფო ფონდს მიკუთვნებული ნივთების აღრიცხვისა და შენახვის სხვა წესები, რეჟიმი და ექსპონირების  პირობები განისაზღვრება  ინსტრუქციით.

მუხლიHYPERLINK "https://matsne.gov.ge/ka/document/view/15508" HYPERLINK "https://matsne.gov.ge/ka/document/view/15508"58HYPERLINK "https://matsne.gov.ge/ka/document/view/15508". სახელმწიფო ფასეულობათა ნუსხა და მისი წარმოების წესი  

1. ფასეულობათა სახელმწიფო ფონდს მიკუთვნებული ნივთების აღრიცხვის მიზნით იქმნება სახელმწიფო ფასეულობათა ნუსხა. 
2. ფასეულობათა სახელმწიფო ფონდს მიკუთვნებული ნივთის მფლობელი ყველა ადმინისტრაციული ორგანო, სახელმწიფო სამეცნიერო-კვლევითი, კულტურული, შემოქმედებითი ან საგანმანათლებლო დაწესებულება ვალდებულია მიმართოს სააგენტოს სათანადო დაშვების მისაღებად და შეიტანოს სახელმწიფო ფასეულობათა ნუსხაში მათ მფლობელობაში არსებული კულტურული და ბუნებრივი ფასეულობები.

3. ფასეულობათა სახელმწიფო ნუსხაში შეიტანება: 
ა) ინფორმაცია ნივთის რაობის შესახებ, მისი სამეცნიერო აღწერა მისი კლასიფიკაციის, სახეობის, შემადგენლობის და მდგომარეობის შესახებ;

ბ) ნივთის დათარიღება;

გ) ინფორმაცია მისი მოპოვების თარიღის, ადგილისა და გარემოებების შესახებ (ასეთის არსებობის შემთხვევაში);

დ) ინფორმაცია ნივთის სამეცნიერო მნიშვნელობის თაობაზე (ასეთის არსებობის შემთხვევაში);

ე) ინფორმაცია ნივთის მდებარეობისა და  მფლობელის შესახებ;

ე) ნივთთან დაკავშირებული სხვა დამატებითი ინფორმაცია (ასეთის არსებობის შემთხვევაში).
მუხლი 59. ფასეულობათა სახელმწიფო ფონდს მიკუთვნებული ნივთების სარგებლობაში გადაცემა

1. ფასეულობათა სახელმწიფო ფონდს მიკუთვნებული ნივთის სარგებლობის უფლებით გადაცემა შესაძლებელია ნივთის მფლობელი სახელმწიფო ორგანოს მიერ, სააგენტოს თანხმობით, ნივთის ექსპონირების, რეაბილიტაციის, შესწავლისა და პოპულარიზაციის, მისი კულტურულ და საგანმანათლებლო ღონისძიებებში გამოყენების მიზნით, თუ ეს არ ეწინააღმდეგება ნივთის  გამოყენების, მოვლისა და შენახვის პრინციპებს.

2. ნივთის დროებით სარგებლობაში მიმღები მხარე ვადლებულია დაიცვას ნივთის გამოყენებისა და მოვლა-პატრონობის სათანადო პირობები, რის თაობაზეც ნივთის მფლობელსა და დროებით მოსარგებლეს შორის ფორმდება ნივთით სარგებლობის ხელშეკრულება.

3. ამ მუხლით განსაზღვრული ნივთის გადაცემისთვის შესაძლებელია სარგებლობის ხელშეკრულებით დადგინდეს საფასური, თუ ეს არ ეწინააღმდეგება მოქმედ კანონმდებლობას.

მუხლი 60. განსაკუთრებულ ფასეულობათა რეესტრი 

1. იმ კულტურული ან ბუნებრივი ფასეულობის აღრიცხვის მიზნით, რომელთაც გააჩნიათ განსაკუთრებული მნიშვნელობა ქვეყნის ისტორიის, ხელოვნების, მეცნიერების მხრივ, ხოლო მათი განადგურება ან დაზიანება, ასევე საქართველოდან მუდმივად გატანა მნიშვნელოვნად გააღარიბებს ქვეყნის კულტურულ ან ბუნებრივ მემკვიდრეობას (განსაკუთრებული ფასეულობა), იქმნება განსაკუთრებულ ფასეულობათა რეესტრი. განსაკუთრებულ ფასეულობათა რეესტრი იწარმოება ფასეულობათა აღრიცხვის ელექტრონული პროგრამის საშუალებით, ხოლო მონაცემები შეიტანება მემკვიდრეობის მონაცემთა ბაზაში.

2. განსაკუთრებულ ფასეულობად მიიჩნევა ამ მუხლით დადგენილი წესით განსაკუთრებულ ფასეულობათა რეესტრში რეგისტრირებული კულტურული/ბუნებრივი ფასეულობა, მიუხედავად მისი საკუთრების ან სარგებლობის ფორმისა.

3. ნივთი განსაკუთრებულ ფასეულობების რეესტრში შეიტანება, თუ იგი აკმაყოფილებს  ორს მაინც შემდეგი კრიტერიუმებიდან:
ა) ნივთი განეკუთვნება მე-19 საუკუნემდე პერიოდს;

ბ) ნივთი დამზადებულია მინისტრის ბრძანებით განსაზღვრულ სიაში შეყვანილი ავტორის მიერ, რომელთა საქართველოდან გატანა ექვემდებარება განსაკუთრებულ რეგულაციას;

გ) ნივთს გააჩნია განსაკუთრებულად გამორჩეული, ზოგადეროვნული ან ზოგადსაკაცობრიო კულტურული ან სამეცნიერო ღირებულება.

4. სააგენტო ან მის მიერ უფლებამოსილი, შესაბამისი ავტორიზებული პირი, ვალდებულია კერძო ფასეულობათა ნუსხის წარმოებისას მიუთითოს ნივთის ამ მუხლის მე-3 ნაწილით განსაზღვრულ კრიტერიუმებთან სავარაუდო შესაბამისობის თაობაზე. 
5. ნივთის განსაკუთრებულ ფასეულობათა რეესტრში შეყვანის მიზნით ადმინისტრაციულ წარმოება დაწყებულად ითვლება ფასეულობათა აღრიცხვის ელექტრონულ პროგრამაში სააგენტოს ან ავტორიზებული პირის მიერ ამ მუხლის მე-4 ნაწილით განსაზღვრული ინფორმაციის განთავსებისთანავე.

6. ადმინისტრაციული წარმოების ფარგლებში, სააგენტო შეისწავლის კულტურული/ბუნებრივი ფასეულობის ამ მუხლის მე-3 ნაწილით განსაზღვრულ კრიტერიუმებთან მიმართებას, რისი დადასტურების შემთხვევაშიც, ნივთი შეაქვს განსაკუთრებულ ფასეულობათა რეესტრში. 
7. განსაკუთრებულ ფასეულობად ნივთის აღიარებისა და მისი რეგისტრაციისთვის გამოიყენება ამ ზოგადი ადმინისტრაციული კოდექსის VI თავით დადგენილი წესი.

8. ამ მუხლის მოქმედება არ ვრცელდება დადგენილი წესით დეკლარირებულ, საქართველოში შემოტანილ ნივთებზე, გარდა იმ შემთხვევისა, როდესც არსებობს ნივთის მესაკუთრის მოთხოვნა ფასეულობის განსაკუთრებულ ფასეულობათა რეესტრში შეტანის შესახებ.  

მუხლი 61. კულტურულ და ბუნებრივ ფასეულობათა საქართველოდან გატანა 

1. საქართველოს ტერიტორიაზე კულტურულ და ბუნებრივ ფასეულობათა მიმოქცევა (სამოქალაქო ბრუნვა) შეუზღუდავია, თუ კანონმდებლობით სხვა რამ არ არის დადგენილი. 

2. გარდა ამ მუხლის მე-3 ნაწილით გათვალისწინებული შემთხვევისა, საქართველოდან კულტურულ და ბუნებრივ ფასეულობათა მუდმივად გატანა დასაშვებია, თუ იგი დადგენილი წესით აღრიცხულია კერძო ფასეულობათა ნუსხაში ან მისი მუდმივად გატანით არ ირღვევა მოქმედი კანონმდებლობის მოთხოვნები.

3. კულტურული ან ბუნებრივი ფასეულობა, გარდა დადგენილი წესით დეკლარირებული, საქართველში შემოტანილი ნივთებისა, არ ექვემდებარება საქართველოდან მუდმივად გატანს თუ:

ა) წარმოადგენს არქეოლოგიურ ან პალეონტოლოგიურ მონაპოვარს;
ბ) შეტანილია  განსაკუთრებულ  ფასეულობათა რეესტრში;

გ) განეკუთვნება სახელმწიფო ფასეულობათა ფონდს, გარდა ამ კოდექსის 56-ე მუხლის მე-8 ნაწილით განსაზღვრული შემთხვევებისა;

დ) მის მიმართ მიმდინარეობს ადმინისტრაციული წარმოება განსაკუთრებულ ფასეულობათა რეესტრში შეყვანის მიზნით;

4. დაინტერესებული პირი, სააგენტოს ან მის  მიერ კულტურული/ბუნებრივი ფასეულობების აღრიცხვაზე ავტორიზებულ ნებისმიერ პირს წარუდგენს ინფორმაციას  კულტურული/ბუნებრივი ფასეულობის მუდმივად გატანის ინიციატივის შესახებ, რაც დაუყოვნებლივ აისახება კერძო ფასეულობათა ნუსხაში. აღნიშნული ჩანაწრი ძალაშია მისი კერძო ფასეულობათა ნუსხაში შეტანიდან სამი თვის განმავლობაში.

5. კულტურული და ბუნებრივი ფასეულობის საქართველოდან გატანაზე სახელმწიფო კონტროლი ხორციელდება ამ კოდექსითა და „სახელმწიფო საზღვრის შესახებ“ საქართველოს კანონით დადგენილი წესით, სააგენტო ვალდებულია უზრუნველყოს სახელმწიფო საზღვრის გადაკვეთაზე კონტროლის განმახორციელებელი ორგანოს წვდომა კერძო ფასეულობათა ნუსხაზე.

6.  კულტურული/ბუნებრივი ფასეულობის გამტანი პირი ვალდებულია განუცხადოს „სახელმწიფო საზღვრის შესახებ“ საქართველოს კანონით განსაზღვრულ, სახელმწიფო საზღვრის გადაკვეთაზე კონტროლის განმახორციელებელ უფლებამოსილ ორგანოს კულტურული/ბუნერივი ფასეულობის მიერ საზღვრის გადაკვეთის შესახებ. აღნიშნული ორგანო ვალდებულია, დაადასტუროს ნივთის მიერ სახელმწიფო საზღვრის გადაკვეთის ფაქტი, შესაბამისი მონაცემის კერძო ფასეულობათა ნუსხაში შეტანის გზით.

7. მესაკუთრის/მფლობელის მიერ კულტურული/ბუნებრივი ფასეულობის მიერ საქართველოს საზღვრის გადაკვეთისთვის საკმარისია კერძო ფასეულობათა ნუსხაში მისი დადგენილი წესით აღრიცხვის ფაქტის დადასტურება. 

მუხლი 62. კულტურულ და ბუნებრივ ფასეულობათა საქართველოდან დროებით გატანა

1. ამ მუხლის მოქმედება ვრცელდება კულტურულ ან ბუნებრივ ფასეულობზე, რომლებიც არ ექვემდებარება საქართველოდან მუდმივად გატანას.  

2. ამ მუხლის პირველი ნაწილით განსაზღვრულ ფასეულობათა, ასევე მკმ-ის გადაადგილებადი ფრაგმენტის დროებითი გატანა დასაშვებია მხოლოდ კულტურული/ბუნებრივი ფასეულობის საქართველოდან დროებით გატანის ნებართვის საფუძველზე, რომელსაც, ამ კოდექსითა და „ლიცენზიებისა და ნებართვების შესახებ“ საქართველოს კანონით დადგენილი წესით, გასცემს სააგენტო.

3. კულტურული/ბუნებრივი ფასეულობის საქართველოდან დროებით გატანის ნებართვა გაიცემა, თუ არსებობს  ამ მუხლის მე-4 ნაწილით განსაზღვრული პირობა, ხოლო მისი გატანის მიზანს წარმოადგენს:

ა) მისი საექსპოზიციოდ განთავსება;

ბ) სამეცნიერო-კვლევითი ან სარეაბილიტაციო სამუშაოთა წარმოება;

გ) საგანმანათლებლო, საკონცერტო, თეატრალური ან სხვა სახის კულტურულ ღონისძიებაში მონაწილეობა.

4. ამ მუხლის პირველი ნაწილით გათვალისწინებულ ფასეულობათა, ასევე მკმ-ის გადაადგილებადი ფრაგმენტის დროებითი გატანის შემთხვევაში, დაინტერესებული პირი ვალდებულია ნებართვის გამცემ ორგანოს წარუდგინოს:

ა) დასაბუთება ნივთის გატანის მიზნის, მიმღები ქვეყნისა და პირის/ორგანოს, დაბრუნების ვადებისა და სხვა პირობების შესახებ;

ბ) ნივთის დროებით მიმღები მხარის მიერ ოფიციალურად გაცემული დასტური ნივთის მიღების ხანგრძლივობისა და მიზნის შესახებ;

გ) სამუშაოების განმახორციელებელი პირის შესაბამისი კვალიფიკაციის დამადასტურებელი დოკუმენტი, იმ შემთხვევაში თუ ფასეულობის გატანის მიზანია მასზე იმგვარი კვლევითი, ან სარეაბილიტაციო სამუშაოების განხორციელება, რომელიც მიცავს  ფიზიკურ ზემოქმედებას;

დ) ნივთის დაკარგვის, დაზიანებისა და განადგურებისაგან დაზღვევის დამადასტურებელი დოკუმენტი.

5. კულტურული ან ბუნებრივი ფასეულობის საქართველოდან დროებითი გატანის ნებართვა გაიცემა განსაზღვრული ვადით, გამტანის მოთხოვნის შესაბამისად. დასაბუთებული აუცილებლობის შემთხვევაში, ვადის გაგრძელება შესაძლებელია, იმგვარად, რომ  ნებართვის საერთო ვადა არ აღემატებოდეს 3 წელს. ნებართვის ვადის გასვლის შემთხვევაში, ნივთის საქართველოში დაუბრუნებლობა განიხილება ნივთის უნებართვოდ გატანად. ნებართვის მფლობელი თავისუფლდება პასუხისმგებლობისაგან, თუ ნივთის საქართველოში დაბრუნების ვადის დარღვება გამოწვეულია ფორსმაჟორით.

6. სანებართვო მოწმობის ფორმა დგინდება ინსტრუქციით.

მუხლი 63. კულტურულ და ბუნებრივ ფასეულობათა საქართველოში შემოტანა

1. კულტურული და ბუნებრივი ფასეულობის საქართველოში შემოტანა შეუზღუდავია, თუ კანონმდებლობითა და საერთაშორისო ხელშეკრულებით სხვა რამ არ არის გათვალისწინებული.

2. საქართველოში შემოტანილი კულტურული და ბუნებრივი ფასეულობები ექვემდებარება დეკლარირებას, საქართველოს ფინანსთა მინისტრის მიერ დადგენილი წესით. კანონმდებლობით განსაზღვრული სახელმწიფო ორგანო ვალდებულია, დაადასტუროს ნივთის მიერ სახელმწიფო საზღვრის გადმოკვეთის ფაქტი, შესაბამისი მონაცემის კერძო ფასეულობათა ნუსხაში შეტანის გზით.

3. აკრძალულია იმ კულტურული და ბუნებრივი ფასეულობის საქართველოში შემოტანა, რომელზედაც უცხო სახელმწიფოს შესაბამისი ორგანოების შეტყობინების საფუძველზე გამოცხადებულია ძებნა. 

4. საქართველოს მიერ ნაკისრი საერთაშორისო ვალდებულებებითა და საქართველოს კანონმდებლობით საზღვარგარეთიდან საქართველოში უკანონოდ შემოტანილი კულტურული ან ბუნებრივი ფასეულობა, სახელმწიფოს მიერ დაუბრუნდება მესაკუთრეს. დაბრუნება ხდება მომთხოვნი მხარის განაცხადისა და მის მიერ სათანადო დოკუმენტების წარდგენის საფუძველზე.

5. კულტურული ან ბუნებრივი ფასეულობის ამოღებისა და კანონიერი მფლობელისათვის დაბრუნების შემთხვევაში, საქართველოს ტერიტორიაზე მისი გადაადგილების ხარჯებს გაიღებს მომთხოვნი მხარე.

თავი IX
მუზეუმები

მუხლი 64. თავის მიზნები და რეგულირების სფერო

ამ თავის მიზანია საქართველოს მუზეუმის სტატუსის განსაზღვრა, სამუზეუმო საქმიანობის მოწესრიგება, სამუზეუმო საქმიანობაში მონაწილე ფიზიკურ და იურიდიულ პირთა ძირითადი უფლება-მოვალეობების განსაზღვრა, მუზეუმების საშუალებით კულტურული და ბუნებრივი მემკვიდრეობის დაცვისა და მათი მიმოქცევის, მათი შესწავლისა პოპულარიზაციისა წესების დადგენა.  

მუხლი 65. მუზეუმის ცნება და სამუზეუმო საქმიანობის მიზნები
1. მუზეუმი არის მუზეუმების სახელმწიფო რეესტრში დადგენილი წესით რეგისტრირებული, ფიზიკური ან იურიდიული პირის, ადმინისტრაციული ორგანოს ან სხვა ორგანიზაციული წარმონაქმნის მიერ მოწყობილი მუდმივმოქმედი საექსპოზიციო სივრცის, შესაბამისი საცავისა და სამუზეუმო ექსპონატების ერთობა, რომლის მიზანია ადამიანისა და მისი საარსებო გარემოს ამსახველი მატერიალური და არამატერიალური მტკიცებულებების, კულტურული და ბუნებრივი ფასეულობების შეგროვება, შესწავლა, აღრიცხვა, დაცვა და პოპულარიზაცია, მისი შესაბამის საცავებში განთავსებისა და  ღია, საჯარო ექსპონირების გზით, რაც განპირობებულია საზოგადოებრივი ინტერესებით და განკუთვნილია დამთვალირებლებისათვის შემეცნების, განათლებისა და ესთეტიური სიამოვნების მინიჭებისთვის. 
2. მუზეუმი, მისი პროფილის მიხედვით, შესაძლებელია იყოს სპეცალიზებული მეცნიერების რომელიმე დარგზე, ისტორიული ეპოქის რომელიმე პერიოდზე, რომელიმე კულტურასა ან სუბკულტურაზე ან ისტორიულ მოვლენასა ან პიროვნებაზე, ან იყოს მრავალდარგობრივი.

3. ნებისმიერ პირს აქვს ფლება შექმას მუზეუმი და დაკავდეს სამუზეუმო საქმიანობით.

მუხლი 66. მუზეუმების სახეები და სამართლებრივი ფორმა
1. მუზეუმი შესაძლოა ფუნქციონირებდეს საჯარო სამართლის ან კერძო სამართლის არასამეწარმეო (არაკომერციული) იურიდიული პირის სამართლებრივი ფორმით, ასევე, ადმინისტრაციული ორგანოს, სახელმწიფო სამეცნიერო-კვლევითი ან საგანმანათლებლო დაწესებულების სტრუქტურული ერთეულის სახით.
2. მუზეუმების სახეებია:
ა) სახელმწიფო მუზეუმი;

ბ) მუნიციპალური მუზეუმი;

გ) უწყებრივი მუზეუმი;

დ) კერძო მუზეუმი.

3. სახელმწიფო მუზეუმი არის „საჯარო სამართლის იურიდიული პირის შესახებ“ საქართველოს კანონისა და ამ კოდექსის მოთხოვნათა შესაბამისად შექმნილი საჯარო სამართლის იურიდიული პირი, რომლის სახელმწიფო კონტროლს ახორციელებს სამინისტრო ან შესაბამისი ავტონომიური რესპუბლიკის უმაღლესი აღმასრულებელი ორგანო.

4. მუნიციპალური მუზეუმი არის „საქართველოს სამოქალაქო კოდექსისა“  და კოდექსის მოთხოვნათა შესაბამისად შექმნილი კერძო სამართლის არასამეწარმეო (არაკომერციული) იურიდიული პირი, რომლის მართვას და კონტროლს ახორციელებს შესაბამისი მუნიციპალიტეტის უფლებამოსილი ორგანო.

5. უწყებრივი მუზეუმი არის ადმინისტრაციული ორგანოს, სახელმწიფო სამეცნიერო-კვლევითი ან საგანმანათლებლო დაწესებულების მიერ, სამინისტროსთან შეთანხმებით მოწყობილი მუდმივმოქმედი საექსპოზიციო სივრცის, შესაბამისი საცავისა და სამუზეუმო ფონდის ერთობლიობა, რომელიც  მუზეუმებთან დაკავშირებულ სამართალურთიერთობებში წარმოდგენილია შესაბამისი დაწესებულების სახით.
6. კერძო მუზეუმი არის კანონმდებლობის შესაბამისად შექმნილი კერძო სამართლის არასამეწარმეო (არაკომერციული) იურიდიული პირი, რომლის მართვას და კონტროლს ახორციელებს კერძო სამართლის იურიდიული ან ფიზიკური პირი, რომელლის საქმიანობაზე არ ვრცელდება ამ კოდექსის 69-ე და 70-ე მუხლების მოქმედება.
7. მუზეუმების რეგისტრაციას ახდენს სამინისტრო. 
8. მუზემუმის რეგისტრაციის მიზნით, სამინისტროს უნდა წარედგინოს უფლებამოსილი ორგანოს/პირის გადაწყვეტილება მუზეუმის შექმნის შესახებ, ასევე ინფორმაცია/დკუმენტაცია მუზეუმის შექმნისთვის აუცილებელი პირობების არსებობის შესახებ. 
9. მუზეუმის შექმნისთვის აუცილებელი ტექნიკური სტანდარტები (დაცვის სისტემა, განათება, ტენიანობის რეჟიმი და სხვა), მათი პროფილის შესაბამისად, განისაზღვრება ინსტრუქციით. დაუშვებელია მუზეუმის შექმნა, თუ იგი არ აკმაყოფილებს მუზეუმის შექმნისთვის ინსტრუქციით დადგენილ აუცილებელ სტანდარტებს.

10. გადაწყვეტილება მუზეუმის რეგისტრაციის შეასხებ მიიღება  საქართველოს ზოგადი ადმინისტრაციული კოდექსის VI თავით დადგენილი წესით.
11. მუნიციპალურ მუზეუმებს სახელმწიფო ფასეულობათა ფონდიდან სამუზეუმო ექსპონატები მფლობელობაში გადაეცემა სამინისტროსთან შეთანხმებით.

12. მუზეუმი, სამუზეუმო ფონდის მდგომარეობასთან, მისი შენახვის, დაცვისა და ექსპონირების წესებთან მიმართებაში ანგარიშვალდებულია სამინისტოსა და სააგენტოს წინაშე.

მუხლი 67. მუზეუმ-ნაკრძალი

1. მუზეუმ-ნაკრძალი წარმოადგენს სახელმწიფო მუზეუმს, ან საჯარო სამართლის იურიდიული პირის უწყებრივ მუზეუმს, რომელიც იქმნება სახელმწიფო/მუნიციპალურ საკუთრებაში არსებული კომპლექსური ძეგლის, ასევე, მასთან, შესაბამის გეოგრაფიულ არეალთან და ისტორიულ ეპოქასთან დაკავშირებული მოძრავი კულტურული და ბუნებრივი ფასეულობების ეფექტური დაცვის, მართვის, შესწავლისა და ექსპონირებისა და პოპულარიზაციის მიზნით.

2. სახელმწიფო საკუთრებაში არსებული კომპლექსური ძეგლის ბაზაზე მუზეუმ-ნაკრძალი იქმნება ეკონომიკური განვითარების სამინისტროსთან შეთანხმებით.

3. უფლებამოსილი ორგანოს გადაწყვეტილება/თანხმობა მუზეუმ-ნაკრძალის შექმნის შესახებ მოიცავს სახელმწიფო საკუთრებაში სრულად ან ნაწილობრივ არსებული კომპლექსური ძეგლის შესაბამისი სსიპ-სთვის მართვაში გადაცემას. 

4. მუზეუმ-ნაკრძალს დაფუძნებისას განესაზღვრება სამოქმედო არეალი, რომლის ფარგლებშიც იგი ახორციელებს ძეგლებისა და კულტურული მემკვიდრეობის სხვა ობიექტების მდგომარეობის სისტემატურ შემოწმებას და სხვა სამეცნიერო-კვლევით საქმიანობას.
5. მუზეუმ-ნაკრძალის საქმიანობასთან დაკავშირებული სხვა საკითხები განისაზღვრება მუზეუმ-ნაკრძალის დებულებით, როემლსაც ამტკიცებს მის შექმნაზე უფლებამოსილი ორგანო. 

მუხლი 68. მუზეუმის სახელწოდება და პროფილი
1. დაუშვებელია იურიდიული პირის სახელწოდებაში ტერმინის - „მუზეუმი“ გამოყენება, სამინისტროს წინასწარი თანხმობის გარეშე. სამინისტროს  წინასწარი თანხმობა გაიცმა იმ შემთხვევაში, თუ არსებობს მუზეუმის რეგისტრაციის წინაპირობები.  

2. ნებისმიერ პირს აქვს უფლება, მოითხოვოს შესაბამისი პირისგან ან საზოგადოებრივი წარმონაქმნისგან ტერმინით „მუზეუმი“ სარგებლობისგან თავის შეკავება, თუ კი დგინდება, რომ ტერმინის გამოყენება ემსახურება მესამე პირთა შეცდომაში შეყვანას ან არ შეესაბამება მისი გამოყენების დასაშვებ მიზანს. 
3. მუზეუმის/მუზეუმ-ნაკრძალის სახელწოდებაში უნდა მიეთითოს მისი სახეობისა და პროფილის შესახებ. მუზეუმის სახელწოდება არ შეიძლება განმოერდეს.
4. მუზეუმი, მისი საქმიანობის მიმართულების შესაბამისად, შესაძლოა იყოს შემდეგი დარგობრივი პროფილის:
ა) ისტორიული - ქვეყნის ისტორიაზე ან რაიმე ისტორიულ პერიოდზე სპეციალიზებული, არქეოლოგიური, ეთნოგრაფიული, რელიგიის ისტორიის, სამხედრო-ისტორიული მუზეუმები; 

ბ) ხელოვნების - სახვითი ხელოვნების, ხალხური და გამოყენებითი ხელოვნების, თანამედროვე ხელოვნების მუზეუმები; 

გ) მემორიალური - სახლ-მუზეუმები და რაიმე ისტორიულ მოვლენაზე სპეციალიზებული მუზეუმები; 

დ) საბუნებისმეტყველო - პალეონტოლოგიური, მედიცინის, მინერალოგიის მუზეუმები, ზოომუზეუმები, ბოტანიკური მუზეუმები და ბაღები; 

ე) კულტურის ცალკეულ დარგის - ლიტერატურული, მუსიკალური, თეატრალური და სხვა;

ვ) რომელიმე კულტურაზე ან სუბკულტურაზე სპეციალიზებული და კომპლექსური - მხარეთმცოდნეობის მუზეუმები, მუზეუმ-ნაკრძალები, ეკომუზეუმები.
მუხლი 69. დაშვება სამუზეუმო ექსპონატებისა და ფასეულობათა სახელმწიფო ფონდს მიკუთვნებულ სხვა ფასეულობებთან
1. მუზეუმში დაცული კულტურული და ბუნებრივი ფასეულობები (ექსპონატები) წარმოადგენენ შესაბამისი დაწესებულების სამუზეუმო ფონდს.

2. მუზეუმში ექსპონირებული ნივთებისა და კოლექციების სანახავად დაიშვება ნებისმიერი პირი. ექსპოზიცია ღია უნდა იყოს ყველა კატეგორიის დამთვალიერებლისათვის მოსახერხებელ დღეებსა და საათებში. სახელმწიფო ფასეულობათა ფონდს მიკუთვნებული სხვა ნებისმიერ ნივთზე დაშვება შესაძლებელია შესაბამისი სახელმწიფო დაწესებულებისთვის ნივთზე დაშვების შესახებ წინასწარი შეტყობინების გონივრულ ვადაში წარდგენის შემდეგ. ნივთის მფლობელი სახელმწიფო ორგანო/დაწესებულება ვალდებულია დაუყოვნებლივ ან გონივრულ ვადაში დაუშვას დამთვალიერებელი, ნივთის უსაფრთხოების პირობების, სახელმწიფო ორგანოში/დაწესებულებაში შესვლისა და სხვა მოქმედი წესების გათვალისწინებით.

3. მუზეუმის/შესაბამისი ადმინისტრაციული ორგანოს ხელმძღვანელის გადაწყვეტილებით შესაძლოა შეზღუდოს მუზეუმის ფონდში დაცულ ექსპონატებთან დაშვება, თუ:

ა) ეს განპირობებულია მათი დაცულობის არადამაკმაყოფილებელი მდგომარეობით,
ბ) სარესტავრაციო, საკონსერვაციო, სარეკონსტრუქციო ან სხვა სამუშაოებით;

გ) შესაბამის შენობაში მიმდინარე სარემონტო-სამშენებლო და სხვა სამუშაოებით;

დ) სხვა პატივსადები მიზეზებით.

4. უწყებრივ მუზეუმში პირთა დაშვება შესაძლოა შეიზღუდოს ადმინისტრაციულ ორგანოში უცხო პირთა დაშვების შეზღუდვის ინტერესების შესაბამისად, რაც გულისხმობს მხოლოდ დაშვების შეზღუდვას სამუშაო საათების მიღმა. 

5. გადაწყვეტილებაში ექსპონატზე/ფასეულობაზე დაშვების შეზღუდვის შესახებ უნდა მიეთითოს შეზღუდვის მიზეზების, მისი აღმოფხვრის ღონისძიებებისა და ვადების თაობაზე. შეზღუდვის ვადის გასვლისთანავე, იგი ავტომატურად უქმდება. გადაწყვეტილება დაშვების შეზღუდვის შესახებ უნდა გამოქვეყნდეს შესაბამისი ორგანოს/დაწესებულების ოფიციალურ ვებ-ფგვერდზე. 
6. მუზეუმის საცავებში (დეპოზიტარიუმებში) დაცული სამუზეუმო ექსპონატებით სარგებლობის წესი განისაზღვრება მუზეუმის დებულებით.

მუხლი 70. სამუზეუმო ექსპონატებისა და ფასეულობათა სახელმწიფო ფონდს მიკუთვნებულ სხვა ფასეულობათა მიმოქცევა
1. მუზეუმებსა და სახელმწიფო დაწესებულებებს შორის ფასეულობათა ფონდს მიკუთვნებული ნივთების გაცვლა და გადაცემა დასაშვებია სამინისტროს თანხმობით.

2. სამინისტრო უფლებამოსილია გამოითხოვოს მუზეუმებსა და სახელმწიფო დაწესებულებების მფლობელობიდან ან დააკისროს მფლობელს ფასეულობების სახელმწიფო ფონდს მიკუთვნებული ნივთის სხვა მუზეუმის ან შესაბამისი სახელმწიფო სამეცნიერო-კვლევითი დაწესებულებისათვის გადაცემა და დაუწესოს გამოთხოვილი ფასეულობის გადაცემისათვის გონივრული ვადა თუ:

ა) მფლობელი ვერ იცავს ნივთის შენახვისა და ექსპონირების დადგენილ რეჟიმს, ხოლო გადაცემა განპირობებულია ნივთის მოვლისა და დაცვის ინტერესით;

ბ) აღნიშნულთან დაკავშირებით არსებობს მაღალი საჯარო ინტერესი;

გ) ნივთი წარმოადგენს კოლექციის ნაწილს, რომელიც დაცულია მიმღებ მუზეუმში;

დ) ნივთი წარმოადგენს მკმ-ის გადაადგილებად ფრაგმენტს და მისი შესაბამისი პირისთვის/ორგანიზაციული წარმონაქმნისთვის გადაცემა ხდება მკმ-ის ანასტილოზის მიზნებისთვის;

ე) ნივთის ანალოგები მოეპოვება მის მფლობელ მუზეუმს, ხოლო იგი გადაეცემა ახლადდაფუძნებულ ან მოქმედ მუზეუმს, რომელსაც მსგავსი ნივთი არ გააჩნია.
 3. ამ მუხლის მე-2 ნაწილის მოქმედება, არ ვრცელდება მუზეუმის მიერ საკუთარი სახსრებით შეძენილ ექსპონატებზე, გარდა „გ“ და „დ“ ქვეპუნქტებისა;
4. ამ მუხლის მე-2 ნაწილით გათვალისწინებული პირობების არსებობისას, შესაბამის დაწესებულებას, სამინისტროს გადაწყვეტილებით, აუნაზღაურდება ექსპონატის შეძენის, კონსერვაციისა და აღდგენისთვის გაღებული ხარჯები.

5. ამ მუხლის მეორე პუნქტის „ა“ ქვეპუნქტით გათვალისწინებულ შემთხვევაში, სამინისტრო, ფასეულობის მფლობელობიდან გამოთხოვამდე იღებს შესაბამისი დაწესებულების გაფრთხილების შესახებ გადაწყვეტილებას, რომლითაც მფლობელს განუსაზღვრავს  ფასეულობის დაცვისა და მოვლის პირობების კანონმდებლობის მოთხოვნებთან შესაბამისობაში მოყვანის გონივრულ ვადას.

6. მფლობელობიდან სახელმწიფო ფასეულობათა ფონდს მიკუთვნებული ფასეულობის გამოთხოვის, ასევე დაწესებულების გაფრთხილების თაობაზე, სამინისტრო  იღებას გადაწყვეტილებას საქართველოს ზოდაგი ადმინისტრაციული კოდექსის მე-6 თავით დადგენილი წესით.

7. სამუზეუმო ფონდში დაცული სამუზეუმო კოლექციების დაცალკევება დაუშვებელია. 

8. სახელმწიფო და მუნიციპალური მუზეუმი უფლებამოსისლია საკუთარი ინიციატივით ან დაინტერესებული პირის მომართვისა და მასთან დადებული ხელშეკრულების საფუძველზე დროებით შესანახად მიიღოს ნივთი ან კოლექცია. დროებით გადაცემული ფასეულობები არ ექვემდებარება სახელმწიფო ფასეულობათა ნუსხაში რეგისტრაციას.

9. მუზეუმი უფლებამოსილია მოახდინოს დროებით შესანახად გადაცემული  ფასეულობების კვლევა და ექსპონირება.

1. თუ კანონმდებლობით სხვა რა არ არის განსაზღვრული, მუზეუმს უფლება აქვს:
ა) შეუზღუდავად აწარმოოს მუზეუმში დაცული ექსპონატების პუბლიკაცია და რეპროდუქცია;

ბ) დაამზადოს მუზეუმის ფონდში დაცული ექსპონატების ასლები და გამოიყენოს ისინი კომერციული, საგანმანათლებლო, კულტურული და სამუზეუმო საქმიანობის  სხვა მიზნებისთვის;

გ) ეწეოდეს სხვადასხვა სახის საინფორმაციო-ანალიტიკურ და სამეცნიერო-კვლევით საქმიანობას, მათ შორის კომერციული დაკვეთით;

დ) მისი უშუალო ხელმძღვანელის სამართლებრივი აქტით, განსაზღვროს მუზეუმში მოქალაქეთა დაშვების, ექსკურსიამძღოლის, მომზადების და სხვა მომსახურების საფასურის ოდენობა;
2. მუზეუმი უფლებამოსილია მიიღოს შემოსავალი სამუზეუმო ან ნებისმიერი სხვა საქმიანობიდან, თუ ეს აკრძალული არაა მოქმედი კანონმდებლობით.

3. მუზეუმების მიერ გაწეული მომსახურების საფასურის განსაზღვრისას გათვალისწინებული უნდა იქნეს შეღავთები არასრულწლოვანთა, სტუდენტთა და სოცილურად დაუცველ პირთათვის, ასევე, სამეცნიერო-კვლევითი საქმიანობისათვის, რაც განისაზღვრება ინსტრუქციით.  
მუხლი 72. მუზეუმის დაფინანსება

სახელმწიფო მუზეუმი ფინანსდება:

ა) სახელმწიფო ან შესაბამისი მუნიციპალიტეტის ბიუჯეტიდან;

ბ) შემოწირულობებიდან და გრანტებიდან;

გ) საკუთარი შემოსავლებიდან;

დ) სხვა სახსრებით, რომელიც არაა აკრძალული საქართველოს კანონმდებლობით.

თავი X

  კულტურული/ბუნებრივი მემკვიდრეობა და სივრცითი გეგმარება, 

დამცავი ზონების სისტემა და საქმიანობათა რეგულირება

მუხლი 73. თავის მიზანი და რეგულირების სფერო

ეს თავი განსაზღვრავს  კულტურული და ბუნებრივი მემკვიდრეობის დაცვის, მართვისა და მათი სოციალურ-ეკონომიკური პოტენციალის ამაღლების ღონისძიებებს სივრცითი მოწყობისა და მიწათსარგებლობის, ქალაქთმშენებლობითი, სამეურნეო, სამრეწველო და სხვა საქმიანობათა დაგეგმვისა და განხორციელებისას, ასევე, დამცავი ზონებისა და დაცული კულტურული ლანდშაფტების დადგენის, მათ ფარგლებში საქმიანობათა რეგულირების წესებსა და კრიტერიუმებს, კულტურული და ბუნებრივი მემკვიდრეობისთვის საფრთხის შემცველი სამშენებლო, სამეურნეო და მიწის მსხვილმასშტაბიანი სამუშაოების წარმოების პირობებს, კულტურული ლანდშაფტების, დამცავი ზონებისა და განვითარების გეგმების როლს სივრცითი მოწყობისა და ქალაქგეგმარებითი გადაწყვეტილებების მიღებისას, კომპეტენტურ ორგანოებს და შესაბამის გადაწყვეტილებათა მიღების წესებს.

მუხლი 74. კულტურული ლანდშაფტი და მისი დაცვა

1. ეს მუხლი განსაზღვრავს კულტურული ლანშაფტების დაცვის სამართლებრივ მექანიზმებს, მათ ფარგლებში მიმდინარე სოციალური, ეკონომიკური და ბუნებრვი პროცესებით გამოწვეული ცვლილებების მართვისა და ჰარმონიზაციის ძირითად პრინციპებს, რაც აღიარებულია ფლორენციის 2000 წლის 20 ოქტომბრის ევროპის ლანდშაფტების კონვენციითა და სხვა სამართლებრივი აქტებით. 
2. კულტურული ლანდშაფტის დაცვის მიზნით, მინისტრის წარდგინებით, საქართველოს მთავრობის ნორმატიული აქტით, დგინდება დაცული კულტურული ლანდშაფტის საზღვრები, რაც წარმოადგენს ქვეყნის სივრცითი დაგეგმვის განუყოფელ ნაწილს.

3. თვისობრივ-ტიპოლოგიური თვლსაზრისით, კულტურული ლანდშაფტი შეიძლება იყოს ქვემოთ ჩამოთვლილთაგან ერთერთი ან რამდენიმე ერთდოულად: 

ა) სასოფლო-სამეურნეო - სოფლის მეურნეობის ტრადიციულ დარგებთან დაკავშირებული ისტორიული სასოფლო-სამეურნეო სივრცეები, მათ შორის სავარგულები, ტერასები, ზვრები;

ბ) ქალაქთმშენებლობითი - ისტორიული საქალაქო და სასოფლო ტიპის დასახლებათა სივრცით-ტერიტორიული გეგმარებისა და მათი ლანშაფტური მოწყობის შედეგად ჩამოყალიბებული სივრცითი გარემო;

გ) რეკრეაციულ-ესთეტიური  - ისტორიული ბაღები, პარკები და ლანშაფტური დიზანის ობიექტები და მათი ბუნებრივი გარემო.

დ) ტრადიციულ-მომპოვებლობითი - სივრცეები, დაკავშირებული ტრადიციულ-მომპოვებლობით საქმიანობასთან, მათ შორის ნადირობასთან, თევზაობასთან, საკვები, სამკურნალო და ტექნიკური მცენარეების მოპოვებასთან, ტყითსარგებლობასთან;
ე) ისტორიულ-სამრეწველო საქმიანობასთან დაკავშირებული (წიაღისეულის მოპოვებითი ან ენერგიის გამომმუშავაბელი ან სხვა ისტრიული საწარმოო ობიექტების ინფრასტრუქტურა, მათთან დაკავშირებული დასახლებები და სივრცე;  
ვ) ისტორიულ-მეორიალური - სივრცეები, დაკავშირებული მნიშვნელოვან ისტორიულ მოვლენასთან, სახალხო დღესასწაულთან ან სხვა ტრადიციასთან; 

ზ) ისტორიულ-არქეოლოგიური - მიწის ზედა ან განამარხებულ ისტორიულ ნაგებობებთან ან ნაგებობათა კომპლექსებთან (მათ შორის ციხეები, ყორღანები, კლდეში ნაკვეთი კომპლექსები, მონასტრები) ჩამოყალიბებული სივცითი გარემო. 
3. დაცულ კულტურულ ლანდშაფტში, უფლებამოსილი ორგანოების მიერ სივრცითი მოწყობის, მიწათსარგებლობის, ქალაქთმშენებლობითი, ინფრასტრუქტურული, ეკონომიკური, მათ შორის სამეურნეო და სამრეწველო, გარემოსდაცვითი და სხვა საქმიანობათა დაგეგმვისა და განხორციელებისას, აუცილებელია გათვალისწინებული იქნეს:

ა) კულტურული ლანდშაფტის თავისებურებანი და ის მნიშვნელოვანი მახასიათებლები, რაც განაპირობებს მასში დაცული კულტურული და ბუნებრივი ფასეულობების ჰარმონიულ ურთიერთშერწყმას, მათ მემკვიდრეობით ღირებულებას, განპირობებულს ლანდშაფტის ბუნებრივი კონფიგურაციიდან და/ან ადამიანის მიერ ისტორიულ წარსულში განხორციელებული ქმედებებიდან, დაკავშირებულს ისტორიულ მოვლენებთან, აკმ-სთან, გადმოცემებთან თუ ფოლკლორთან;

ბ) ისტორიულად ჩამოყალიბებული ბუნებრივი ან ანთროპოგენული გარემოს, როგორც ერთიანი სივრცითი და კულტურული კონტექსტის ავთენტური იერსახის, კულტურულ-ესთეტიური თვალსაზრისით ღირებული  სივრცითი დომინანტების, პანორამებისა და პეიზაჟების შენარჩუნებისა და შეძლებისდაგვარად აღდგენის, დეგრადირებული ლანდშაფტური სტრუქტურების ხელახლა ჩამოყალიბების პრიორიტეტები, ტრადიციული სამეურნეო და კულტურული საქმიანობის შეძლებისდაგვარად აღდგენისა და წახალისების ღონისძიებები;

გ) დისონანსის შემტანი ან დამაზიანებელი ნაგებობების აღების, რეკონსტრუქციის ან მათი გავლენის შემარბილებელი ღონისძიებები;
დ) აკმ-სთან დაკავშირებული ლანდშაფტური და კულტურული გარემოს, ტრადიციული მიწათსარგებლობისა და ბუნებრივი რესურსების ტრადიციული გამოყენების შენარჩუნებისა და განვითარების ღონისძიებები.
4. დაუშვებელია დაცულ კულტურული ლანშაფტში იმგვარი ცვლილებების შეტანა ან საქმიანობათა წარმოება, რაც ამცირებს მის კულტურულ ან ბუნებრივ ღირებულებას, აუარესებს მის ეკოლოგიურ მდგომარეობას და უკარგავს მას იმ მახასიათებლებს, რაც განაპირობებს მის უნიკალურობას.

5. კულტურული ლანდშაფტის ფარგლებში არსებული კულტურული და ბუნებრივი მემკვიდრეობის დაცვის მიზნით, დამატებით შესაძლოა დადგინდეს ამ თავით განსაზღვრული დამცავი ზონები.

1. დამცავი ზონის დადგენის მიზანია მის საზღვრებში არსებული ცალკეული თუ კომპლექსური ძეგლების, მათი ურბანული და ბუნებრივი გარემოსა თუ კონტექსტის, კულტურული ღირებულების მქონე ურბანული ქსოვილისა და ცალკეული შენობა-ნაგებობების, ისტორიული განაშენიანების, ქუჩათა ქსელის, გეგმარებითი სტრუქტურის, ლანდშაფტისა და კულტურული სივრცეების, არქეოლოგიური და პალეონტოლოგიური ობიექტების, კულტურული ფენების  გავრცელების არეალის, ასევე, აკმ-ის საჯარო პრაქტიცირებისთვის მნიშვნელოვანი ადგილების და ფასეულობების არასასურველი ზემოქმედებისაგან დაცვა, მის საზღვრებში არსებული კულტურული მემკვიდრეობის ბუნებრივი, ისტორიული, ესთეტიკური, ეკოლოგიური გარემოს, მისი ავთენტური ელემენტების, ისტორიულად ჩამოყალიბებული ხედებისა და პანორამების, ასევე იმ სოციალურ-ეკონომიკური და კულტურული კონტექსტის შენარჩუნება, მის ფარგლებში ექსპლუატაციის განსაკუთრებული რეჟიმის დადგენა, კულტურული და ბუნებრივი მემკვიდრეობის მდგრადი განვითარებისთვის სამართლებრივი და მეთოდური საფუძვლის შექმნა.

2. დამცავ ზონებში განსახორციელებელი ღონისძიებები უნდა ითვალისწინებდეს ხელსაყრელი გეოლოგიური და ჰიდროგეოლოგიური პირობების შენარჩუნებას, სანიტარიულ-ჰიგიენური, სეისმური და ხანძარსაწინააღმდეგო მოთხოვნების დაკმაყოფილებას, მის ფარგლებში კულტურულ მემკვიდრეობაზე,  ისტორიულად ჩამოყალიბებულ გარემოზე, ლანდშაფტებსა და კულტურულ სივრცეებზე არასასურველი ზემოქმედების თავიდან აცილებას. აღნიშნული ღონისძიებების განხორციელებისას დაცული უნდა იქნეს ამ სფეროში საერთაშორისო სამართლითა და საქართველოს კანონმდებლობით დადგენილი სტანდარტები და ნორმები.

3. დამცავი ზონების ფარგლებში, ძეგლების აქტიური ვიზუალური აღქმის სივრცეში, დაუშვებელია დიდმასშტაბიანი სარეკლამო აბრების, ელექტრო და სატელეფონო ანძების, სატელევიზიო ანტენების და სხვა დიდმასშტაბიანი მიწისზედა საინჟინრო და ტექნოლოგიური მოწყობილობების განთავსება.

4. დამცავი ზონების ფარგლებში აკრძალულია ისეთი საწარმოო, სატრანსპორტო, სასაწყობო მეურნეობისა და სხვა ობიექტების მშენებლობა, რომლებიც ხანძარსაშიშია, წარმოქმნის ძლიერ სატვირთო და სატრანსპორტო ნაკადებს, აჭუჭყიანებს ჰაერისა და წყლის აუზებს.

5. საზოგადოებრივი სივრცის კეთილმოწყობის საშუალებები იმგვარად უნდა დაიგეგმოს, რომ ისინი ჰარმონიულად ერწყმოდეს ისტორიულად ჩამოყალიბებულ გარემოს. ქალაქგეგმარებითი პოლიტიკა და მართვის პრინციპები დამცავ ზონებში მიმართული უნდა იქნეს სატრანსპორტო ნაკადების მიზანდასახული და გეგმაზომიერი შემცირებისაკენ, საფეხმავლო ინფრასტრუქტურის განვითარებისაკენ.

6. დამცავ ზონაში არსებული შენობებისა და სხვა არქიტექტურული ობიექტების დაშლა (დემონტაჟი) დასაშვებია მხოლოდ:

ა) შესაბამისი რეჟიმით დაშვებული მშენებლობისას;

ბ) ისეთი გადაუდებელი აუცილებლობისას, როდესაც დასტურდება ობიექტის ჩამოშლის საფრთხე;

გ) თუ დასაშლელ ობიექტს დისონანსი შეაქვს სივრცით-არქიტექტურულ გარემოში და დაშლა (დემონტაჟი) განპირობებულია დამცავი ზონის მიზნებით; 

დ) იმ შემთხვევაში, თუ ამას მოითხოვს შესაბამისი ტერიტორიის ურბანული ქსოვილის განვითარების ინტერესები, ხოლო დასაშლელ ნაგებობას არ გააჩნია კულტურული ღირებულება. 
7. ცალკეული დამცავი ზონის დადგენის სპეციფიკური მიზნები და ამოცანები განისაზღვრება შესაბამისი რეჟიმით.

1. დამცავი ზონების სისტემა შედგება ძეგლის ინდივიდუალური დამცავი ზონისა და ზოგადი დამცავი ზონებისაგან.

2. ძეგლის ინდივიდუალური დამცავი ზონა შედგება შემდეგი არეალებისაგან:

ა) ძეგლის ფიზიკური დაცვის არეალი;

ბ) ძეგლის ვიზუალური დაცვის არეალი.

3. ზოგადი დამცავი ზონებია:

ა) ისტორიული განაშენიანების დაცვის ზონა;

ბ) განაშენიანების რეგულირების ზონა;

გ) არქეოლოგიური დაცვის ზონა;

დ) ისტორიული ლანდშაფტის დაცვის ზონა;

ე) აკმ-ის დაცული არეალი.

4. ძეგლის ინდივიდუალური დამცავი ზონა დგინდება ავტომატურად, კულტურული მემკვიდრეობის ობიექტისათვის ძეგლის სტატუსის მინიჭების მომენტიდან. დასაბუთებული აუცილებლობის შემთხვევაში, ძეგლის ინდივიდუალური დამცავი ზონა ან მისი შემადგენელი არეალი შეიძლება გაფართოვდეს ზოგადი დამცავი ზონის დადგენისთვის განსაზღვრული წესით. 

5. ზოგადი დამცავი ზონები დგინდება მინისტრის წარდგინების საფუძველზე, საქართველოს მთავრობის დადგენილებით. 
6. ერთი ტერიტორია შეიძლება მოექცეს რამდენიმე დამცავი ზონის ფარგლებში, რომელთაგან ზოგადი დამცავი ზონა შეიძლება იყოს მხოლოდ ერთი.

7. თუ ერთი ტერიტორია რამდენიმე დამცავი ზონის ფარგლებში მოექცევა, დამცავი ზონების რეჟიმებიდან, ყოველ კონკრეტულ შემთხვევაში, მოქმედებს ამკრძალავი ნორმა.

8. დამცავი ზონების შემუშავების მეთოდოლოგია, შესაბამისი გრაფიკული და ტექსტური მასალების შედგენის ტექნიკური პირობები განისაზღვრება კულტურული და ბუნებრივი მემკვიდრეობის ტექნიკური რეგლამენტით;

1. ძეგლის ინდივიდუალურ დამცავ ზონად განისაზღვრება ტერიტორია უძრავი ძეგლის გარშემო, რომელიც შედგება ფიზიკური და ვიზუალური დაცვის არეალებისგან და დგინდება ძეგლის ფიზიკური და ვიზუალური დაცვის მიზნით.

2. ძეგლის ფიზიკური დაცვის არეალი  განისაზღვრება შემდეგი მანძილით – ძეგლის სიმაღლე გამრავლებული 2-ზე, მაგრამ არანაკლებ 50 მეტრის რადიუსით.

3. ფიზიკური დაცვის არეალში აკრძალულია ყოველგვარი საქმიანობა, რომელიც დააზიანებს ან დაზიანების საფრთხეს შეუქმნის ძეგლს ან გააუარესებს მის აღქმას ან გამოყენებას, მათ შორის:

ა) იმგვარი მოქმედებები, რომლებიც გამოიწვევს მიწის მნიშვნელოვან ვიბრაციას ან დეფორმაციას;

ბ) ქიმიურ, ადვილად აალებად და ფეთქებად ნივთიერებათა შენახვა;

გ) ისეთი ობიექტების აღმართვა, რომლებიც არ ემსახურება ძეგლის დაცვას ან მისი გარემოს გაუმჯობესებას;

დ) მცენარეთა იმ სახეობების ან იმგვარად დარგვა, რომლებმაც ან რამაც შეიძლება დააზიანოს ძეგლი.

4. ძეგლის ვიზუალური დაცვის არეალი არის ტერიტორია ფიზიკური დაცვის არეალის მიღმა, რომლის ცვლილებაც გავლენას ახდენს ძეგლის ისტორიულად ჩამოყალიბებულ გარემოზე ან/და ძეგლის სრულფასოვან აღქმაზე. ვიზუალური დაცვის არეალი განისაზღვრება:

ა)ადგილობრივი მნიშვნელობის ძეგლებისათვის 150 მ. რადიუსით;

ბ) ძეგლებისათვის – 300 მეტრის რადიუსით;

ბ) ეროვნული მნიშვნელობის ძეგლებისათვის – 500 მეტრის რადიუსით;

5. თუ ძეგლი ქალაქის ტერიტორიაზე მდებარეობს, ამ მუხლის მე-4 პუნქტის „ა“ და „ბ“ ქვეპუნქტებში მითითებული შესაბამისი მანძილი მცირდება ორჯერ.

6. ვიზუალური დაცვის არეალში აკრძალულია იმგვარი მოქმედებები, რომლებიც დააზიანებს ძეგლის ისტორიულად ჩამოყალიბებულ გარემოს, ხელს შეუშლის ძეგლის ოპტიმალურ ხედვას, მის სრულფასოვან აღქმას ან შეამცირებს მის მნიშვნელობას.

7. ამ მუხლში მითითებული არეალების განსაზღვრისათვის მანძილი ძეგლიდან დამცავი არეალის საზღვრამდე აითვლება ძეგლის გარე კონტურიდან, ძეგლის ცენტრიდან გავლებული რადიუსის მიმართულებით. ამ მუხლში მითითებული არეალების განსაზღვრისათვის ძეგლის სიმაღლედ მიიჩნევა მისი უმაღლესი ნიშნული.

8. ძეგლის ინდივიდუალურ დამცავ ზონაში, საქართველოს მთავრობის დადგენილებით შეიძლება დადგინდეს პირთა გადაადგილების შეზღუდული მარშრუტი ან შეიზღუდოს:
ა) სამშენებლო სამუშაოები;

ბ) ბუნებრივი რესურსებისა და სასარგებლო წიაღისეულის მოპოვება;

გ) მიწის სამუშაოები;

დ) სხვა ტიპის საქმიანობა, რომელზე გადაწყვეტილების მიღებაც შედის საქართველოს მთავრობის კომპეტენციაში.

9. თუ ინდივიდუალური დამცავი ზონა ან მისი რომელიმე არეალი ვერ უზრუნველყოფს ძეგლის სათანადოდ დაცვას, იგი შესაძლოა გაფართოვდეს მინისტრის ბრძანებით.

მუხლი 78. ისტორიული განაშენიანების დაცვის ზონისა და რეჟიმის დადგენა
1. ისტორიული განაშენიანების დაცვის ზონად განისაზღვრება დასახლებული პუნქტების ისტორიული ნაწილის მიერ დაკავებული ტერიტორია, სადაც გამოვლენილია ძეგლებისა და კულტურული მემკვიდრეობის სხვა უძრავი ობიექტების დიდი კონცენტრაცია, ავთენტური სახით შენარჩუნებული ქუჩათა ქსელი, განაშენიანება, გეგმარებითი სტუქტურა და მორფოლოგია.

2. ისტორიული განაშენიანების დაცვის ზონის დადგენის მიზანია მასში დაცული ძეგლების ისტორიულად ჩამოყალიბებული სივრცით-არქიტექტურული გარემოს, განაშენიანების ტრადიციული ფორმებისა და იერსახის შენარჩუნება, ქალაქის ისტორიული ნაწილის, როგორც ისტორიულად ჩამოყალიბებული ორგანიზმის (დაგეგმარების სტრუქტურა, მორფოლოგია, შენობების მასშტაბი, ხასიათი, სილუეტი, იერსახე, ლანდშაფტი და სხვა), დაცვისა და შენარჩუნების უზრუნველყოფა, სარეაბილიტაციო, სამშენებლო და სხვა სამუშაოთა რეგულირება, ქალაქის გარემოს გაჯანსაღება, დეგრადირებული ურბანული ქსოვილის ისტორიულ სახესთან მაქსიმალურად მიახლოება, ისტორიული განაშენიანების ეკონომიკური და კულტურული პოტენციალის რეალიზაცია.

3. ისტორიული განაშენიანების დაცვის ზონაში ქალაქგეგმარებითი და სამშენებლო დოკუმენტაციის შედგენისას უზრუნველყოფილი უნდა იქნეს ისტორიული გარემოს დაგეგმარების, განაშენიანების, ლანდშაფტის შენარჩუნება, მათი დაკარგული ელემენტების აღდგენის შესაძლებლობა.

4. ისტორიული განაშენიანების დაცვის ზონაში მშენებლობა დასაშვებია მხოლოდ იმ შემთხვევაში, თუ:

ა) სამშენებლო ობიექტი ენაცვლება მწვავე ავარიულ მდგომარეობაში მყოფ, ისტორიულ და მხატვრულ ღირებულებას მოკლებულ შენობას, ნაგებობას ან საინჟინრო-საკომუნიკაციო ქსელს;

ბ) სამშენებლო საქმიანობამ უნდა გააუმჯობესოს დეგრადირებული ურბანული ქსოვილი (შეავსოს ისტორიულ განაშენიანებაში ნგრევის შედეგად გაჩენილი სიცარიელეები, შეცვალოს ღირებულ შენობებს შორის მოქცეული არაღირებული ნაგებობები, გაათავისუფლოს სივრცე ისტორიულად ჩამოყალიბებულ გარემოში დისონანსის შემტანი ნაგებობებისაგან, თავდაპირველი სახით აღადგინოს მისი ისტორიული გარემო და სხვა).

5. საპროექტო ობიექტის კონფიგურაცია, პროპორციები და გეგმარებითი სტრუქტურა უნდა შეესაბამებოდეს საპროექტო ტერიტორიის ირგვლივ ისტორიულად ჩამოყალიბებულ ტიპს. შენობა ორგანულად უნდა ერწყმოდეს განაშენიანების ტრადიციულ ფორმებს და გარემოს, არ უნდა უპირისპირდებოდეს ისტორიული განაშენიანების იერსახეს, მორფოლოგიასა და მასშტაბს, ლანდშაფტურ გარემოს.

6.  ისტორიული განაშენიანების დაცვის ზონაში აკრძალულია ისეთი ტერიტორიების განაშენიანება, რომელიც  რომელიც ისტორიულად არ ყოფილა განაშენიანებული. 
7. იმ ტერიტორიებზე, სადაც მეცნიერული კვლევის საფუძველზე დასტურდება არა უმეტეს 50 წლის წინ მაღალი ისტორიულ-კულტურული ღირებულების მქონე არქიტექტურული ობიექტის არსებობა, მშენებლობა დასაშვებია მხოლოდ სათანადო კვლევის საფუძველზე დამუშავებული, ამ ობიექტის პროექტთან მაქსიმალურად მიახლოებული პროექტით.

8. ისტორიული განაშენიანების დაცვის ზონაში ისტორიულად ჩამოყალიბებული ქუჩათა ქსელის შეცვლა, გაფართოება, ნიშნულების ამაღლება, დაწევა ან სხვა ცვლილება დასაშვებია მხოლოდ შესაბამისი გეგმარებითი და მეცნიერული დასაბუთების საფუძველზე, ისტორიულ იერსახესთან მაქსიმალურად მიახლოებით.

მუხლი 79. განაშენიანების რეგულირების ზონისა და რეჟიმის დადგენა 
1. განაშენიანების რეგულირების ზონად განისაზღვრება დასახლებათა ფარგლებში ან მათ მომიჯნავედ არსებული ტერიტორია, სადაც ავთენტური სახით შემორჩენილია ისტორიული განაშენიანების, ქუჩათა ქსელის, გეგმარებითი სტრუქტურის ცალკეული ღირებული ფრაგმენტები ან/და ძეგლები, კულტურული ღირებულების მქონე სხვა უძრავი ობიექტები, ფონური განაშენიანება. განაშენიანების რეგულირების ზონა ასევე შეიძლება დადგინდეს კომპლექსური ძეგლის ან სხვა დამცავი ზონის მიმდებარე ტერიტორიაზე, როგორც ბუფერული ზონა;

2. განაშენიანების რეგულირების ზონის დადგენის მიზანია ისტორიულად ჩამოყალიბებული და ახალი განაშენიანების ჰარმონიულად შერწყმის უზრუნველყოფა, ვიზუალური, ინფრასტრუქტურული და გეგმარებითი კონტრასტის უარყოფთი ეფექტის შერბილება, განაშენიანების რეგულირების ან/და სხვა დამცავი ზონის ფარგლებში არსებული კულტურული მემკვიდრეობისთვის ისტორიულად ჩამოყალიბებული სივრცით-გეგმარებითი კონტექსტის შენარჩუნება.

3. განაშენიანების რეგულირების ზონაში უზრუნველყოფილი უნდა იქნეს ისტორიულად ჩამოყალიბებული სივრცითი დომინანტების განმტკიცება და აღდგენა გარემოს არქიტექტურულ-სივრცობრივ ორგანიზაციაზე, ძეგლებისათვის და კულტურული ღირებულების მქონე სხვა უძრავი ობიექტებისათვის ისტორიულად ჩამოყალიბებული არქიტექტურული და სივრცითი გარემოს, დაგეგმარების სტრუქტურის ან მისი ფრაგმენტების შენარჩუნება.
4. ძეგლთა უკეთ წარმოჩენის, ისტორიულად ჩამოყალიბებული და ახალი განაშენიანების ჰარმონიულად შერწყმის უზრუნველყოფის მიზნით განაშენიანების რეგულირების ზონაში უნდა დადგინდეს აღქმის განსაკუთრებულად ხელსაყრელი წერტილები, შენარჩუნებული უნდა იქნეს პანორამებისა და ცალკეულ ძეგლთა ხილვის შესაძლებლობა ახალ მშენებლობათა რეგლამენტირების და ისტორიულად ჩამოყალიბებულ გარემოში შეუსაბამო ობიექტების აღების გზით.
5. განაშენიანების რეგულირების ზონაში, ისტორიული განაშენიანების დაცვის ზონაში დაშვებული მშენებლობების გარდა, ასევე დასაშვებია ისეთი სამშენებლო სამუშაოები, რომლებიც არ ეწინააღმდეგება ამ მუხლის მოთხოვნებს, დამცავი ზონების დადგენის ზოგად მიზნებს და ამოცანებს.

1. არქეოლოგიური/პალეონტოლოგიური დაცვის ზონად განისაზღვრება ტერიტორია, სადაც გამოვლენილი, დაფიქსირებული ან დაზვერილია კულტურული/პალეონტოლოგიური ფენები ან/და არქეოლოგიური/პალეონტოლოგიური ობიექტები. აღნიშნული დამცავი ზონა შესაძლოა დადგინდეს როგორც ცალკე (არქეოლოგიური ან პალეონტოლოგიური), ისე ერთობლივად.

2. არქეოლოგიური/პალეონტოლოგიური დაცვის ზონის დადგენის მიზანია მასში გამოვლენილი ან დაზვერილი კულტურული და პალეონტოლოგიური ფენების, განამარხებული კულტურული და ბუნებრივი ფასეულობებისა და მათი მიმდებარე ტერიტორიების სამართლებრივი დაცვა დამაზიანებელი ზემოქმედებისგან.

3. არქეოლოგიური/პალეონტოლოგიური დაცვის ზონაში აკრძალულია ყოველგვარი საქმიანობა, რომელიც გამოიწვევს ზონაში დაცული კულტურული და ბუნებრივი ფასეულობების დაზიანებას, განადგურებას, მისი დაცვის პირობების გაუარესებას ან ხელს შეუშლის მასზე სრულფასოვანი მეცნიერული კვლევის ჩატარებას, მათ შორის:

ა) ნებისმიერი სახის მიწის სამუშაოები, გარდა არქეოლოგიურ/პალეონტოლოგიურ სამუშაოებთან დაკავშირებული მიწის სამუშაოებისა;

ბ) საქართველოს კანონმდებლობით გათვალისწინებული ნარჩენების, აგრეთვე არქეოლოგიური გათხრების დროს დაგროვილი ფუჭი ქანების დაყრა. 

გ) ტერიტორიის გაწმენდა მცენარეთა საფარისგან ან მათი გაშენება, გარდა იმ შემთხვევისა, როდესაც ეს განპირობებულია არქეოლოგიური/პალეონტოლოგიური სამუშაოების წარმოებით. 
დ) იმგვარი ნაგებობების მშენებლობა, რომელიც მოემსახურება არქეოლოგიური/პალეონტოლოგიური მემკვიდრეობის სამეცნიერო კვლევასა და პოპულარიზაციასა, აგრეთვე ზონაში არსებული მემკვიდრეობის განვითარებას ტურისტულ–საგანმანათლებლო მიზნებისთვის. 

4. თუ დადგინდება, რომ არქეოლოგიური/პალეონტოლოგიური დაცვის ზონაში ზოგიერთი სახის საქმიანობა, მათ შორის, სატრანსპორტო საშუალებათა მოძრაობა, გარკვეული სასოფლო-სამეურნეო სამუშაოები ან საფეხმავლო მიმოსვლა დაზიანების ან განადგურების საფრთხეს შეუქმნის არქეოლოგიურ/პალეონტოლოგიურ ობიექტებს, კულტურულ ან პალეონტოლოგიურ ფენებს ან ფასეულობებს, სამინისტროს წარდგინებით საქართველოს მთავრობა უფლებამოსილია ზონის ფარგლებში შეზღუდოს ან აკრძალოს ამგვარი საქმიანობა. ამ შემთხვევაში ზონის ტერიტორიაზე თვალსაჩინო ადგილას უნდა განთავსდეს საინფორმაციო დაფა, სატრანსპორტო მიმოსვლის შეზღუდვის ან აკრძალვის შემთხვევაში – ასევე შესაბამისი ნიშანი, რომლებზედაც მიეთითება ზონის ფარგლებში საქმიანობის შეზღუდვის ან აკრძალვის შესახებ.

მუხლი 81. ისტორიული ლანდშაფტის დაცვის ზონა

1. ისტორიული ლანდშაფტის დაცვის ზონად განისაზღვრება ისტორიული განაშენიანების, ცალკეული ძეგლებისა თუ მათი ანსამბლების მიმდებარედ  ისტორიულად ჩამოყალიბებული, კულტურული ან/და ბუნებრივი ლანდშაფტური გარემო, რომელიც ქნის კულტურულ ან/და ბუნებრივ სივრცით ისტორიულ კონტექსტს.  ლანდშაფტის დაცვის ზონა ასევე შეიძლება დადგინდეს სხვა დამცავი ზონის მიმდებარე ტერიტორიაზე, როგორც ბუფერული ზონა;

2. ისტორიული ლანდშაფტის დაცვის ზონის დადგენის მიზანია მის ფარგლებში არსებული კულტურული და ბუნებრივი ფასეულობების მაქსიმალური დაცვა არასასურველი ჩარევისგან, ცალკეული ძეგლებისა და მათი ანსამბლების, ისტორიული და ეთნოგრაფიული მოვლენების, მასთან დაკავშირებული აკმ-ის ისტორიულად ჩამოყალიბებული ბუნებრივი გარემოს შენარჩუნება და მისი იერსახის აღდგენა.
3. ისტორიული ლანშაფტის დაცვის ზონის ფარგლებში აუცილებელია ბუნებრივი რელიეფისა და წყალსატევების, ბუნებრივი გარემოსა და სტრუქტურების შენარჩუნება, ლანდშაფტის განთავისუფლება კულტურულ ღირებულებას მოკლებული, დისონანსის შემტანი შენობა-ნაგებობებისა და ნარგავებისაგან, მცენარეული საფარის დაცვა-რეგულირება, ტყისა და მწვანე საფარის ბუნებრივი აღდგენის უზრუნველყოფა, ტერიტორიის დაცვა ეროზიული და სტიქიური პროცესებისგან.
4. ისტორიული ლანშაფტის დაცვის ზონაში დაშვებულია მხოლოდ:

ა) შემდეგი სამშენებლო სამუშაოები:

ა.ა) კულტურულ მემკვიდრეობაზე დაშვებული სამუშაოები;

ა.ბ) დასაბუთებული აუცილებლობის შემთხვევაში, დაცული ლანდშაფტის დადგენის მიზნებთან და ამოცანებთან ფუნქციურად დაკავშირებული ნაგებობების, საზოგადოებრივ ინტერესებთან დაკავშირებული დროებითი ნაგებობების ან სახელმწიფოებრივი ინტერესით განპირობებული იმგვარი ინფრასტრუქტურული ნაგებობების მშენებლობა, რომლებიც მნიშვნელოვნად არ უცვლის სახეს ისტორიულ რელიეფსა და ლანდშაფტს, არ აუარესებს მის ტერიტორიაზე დაცული კულტურული მემკვიდრეობისა და ბუნებრივი გარემოს აღქმას;

ბ) ისეთი სამეურნეო საქმიანობა, რომელიც არ ეწინააღმდეგება ისტორიული დაცვის ზონის დადგენის მიზნებს.

მუხლი 82. აკმ-ის დაცული არეალი


1. ტერიტორიაზე, რომელიც წარმოადგენს თემის ან თემების მიერ აკმ-ის პრაქტიცირებისათვის აუცილებელ ლოკალურ ისტორიულ ადგილს, რომელზეც განთავსებულია აკმ-ისთან დაკავშირებული ნაგებობა, ან გამოიყენება საჯაროდ შეკრებებისთვის (სახალხო დღესასწაული, სახალხო-სპორტული და სხვა თავყრილობები),  აკმ-ის  პრაქტიცირების შენარჩუნების მიზნით,  შესაძლოა დადგინდეს აკმ-ის დაცული არეალი. 

2. აკმ-ის დაცული არეალის საზღვრებში იზღუდება იმგვარი საქმიანობა, რამაც შესაძლოა საფრთხე შეუქმნას მასთან დაკავშირებული აკმ-ის არსებობას ან გავრცელებას, მასთან დაკავშირებულ ისტორიულად ჩამოყალიბებულ გარემოს და ნაგებობებს, ასევე ზიანი მოუტანოს აკმ-ის მატარებელთა ინტერესებს ან ხელი შეუშალოს მათ აკმ-ისთან დაკავშირებული ღონისძიებების მოწყობასა და მათში მონაწილეობის მიღებაში.

3. აკმ-ის დაცული არეალის დადგენა შესაძლებელია მხოლოდ სახელმწიფო, ავტონომიური რესპუბლიკის ან მუნიციპალურ საკუთრებაში არსებულ მიწაზე.

4. აკმ-ის დაცულ არეალში, საქართველოს მთავრობის დადგენილებით, შეიძლება დადგინდეს პირთა გადაადგილების შეზღუდული მარშრუტი ან შეიზღუდოს:

ა) სამშენებლო სამუშაოები;

ბ) ბუნებრივი რესურსებისა და სასარგებლო წიაღისეულის მოპოვება;

გ) მიწის სამუშაოები;

დ) სხვა ტიპის საქმიანობა, რომელზე გადაწყვეტილების მიღებაც შედის საქართველოს მთავრობის კომპეტენციაში.

მუხლი 83. დამცავი ზონების ფარგლებში სივრცითი დადგემვის დამატებითი პირობები
1. დამცავ ზონების ფარგლებში, ქალაქთმშენებლობით დოკუმენტებს ამტკიცებს კანონმდებლობით განსაზღვრული ორგანო, სააგენტოსთან შეთანხმებით, კანონმდებლობით დადგენილი წესით. 

2. ქალაქთმშენებლობითი დოკუმენტები უნდა შემუშავდეს ამ კოდექსის 84-ე მუხლით განსაზღვრული ისტორიულ-კულტურული საყრდენი გეგმის საფუძველზე და უნდა ითვალისწინებდეს მის რეკომენდაციებს. ისტრიულ-კულტურული საყრდენი გეგმის რეკომენდაციის გაუთვალისწინებლობის შემთხვევაში, ქალაქთმშენებლობითი დოკუმენტების დამტკიცების შესახებ კანონმდებლობით განსაზღვრული უფლებამოსილი ორგანოს გადაწყვეტილება უნდა შეიცავდეს სათანადო დასაბუთებას. 
3. დამცავი ზონის ფარგლებში, ქალაქთმშენებლობითი დოკუმენტები უნდა დამატებით ასახავდეს მის ფარგლებში არსებულ კულტურულ და ბუნებრივ ფასეულობათა, ლანდშაფტების, ისტორიული პანორამების, საზოგადოებრივი სივრცეებისა და ტრადიციული ინფრასტრუქტურის დაცვისა და განვითარების ძირითად რეგლამენტს, მათ შორის:

ა) განაშენიანების რეგულირებისა და ინფრასტრუქტურული განვითარების რეგლამენტს, რაც მოიცავს ახალი მშენებლობების დასაშვები პარამეტრების (მასშტაბი, სიმაღლე, სივრცითი და გეგმარებითი კონფიგურაცია, ფასადების რიტმი, ფენესტრაცია, გამოყენებული მასალა და ტექნოლოგია) აღწერას შესაბამისი ტერიტორიების მითითებით;

ბ) კონსერვაციის არეალებს და საკონსერვაციო ღონისძიებათა აღწერას, საკონსერვაციო არეალში დასაშვებ საქმიანობათა ჩამონათვალს და მათ ფარგლებს;

გ) განვითარების არეალებს, განვითარების კატეგორიისა და მიზნობრიობის დასაბუთებას და ფარგლების აღწერას (ასაღები, დასაკორექტირებელი და შესანარჩუნებელი შენობების მითითებით), მოთხოვნებს ტერიტორიების განვითარებისა და ახალი მშენებლობების რეგულირების შესახებ;

დ) მოთხოვნებს საზოგადოებრივი ტრანსპორტისა და შესაბამისი ინფრასტრუქტურის, საფეხმავლო არეებისა და ველო-ბილიკების განვითარების შესახებ; 

ე) დამცავი ზონის ფარგლებში არსებული კულტურული მემკვიდრეობის, ფონური განაშენიანებისა და დისონანსის შემტანი ნაგებობების აღწერას, მათი შემდგომი განვითარების ღონისძიებებს, ამ ღონისძიებათა მიმართებას დამცავი ზონის დადგენისა და კულტურული/ბუნებრივი მემკვიდრეობის დაცვის მიზნებთან;

ვ) დეგრადირებულ ანთროპოგენულ ან ბუნებრივ და არეალებს, მათი აღდგენის ან ჩანაცვლების ღონისძიებების აღწერას;

ზ) მოთხოვნებს საზოგადოებრივი სივრცეების შენარჩუნებისა და დაცვის, მათი კეთილმოწყობისა და საზოგადოებისთვის ხელმისაწვდომობის თაობაზე, პასიური და აქტიური დასვენების სივრცეთა იდენტიფიკაციას;

თ) რეკრეაციის არეალებს, მთხოვნებს გამწვანებისა და არსებული მწვანე ნარგავების რეგულირების შესახებ, მათ შორის დასაშვებ ნარგაობათა სახეობასა და რაოდენობას, შესაბამისი ტეროტორიის მითითებით;

ი) აუცილებლობის შემთხვევაში, მოთხოვნებს დამცავი ზონის ფარგლებში სამრეწველო, სამეურნეო და სხვა სახის საქმიანობათა შეზღუდვის, მათი სახეობისა და  შეზღუდვის ფარგლების შესახებ;

კ) სივრცითი დაგეგმვის სფეროში საქართველოს მთავრობის კომპეტენციას მიკუთვნებულ სხვა საკითხებს.

4. სივრცითი დაგეგმვისა და ქალაქთმშენებლობითი დოკუმენტაციის შემუშავებისა და დამტკიცების დროს, ასევე სამშენებლო და გეგმარებით  საქმიანობისა და შესაბამისი გადაწყვეტილებების მიღებისას, საქართველოს კანონმდებლობით განსაზღვრული ორგანოები ვალდებული არიან გაითვალისწინონ დამცავი ზონების ფარგლებში დისონანსის შემტანი, მისი აღქმისათვის ხელის შემშლელი, კულტურული მემკვიდრეობისათვის პრაქტიკულად თუ ესთეტიკურად ზიანის მომტანი შენობის, ნაგებობის, საწარმოს, სახელოსნოს, საწყობის, ასევე სატვირთო და სატრანსპორტო ნაკადების წარმომქმნელი, ნიადაგის, ატმოსფეროსა და წყალსატევების გამაჭუჭყიანებელი სხვა ობიექტის აღებისა და კორექტირების პერსპექტივა.

მუხლიHYPERLINK "https://matsne.gov.ge/ka/document/view/21076" HYPERLINK "https://matsne.gov.ge/ka/document/view/21076"84HYPERLINK "https://matsne.gov.ge/ka/document/view/21076". ისტორიულ-კულტურული საყრდენი გეგმა

1. ისტორიულ-კულტურული საყრდენი გეგმა არის მრავალდისციპლინური მიდგომის საფუძველზე, სივრცით-ტერიტორიულ დაგეგმვაზე ან კულტურული/ბუნებრივი მემკვიდრეობის დაცვაზე უფლებამოსილი სახელმწიფო ორგანოს მიერ შემუშავებული სპეციალური კომპლექსური სამეცნიერო-კვლევითი დოკუმენტი, რომელიც მოიცავს კულტურული მემკვიდრეობის დამცავი ზონებისა და მათში არსებული ძეგლების, ისტორიულად ჩამოყალიბებული გარემოს ამსახველ ინფორმაციულ და ანალიტიკურ მასალას და შეიცავს რეკომენდაციებს მათი დაცვისათვის აუცილებელი ქალაქთმშენებლობითი და გეგმარებითი რეგლამენტაციის შესახებ.

2. ისტორიულ-კულტურული საყრდენი გეგმა შედგება საინფორმაციო, ანალიტიკური და დასკვნითი ნაწილებისაგან.

3. ისტორიულ-კულტურული საყრდენი გეგმის საინფორმაციო ნაწილი არის ინვენტარიზაციის შედეგად მიღებული კომპლექსური საინფორმაციო ბაზა ტერიტორიის არსებული მდგომარეობის შესახებ და შედგება შემდეგი ნაწილებისაგან:

ა) მითითება შესაბამის დამცავ ზონაზე (ზონებზე);

ბ) ტერიტორიის სიტუაციური გეგმა;

გ) ტერიტორიის საზღვრების გეგმა კოორდინატების მითითებით;

დ) ტერიტორიის ტოპოგრაფიული გეგმა;

ე) საარქივო-ბიბლიოგრაფიული მასალა;

ვ) ინფორმაცია ტერიტორიაზე არსებული ძეგლებისა და კულტურული მემკვიდრეობის სხვა ობიექტების შესახებ, ასევე ძირითადი მონაცემები ტერიტორიაზე არსებული ყველა სხვა შენობა-ნაგებობის თაობაზე;

ზ) შემდეგი ინფორმაციის შემცველი თემატური რუკები და სხვა გრაფიკული მასალა:

ზ.ა) ტერიტორიაზე არსებული ძეგლები და კულტურული მემკვიდრეობის სხვა ობიექტები;

ზ.ბ) ფონური განაშენიანება და შეუსაბამო ობიექტები;

ზ.გ) განაშენიანების მორფოლოგია და გეგმარებითი სტრუქტურა;

ზ.დ) შენობა-ნაგებობების ფუნქციური დანიშნულება;

ზ.ე) შენობა-ნაგებობების სართულიანობა;

ზ.ვ) შენობა-ნაგებობების ფიზიკური მდგომარეობა;

ზ.ზ) შენობა-ნაგებობების ასაკი;

ზ.თ) შენობა-ნაგებობების არქიტექტურულ-მხატვრული ღირებულება;

ზ.ი) ტერიტორიაზე არსებული ურბანული და ბუნებრივი სივრცითი დომინანტები;

ზ.კ) მნიშვნელოვანი პანორამებისა და პერსპექტივების აღქმის წერტილები;

ზ.ლ) ისტორიულად ჩამოყალიბებული ლანდშაფტის საზღვრები;

ზ.მ) ტერიტორიაზე არსებული მწვანე მასივები, სკვერები, ბაღები და პარკები;

ზ.ნ) ქუჩათა ქსელის და გზების კლასიფიკაცია;

ზ.ო) ტერიტორიის ძირითადი გრძივი და განივი ჭრილები, მნიშვნელოვან ქუჩათა სქემატური განშლები შენობა-ნაგებობათა ძირითადი ნიშნულების ჩვენებით;

თ) ისტორიულ-კულტურული ღირებულების მქონე ობიექტების, ურბანული და ბუნებრივი პანორამების ფოტოფიქსაციის მასალები;

ი) ისტორიულ-კულტურული საყრდენი გეგმის გრაფიკული ნაწილი (სინთეზური რუკა); 

4. ისტორიულ-კულტურული საყრდენი გეგმის ანალიტიკური ნაწილი შედგება შემდეგი ნაწილებისაგან:

ა) გარემოს ზოგადი დახასიათება:

ა.ა) ცნობები საკვლევი ტერიტორიის ისტორიული და გეოლოგიური წარსულის შესახებ, ფიზიკური გარემოს ზოგადი აღწერა;

ა.ბ) სოციალ-ეკონომიკური, კულტურული და ბუნებრივი ფაქტორების ურთიერთმიმართების კომპლექსური შეფასება, ტერიტორიის ამჟამინდელი სოციალ-ეკონომიკური მნიშვნელობის განსაზღვრა ზოგად კონტექსტში;

ა.გ) ისტორიულად ჩამოყალიბებული არქიტექტურული და ბუნებრივი სივრცითი დომინანტების მნიშვნელობის შეფასება-ანალიზი;

ა.დ) ტერიტორიის ეკონომიკური, მათ შორის ტურისტული და სამრეწველო პოტენციალის განვითარების ანალიზს;
ბ) ისტორიულ-კულტურული ანალიზი:

ბ.ა) ქუჩათა ქსელისა და განაშენიანების ქრონოლოგიური განვითარების ანალიზი;

ბ.ბ) განაშენიანების ისტორიულად ჩამოყალიბებული ტიპების, მათი ძირითადი მახასიათებლების ანალიზი;

ბ.გ) ტრადიციული სამშენებლო მასალებისა და ტექნიკის ანალიზი;

ბ.დ) ისტორიულად ჩამოყალიბებული ფუნქციების შეფასება-ანალიზი;

ბ.ე) განაშენიანების ფიზიკური მდგომარეობის ზოგადი შეფასება-ანალიზი, შენობა-ნაგებობათა ისტორიულ-კულტურული ღირებულების შეფასება-ანალიზი და ისტორიულ-კულტურული თვალსაზრისით ჰომოგენური უბნების საზღვრების იდენტიფიკაცია;

ბ.ვ) განაშენიანების ისტორიული და მხატვრულ-არქიტექტურული, ეკონომიკური, მათ შორის ინფრასტრუქტურული ღირებულების შეფასება;
ბ.ზ) ტერიტორიასთან მჭიდრო კავშირში მყოფი აკმს-ის, მათ შორის ტრადიციული რეწვისა და მომსახურების, საჯარო შეკრების ადგილების, რიტუალების გადაადგილებისა და კომუნიკაციის საშუალებათა აღწერას. 

6. ისტორიულ-კულტურული საყრდენი გეგმის დასკვნითი ნაწილი უნდა სახავდეს სათანადო რეკომენდაციებს ამ კოდექსის 82-ე მუხლის მე-3 ნაწილით განსაზღვრულ ყველა საკითხთან დაკავშირებით.

მუხლი 85. დამცავი ზონის ფარგლებში მშენებლობის ნებართვის გაცემის დამატებითი პირობები

1. თუ დამცავი ზონების ფარგლებში არ არის დამტკიცებული ამ კოდექსის 82-ე მუხლით დადგენილი წესით შემუშავებული, კანონმდებლობით განსაზღვრული ქალაქთმშენებლობითი დოკუმენტები, მშენებლობის ნებართვა გაიცემა სააგენტოს დადებითი დასკვნის საფუძველზე, კანონმდებლობით დადგენილი წესით. ასეთ შემთხვევაში, თითოეული სამშენებლო ობიექტის მოცულობა, მასალა, გეგმარებითი სტრუქტურა და არქიტექტურული სახე და სხვა კომპონენტები დგინდება ისტორიულ-არქიტექტურული კვლევის საფუძველზე, გარდა ამ მუხლის მე-2 ნაწილით განსაზღვრული შემთხვევებისა. 

2. ისტორიულ-არქიტექტურული კვლევა სავალდებულო არ არის შემდეგი ობიექტებისა და სამშენებლო საქმიანობებისათვის:

ა) მცირე არქიტექტურული ფორმები, კერძოდ:

ა.ა) 50 მ3-მდე მოცულობის ნაგებობები – პავილიონები, ჯიხურები, უსაძირკვლო სავაჭრო დახლები, საჩრდილობლები, ავტოფარეხები, საზოგადოებრივი ტრანსპორტის გაჩერების ადგილები;

ა.ბ) 50 მ2-მდე ფართობის ბავშვთა სათამაშო და მცირე ზომის სპორტული მოედნები, ატრაქციონები;

ა.გ) ცალკე მდგომი ან შენობების ფასადებზე დამონტაჟებული საინფორმაციო და სარეკლამო ფარები და კონსტრუქციები;

ა.დ) დასასვენებელი სკამები, განათების ელემენტები, სკვერების, ხეივნების და სხვა, მცირე ზომის მწვანე ნარგავების ზონების კეთილმოწყობის და საინჟინრო აღჭურვილობის ნაწილები, აბრები, სანაგვე ურნები, ქალაქის საათები, ქუჩების დასახელებების და სახლების ნომრების ნიშნები, ღობეები, ჭიშკრები, მაღაზიების ვიტრინები, დასახლებებში შესასვლელების აღმნიშვნელი კომპლექსები, მემორიალური დაფების და ქანდაკებების არქიტექტურული მოწყობის ელემენტები, სასმელი წყლის სვეტები, 25 მ2-მდე ფართობის შადრევნები;

ბ) არსებული შენობების მცირე ცვლილებები საერთო ფართობით არა უმეტეს 50 მ2-ისა: სახურავის შეცვლა არსებულ გაბარიტებში, 50 მ3-მდე მოცულობის დაშენება ან მიშენება, კარის, ფანჯრის გაჭრა ან ამოშენება, აივნის დამატება ან მოხსნა.

3. ისტორიულ-არქიტექტურული კვლევის ჩატარებას უზრუნველყოფს ნებართვის მაძიებელი. ისტორიულ-არქიტექტურული კვლევის არეალი უნდა მოიცავდეს საპროექტო ნაკვეთს და მის ირგვლივ მდებარე ტერიტორიას, საპროექტო ნაკვეთის საზღვრებიდან შესაბამისი მიმართულებით ნაკვეთის სიგრძის/სიგანის არანაკლებ ორმაგი მანძილის ფარგლებში.

4. ისტორიულ-არქიტექტურული კვლევის დოკუმენტაციის შემადგენლობა და ტექნიკური პირობები განისაზღვრება კულტურული და ბუნებრივი მემკვიდრეობის ტექნიკური რეგლამენტით;
მუხლი 86. მიწის მსხვილმასშტაბიანი სამუშაოების განხორციელების აუცილებელი პირობები 
1. საქართველოს მთელ ტერიტორიაზე კარიერის დამუშავებასა და  სასარგებლო წიაღისეულის მოპოვებაზე, ასევე იმ ობიექტის რომლის სამშენებლო მოედნის ფართობი აღემატება 1000 კვ. მ–ს და საქართველოს კანონმდებლობით დადგენილი განსაკუთრებული მნიშვნელობის ობიექტის მშენებლობის შესახებ გადაწყვეტილებას იღებს საქართველოს კანონმდებლობით განსაზღვრული ორგანო სააგენტოს დადებითი დასკვნის საფუძველზე.
2. ამ მუხლის პირველი პუნქტით განსაზღვრული სააგენტოს დასკვნის საფუძველია შესაბამისი ტერიტორიის არქეოლოგიური კვლევა, რომლის ჩატარებას უზრუნველყოფს მიწის სამუშაოების განხორციელებით დაინტერესებული პირი. 

3. მიწის სამუშაოების განხორციელებით დაინტერესებული პირი ვალდებულია სამინისტროს წარუდგინოს დოკუმენტაცია ტერიტორიის არქეოლოგიური კვლევის შესახებ. კვლევა ხორციელდება შემდეგი მიმართულებებით: 

ა) ისტორიულ-ბიბლიოგრაფიული და საარქივო კვლევა – სამუზეუმო და საარქივო (ისტორიული რუკები და გენერალური გეგმები, ისტორიული საკადასტრო და ნაგებობების გეგმები) მასალების მოძიება და ანალიზი, ისტორიულ-ბიბლიოგრაფიული კვლევა შესაბამისი წყაროების მითითებით, არქივებში დაცული საკვლევი ტერიტორიის ფოტომასალის, კოსმოსური და აეროფოტომასალების მოძიება, დეშიფრირება, მათი არსებული მდგომარეობის ფოტოფიქსაციის მასალების და მათი საარქივო მონაცემებთან მიმართების ანალიზი; 

ბ) საველე-საკვლევი და წინასწარი კამერალური სამუშაოები: დაზვერვითი შურფების განლაგების სქემა და გამოხაზული ნახაზები, სტრატიგრაფიის ჩვენებით. 

4. საკვლევ ტერიტორიაზე არქეოლოგიური ობიექტის გამოვლენის შემთხვევაში არქეოლოგიური კვლევის დასკვნითი ნაწილი უნდა მოიცავდეს: 

ა) საკვლევ ტერიტორიაზე გამოვლენილი არქეოლოგიური ფენებისა და ობიექტების საველე შესწავლას თანამედროვე მეთოდოლოგიის გამოყენებით, გასათხრელი ფართობის აგეგმვას, არქეოლოგიური კვლევისას გამოვლენილი არქეოლოგიური ობიექტების განლაგების სქემას და ცალკეული ობიექტების ანაზომებს, გამოვლენილი ნაგებობებისა და კულტურული ფენების სტრატიგრაფიულ ჭრილებს, საველე არქეოლოგიური კვლევის შედეგების ანგარიშს, გამოვლენილი არქეოლოგიური ფენებისა და ობიექტების რაობის განსაზღვრას და დათარიღებას, მათ ფოტო და გრაფიკულ ფიქსაციას, კვლევის შედეგად მიღებული მასალის ანალიტიკურ დამუშავებას და დასკვნების ჩამოყალიბებას, ტექსტური ნაწილის შედგენას, სათანადო ილუსტრაციების მომზადებას; 

ბ) არქეოლოგიური კვლევის საფუძველზე შემუშავებულ რეკომენდაციებს გამოვლენილი ობიექტების კონსერვაციის საკითხისა და საპროექტო ტერიტორიაზე მშენებლობის გეგმარებითი გადაწყვეტის შესახებ. 

5. ამ მუხლით განსაზღვრული არქეოლოგიური კვლევის ტექნიკური პირობები და დოკუმენტაციის შემადგენლობა განისაზღვრება კულტურული და ბუნებრივი მემკვიდრეობის ტექნიკური რეგლამენტით;

1. კომპლექსური ძეგლის დაცვის, მასზე სარეაბილიტაციო სამუშაოთა რეგულირების, ძეგლის გამოყენებისა და განვითარების, მისი ეკონომიკური პოტენციალის ამაღლების უზრუნველყოფის მიზნით, სამინისტრო უფლებამოსილია შეიმუშაოს კომპლექსური ძეგლის კონსერვაციის გეგმა და კომპლექსური ძეგლის მართვის გეგმა. 

2. კომპლექსური ძეგლის  კონსერვაციის გეგმა არის მინისტრის ნორმატიული აქტი, რომელიც მოიცავს ძეგლზე ჩასატარებელ სამუშაოთა სამეცნიერო-მეთოდურ და პრაქტიკულ მითითებებს, განსაზღვრავს კომპლექსური ძეგლის შემადგენელ ყოველ ობიექტზე დასაშვებ ან რეკომენდებულ სამუშაოთა ნუსხას და ფარგლებს, მათი ჩატარების თანმიმდევრობის მითითებით, ადგენს ძეგლის კვლევის, რეაბილიტაციისა და განვითარების ძირითად რეგლამენტს, მისი მოვლა-პატრონობისა და გამოყენების ინდივიდუალურ წესებს. 

3. კომპლექსური ძეგლის მართვის გეგმა არის საქართველოს მთავრობის მიერ გამოცემულ სივრცით-ტერიტორიული დაგეგმვის დოკუმენტი, რომლის მიზანია, დაადგინოს კომპლექსური ძეგლის დაცვის, მართვისა და განვითარების სტრატეგიული მიზნები და მიმართულებები, განსაზღვროს მის ფარგლებში მიწათსარგებლობისა და ქალაქთმშენებლობითი  რეგულირების კრიტერიუმები და წესები, გარემოსა და კულტურული მემკვიდრეობის დაცვის, სატრანსპორტო, საინჟინრო და სოციალური ინფრასტრუქტურის, ასევე ობიექტის ეკონომიკური განვითარების ასპექტები.
4. კომპლექსური ძეგლის მართვის გეგმის მოთხოვნათა გათვალისწინება სავალდებულოა ძეგლთან დაკავშირებული სივრცითი დაგეგმვისა და ქალაქგეგმარებითი გეგმების შემუშავებისას.
თავი XI

სამუშაოთა წარმოება მკმ-სა და ბუნებრივ ფასეულობებზე

მუხლი 88. თავის მიზანი და რეგულირების სფერო

1. ამ თავის მიზანია მატერიალურ კულტურულ და ბუნებრივ ფასეულობებზე დასაშვები სამუშაოების სახეების ამომწურავი ჩამონათვალისა და მათი განმარტებების განსაზღვრა,  სამუშაოთა წარმოების ძირითადი მეთოდოლოგიური პრინციპების დადგენა.

2. კულტურული მემკვიდრეობის ძეგლზე, მისი კატეგორიისა და ქვეკატეგორიის შესააბამისად, ჩასატარებელი სამუშაოების დამატებითი მეთოდოლოგიური სახელმძღვანელო პრინციპები და კრიტერიუმები განისაზღვრება ინსტრუქციით.

მუხლი 89.  კულტურულ  და ბუნებრივ ფასეულობაზე დაშვებული სამუშაოები

1. კულტურულ და ბუნებრივ ფასეულობებზე, დასაშვებია მხოლოდ ამ მუხლით განსაზღვრული სამუშაოების წარმოება. კულტურულ და ბუნებრივ ფასეულობებზე (ობიექტზე) დაშვებული სამუშაოები იყოფა შემდეგ ტიპებად: 
ა) კვლევითი სამუშაოები – სამეცნიერო-საძიებო და პრაქტიკული სამუშაოები, რომელთა მიზანია ობიექტთან დაკავშირებული ინფორმაციის მოძიება, მათ შორის, მისი მდგომარეობის, დაზიანებებისა და მათი გამომწვევი მიზეზების დადგენა, სარეაბილიტაციო ღონისძიებათა შესახებ რეკომენდაციების შემუშავება; 
ბ) სარეაბილიტაციო სამუშაოები – ობიექტის მდგომარეობის გაუმჯობესების მიზნით განხორციელებული, საქართველოს კანონმდებლობით, მათ შორის, ამ კანონით დადგენილი წესით ჩატარებული სამუშაოების ერთობლიობა. 
გ) მცირე სარეაბილიტაციო სამუშაოები - იმგვარი სარეაბილიტაციო სამუშაოები, რომელიც გულსიხმობს ძეგლის ან ძეგლის ტერიტორიაზე არსებული ნაგებობების შიდა სარემონტო, ფასადის სამღებრო, ასევე, გადახურვის არსებული საბურველის განახლება, აბრებისა და შუქფრების, გაგრილების საშუალებათა და სხვა აგრეგატებისა და საკომუნიკაციო მოწყობილობების განთავსება, რომელიც არ ითვალისწინებს ღირებული, ავთენტური ელემენტების, მათ შორის, პალეოგრაფიული და რელიეფური ქანდაკებისა თუ კვეთილობის ელემენტების, კედლის მხატვრობა, ინტერიერის და ფასადის შემკულობის, ასევე მზიდი კონსტრუქციების ცვლილებას, არსებული გადახურვის საბურველის სხვა ტიპის სახურავით შეცვლას. 
2. მკმ-ის ან პალეონტოლოგიურ ობიექტზე, მისი კვლევის ან რეაბილიტაციის მიზნით, შეიძლება ჩატარდეს შემდეგი სახის სამუშაოები: 
ა) დაზვერვა - ობიექტის შესახებ ინფორმაციის მიღების მიზნით, შესაბამისი მეთოდოლოგიით, მასში ფიზიკური ჩარევით ან ვიზუალური შესწავლის საშუალებით განხორციელებული საქმიანობა;
ბ) გაწმენდა - ობიექტზე დროთა განმავლობაში, ბუნებრივი ან ხელოვნური ზემოქმედების შედეგად წარმოქმნილი ან დაგროვილი ორგანული ან არაორგანული საფარის, ფენების ან დანამატების მოშორება ობიექტში ცვლილებების შეტანის (ძეგლის შემთხვევაში – ასევე მიწის არსებული ზედაპირის მოხსნის) გარეშე;
გ) კონსერვაცია – ობიექტის არსებული მდგომარეობის შენარჩუნების, მისი განადგურების ან შეუქცევადი ცვლილებებისაგან დაცვის მიზნით განხორციელებულ ღონისძიებათა ერთობლიობა. ობიექტზე ასევე შეიძლება ჩატარდეს პრევენციული კონსერვაცია, რომლის მიზანია მხოლოდ პირველადი, გადაუდებელი, დროებითი ზომების მიღება ობიექტის რეაბილიტაციამდე. პრევენციული კონსერვაციისას გამოყენებული მეთოდოლოგია უნდა ითვალისწინებდეს გამოყენებული მასალებისა და საშუალებების ძეგლის დაუზიანებლად მოხსნის შესაძლებლობას;
დ) რესტავრაცია – შემორჩენილი ავთენტური მასალისა და ელემენტების ფარგლებში, ობიექტის დაზიანებული ფრაგმენტების თავდაპირველი სახით აღდგენა მისი შექმნის თანადროული ან თანამედროვე ტექნოლოგიების გამოყენებით;
ე) რეკონსტრუქცია – დეტალურ სამეცნიერო კვლევებზე და ზუსტ ანაზომებზე დაყრდნობით, ახალი ან ძველი მასალით ან მათი კომბინაციის გამოყენებით, მთლიანად ან ნაწილობრივ დანგრეული ან დაშლილი ობიექტის ან მისი ფრაგმენტის პირვანდელი ან შესაბამისი ისტორიული ეპოქის მდგომარეობით ხელახლა აშენება ან შექმნა;
ვ) ანასტილოზი - ობიექტის კონსერვაციის ან აღდგენის მიზნით, ახალი მასალის ჩართვით ან მის გარეშე, არსებული, მაგრამ განცალკევებული ნაწილების ხელახლა შეერთება (გამთლიანება).

ზ) ადაპტაცია – ობიექტში, მისი თანამედროვე ფუნქციური დატვირთვით განპირობებული იმგვარი მცირე ცვლილებების შეტანა, რომლებიც არ იწვევს ობიექტის ძირითადი კონტექსტისა და იერსახის არსებით ცვლილებას, მისი მხატვრულ-ესთეტიკური, ისტორიული, სამეცნიერო და სხვა მნიშვნელობისა და არსებული ნაწილების ავთენტურობის შემცირებას და გამართლებულია მეთოდურად;
ი) არქეოლოგიური/პალეონტოლოგიური სამუშაოები - სრულად ან ნაწილობრივ განამარხებული ან წყლით დაფარული კულტურული მემკვიდრეობის ან პალეონტოლოგიური ობიექტის/ობიექტების გაწმენდა მიწის ან წყალქვეშა გრუნტის ფენისგან, რომლის მიზანია მათი გამოვლენა, შესწავლა და შემდგომი დაცვა. არქეოლოგიური სამუშაოების ფარგლებში, ასევე შეიძლება ჩატარდეს ამ მუხლით მკმ-ის მიმართ დაშვებული სამუშაოები;

2.  ბაღებსა და პარკებში მცენარეთა საფარის მოვლის, ჩანაცვლებისა და გამოხშირვის წესები, ასევე კულტურულ და ბუნებრივ მემკვიდრეობაზე სამუშაოების ჩატარების მეთოდოლოგია და წესი დგინდება ამ კოდექსით, საერთაშირისო სამართლებრივი აქტებითა და ინსტრუქციით. 

მუხლი 90. აღდგენა

1. კულტურული ან ბუნებრივი ფასეულობის აღდგენა გულისხმობს მისთვის სრულად ან ნაწილობრივ, თავდაპირველი ან რომელიმე ეპოქისთვის არსებული, ობიექტისთვის მაქსიმალურად ღირებული იერსხის სახის დაბრუნებას.

2. აღდგენა დასაშვებია მხოლოდ სარესტავრაციო, სარეკონსტრუციო ან გაწმენდითი სამუშაოების წარმოების (მათ შორის, გვიანდელი დანამატების მოხსნის) გზით. აღდგენითი სამუშაოებისას უპირატესობა ენიჭება ანასტოლოზს.

3. რეკონსტრუქცია გამოყენებულ უნდა იქნეს, როგორც დაცვითი ღონისძიება იმ შემთხვევაში, თუ:

ა) მის გარეშე შეუძლებელია ობიექტის ერთიან კონტექსტში აღქმა, ხოლო რეკონსტრუქცია ემსახურება ობიექტის კულტურული ფასეულობის სრულყოფილად წარმოჩენის მიზანს;

ბ) იგი ემსახურება ობიექტის სიმყარისა და მდგრადობის შენარჩუნების ან გაძლიერების მიზანს და წარმოადგენს ამის ერთადერთ ეფექტურ საშუალებას;

4. რეკონსტრქციის ან რესტავრაციის სამუშაოები უნდა ემყარებოდეს აღსადგენი მდგომარეობის შესახებ ზუსტ ინფორმაციას. დაუშვებელია ამ სამუშაოთა წარმოება ვარაუდის საფუძველზე. ამ წესიდან გამონაკლისს წარმოადგენს შემთხვევა, როდესაც ობიექტზე ხდება მეცნიერულად დასაბუთებული ვარაუდით ჩარევა, ხოლო შესაბამისი დანამატი წარმოადგენს მსუბუქ კონსტრუქციას ან სხვა საშუალებას, რომელიც არსებითად არაა დაკავშირებული ძირითად ობიექტთან და რომლის განცალკევება/მოცილება შესაძლებელია ძირითადი ობიექტის დაზიანების გარეშე.

5. აღდგენითი სამუშაოებისას ახალი მასალის ჩართვა უნდა ემსახურებოდეს მხოლოდ რესტავრავიისა და რეკონსტრუქციის მიზნებს, მისი გამოყენება უნდა იქნეს მაქსიმალურად შეზღუდული, ხოლო სამუშაოები ითვალისწინებდეს ძველი ნაწილებისა და ახალი დანამატის მკაფიოდ გარჩევის შესაძლებლობას. ამ წესიდან განომაკლისს წარმოადგენსამ კოდექსის 89-ე მუხლის მე-2 პუნქტის „კ“ ქვეპუნქტით გათვალისწინებული სამუშაოები.

მუხლი 91. კულტურული და ბუნებრივი მემკვიდრეობის ობიექტის სახეცვლილების შეზღუდვა 

1. აკრძალულია კულტურული ან ბუნებრივი მემკვიდრეობის ობიექტის გადაკეთება, ნაწილობრივი ან სრული დაშლა ან სხვაგვარად სახეცვლილება. გამონაკლისი დაიშვება მხოლოდ ამ მუხლით განსაზღვრული პირობით, ამ თავით განსაზღვრული სამუშაოების ფარგლებში.

2. კულტურული მემკვიდრეობის ობიექტის ან მისი ნაწილის დაშლა დასაშვებია მხოლოდ:

ა) თუ ღინისძიება გამოიყენება რეკონსტრუქციის, კონსერვაციის, რესტავრაციის სამუშაოების ფარგლებში, როგორც სარეაბილიტაციო სამუშაოთა წარმოების ერთადერთი და უალტერნატივო, მეცნიერულად დასაბუთებული ღონისძიება;

ბ) გადაუდებელი აუცილებლობისას, მისი აღდგენის პირობით, თუ ობიექტი არსებული მდგომარეობა საფრთხეს უქმნის ადამიანის სიცოცხლეს ან ჯანმრთელობას და არ არსებობს ამ საფრთხის თავიდან აცილების სხვა შესაძლებლობა;

გ) მისი შესწავლის დასაბუთებული სამეცნიერო ინტერესის არსებობისას, როდესაც მისი სრული ან ნაწილობრივი დაშლა შესაბამისი სამეცნიერო ინფორმაციის მიღების ერთადერთ ეფექტურ საშუალებას წარმოადგენს. 

3. დაშლის ღონისძიება უნდა ითვალისწინებდეს მისი იმავე მასალით, ასეთის შეუძლებლობისას კი მაქსიმალურად მიახლოებული მასალით აღდგენის პერსპექტივას. 
4. კულტურული და ბუნებრივი მემკვიდრეობის ობიექტის ან მისი ნაწილის სახეცვლილება დასაშვებია მხოლოდ იმ შემთხვევაში, თუ ეს არ გამოიწვევს მის დაზიანებას ან მისი ისტორიულ-კულტურული ან სამეცნიერო ღირებულების შემცირებას, ამასთან ეს განპირობებულია:

ა) მისი ამჟამინდელი ფუნქციის შესაბამისად გამოყენების ინტერესებით, რის გარეშეც შეუძლებელი ან ძალიან გართულებული იქნება ნივთის დანიშნულებისამებრ გამოყენება;

ბ)  მისი ფიზიკურად შენარჩუნების ან აღდგენის ინტერესით;

გ) მისი გაწმენდის მიზნებით;

დ) ადაპტაციის მიზნებით;

დ) არქეოლოგიური/პალეონტოლოგიური სამუშაოების მიზნებით, თუ ეს გარდაუვლად იწვევს მის სახეცვლილებას;

ე) სამეცნიერო შესწავლის მიზნებით, როცა ეს მისი შესწავლის ერთადერთი საშუალებაა.

5. კულტურული მემკვიდრეობის უძრავი ობიექტის ან მისი ნაწილის გადაადგილება დასაშვებია მხოლოდ მხოლოდ თავდაპირველ გარემოსთან შეძლებისდაგვარად მიმსგავსებულ გარემოში, ავთენტური მასალის გამოყენებით მისი რეკონსტრუქციის გზით, თავდაპირველი სახით აღდგენის პირობით, იმ შემთხვევაში, თუ: 

ა) დაუძლეველი ძალის მოქმედების შედეგად არსებობს მისი გამოუსწორებელი დაზიანების ან განადგურების საფრთხე; 

ბ) არსებობს მისი გადაადგილების მომეტებული საჯარო ინტერესი, რაც განპირობებულია ტერიტორიაზე მეხუთე კლასს მიკუთვნებული ობიექტის სამშენებლო სამუშაოების წარმოებით,  გარდა ეროვნული მნიშვნელობის ძეგლებისა. 
მუხლი 92. თანამედროვე მასალისა და ტექნოლოგიის გამოყენება

1. კულტურული მემკვიდრეობის ობიექტზე, ამ კოდექსით განსაზღვრული სამუშაოებისას, უპირატესობა უნდა მიენიჭოს იმ მასალასა და ტექნოლოგიას, რომელითაც შექმნილია შესაბამისი ობიექტი ან ზემოქმედებას დაქვემდებარებული ფრაგმენტი.  სამუშაოებისას თანამედროვე მასალისა და ტქნოლოგიის გამოყენება დასაშვებია, თუ არსებობს შემდეგი პირობების ერთობლიობა:

ა) მას აშკარა უპირატესობა გააჩნია ტრადიციულ მასალასთან/ტექნოლოგიასთან მიმართებაში, რაც წარმოედგენს ობიექტის ფიზიკურად გადარჩენის. მისი მდგრადობისა და იერსახის შენარჩუნების აუცილებელ, დასაბუთებულ პირობას, რაც ვერ მოხერხდება ტრადიციული მასალით ან ტექნოლოგიით;

ბ)  არ ქვეითდება ზემოქმედების ობიექტის კულტურული და სამეცნიერო ღირებულება;

გ) იგი თავსებადია გამოყენებულ მასალასთან მიმართებაში და არ გამოიწვევს უარყოფით ზემოქმედებას ხანგრძლივ პერსპექტივაში.

2. პალეონტოლოგიურ ობიექტზე სამუშაოებისას გამოსაყენებელი მასალა და ტექნოლოგია განისაზღვრება შესაბამის სფეროში არსებული სამეცნიერო-მეთოდური სტანდარტების შესაბამისად.

მუხლი 93. არქეოლოგიური და პალეონტოლოგიური სამუშაოების სახეები 
1. არქეოლოგიურ ან პალეონტოლოგიურ ობიექტზე, შეიძლება ჩატარდეს შემდეგი სახის სამუშაოები: 
ა) საველე სამუშაოები – არქეოლოგიური ან პალეონტოლოგიური ობიექტის ძიება, დაზვერვითი თხრილების მოწყობა, გათხრა, ფიქსაცია, პირველადი საიდენტიფიკაციო ექსპერტიზა და კონსერვაცია; 

ბ) კამერალური სამუშაოები – არქეოლოგიური ან/და პალეონტოლოგიური მონაპოვრის მეცნიერული აღწერა, რესტავრაცია, კონსერვაცია, ფოტო და გრაფიკული ფიქსაცია, მრავალდარგობრივი კვლევა, ისტორიული და მეცნიერული ინტერპრეტაცია და გამოსაცემად მომზადება. 
3. საველე სამუშაოები მოიცავს შემდეგ ღონისძიებებს: 

ა) დაზვერვა – არქეოლოგიური/პალეონტოლოგიური ობიექტის არსებობის, მისი სტრატიგრაფიისა და ქრონოლოგიის ვიზუალურად შესწავლა;
ბ) მონიტორინგი- არქეოლოგიური/პალეონტოლოგიური ობიექტ(ებ)ის დაზიანების პრევენციის მიზნინით მიწის სამუშაოების არქეოლოგიური 

გ) სასინჯი თხრილები- არქეოლოგიური/პალეონტოლოგიური ობიექტის არსებობის, მისი სტრატიგრაფიისა და ქრონოლოგიის სასინჯი თხრილების მეშვეობით შესწავლა;
დ) გათხრები  – არქეოლოგიური ან/და პალეონტოლოგიური ობიექტების გამოვლენისა და მეცნიერული შესწავლის მიზნით ჩატარებული მიწის ან წყალქვეშა სამუშაოები, რაც შესაძლოა გულისმობდეს მიწის ზედაპირული ფენების, წყლის გრუნტის ან მყარი ქანების მოხსნას,  ობიექტის გათავისუფლებას გვიანდელი ნაყარისგან ან წყლის ნატანისგან, ასევე, მის ზედა ფენებში არსებული ნაგებობების დემონტაჟს.

ე) რეკულტივაცია – არქეოლოგიური/პალეონტოლოგიური მიწის სამუშაოების დასრულების შემდეგ, შესწავლილი ობიექტის (ტერიტორიის) კონსერვაციის ან/და გარემოს თავდაპირველი სახით აღდგენის მიზნით მიწის ფენით ხელახლა დაფარვა;

1. იმის გათვალისწინებით, რომ არქეოლოგიური/პალეონტოლოგიური მემკვიდრეობა წარმოადგენს უკიდურესად ნელა განახლებად, მილევად სამეცნიერო და კულტურულ რესურსს, მისი ადგილზე შენარჩუნებისა და მისი მომავალი თაობების მიერ უკეთესი ტექნოლოგიებით შესწავლის მიზნით, ობიექტის გათხრა დასაშვებია მხოლოდ იმ შემთხვევაში, თუ ეს აუცილებელია სამეცნიერო საკითხების გადასაჭრელად ან თუ რქეოლოგიური/პალეონტოლოგიურ მემკვიდრეობას სამშენებლო, სასოფლო-სამეურნეო, სამრეწველო და სხვა სახის საქმიანობით ან ბუნებრივი პროცესების შედეგად დაზიანება ან განადგურება ემუქრება. 

2. დაუშვებელია არქეოლოგიურ/პალეონტოლოგიურ სამუშაოთა დასრულების შემდეგ განათხარი ობიექტისა და მონაპოვრის მიტოვება კონსერვაციის ან რეკულტივაციის გარეშე, ხოლო სამუშაოთა მიმდინარეობისას გამოვლენილი ობიექტები და სამეცნიერო მასალა სამუშაოთა მწარმოებელმა (შესაბამისი ნებართვის მფლობელმა) სათანადოდ უნდა დაიცვას დაზიანებისაგან, განადგურებისა და დაკარგვისაგან, ასევე გარემო პირობებისა და სხვა არასასურველი ზემოქმედებისაგან. სამუშაოების დაგეგმვისას აუცილებლად წინასწარ უნდა იქნეს გათვალისწინებული გამოვლენილი უძრავი და მოძრავი მასალის პირველადი და შემდგომი დაცვისა და განთავსების საკითხები.
3. თუ სამუშაოთა მიმდინარეობისას გამოვლინდება მაღალი მატერიალური ან სამეცნიერო ღირებულების მქონე ნივთი (ნივთები), ამასთანავე, მეთოდური, კლიმატური, ტექნიკური ან სხვა პირობების გამო ვერ ხერხდება მისი (მათი) დაუყოვნებლივ ამოღება და უსაფრთხო ადგილას ტრანსპორტირება, სამუშაოთა მწარმოებელი ვალდებულია დაუყოვნებლივ მიმართოს საქართველოს შინაგან საქმეთა სამინისტროს შესაბამის ტერიტორიულ ორგანოს. ეს ორგანო პასუხისმგებელია ამ ნივთის (ნივთების) დაცვაზე, მის (მათ) უსაფრთხო ადგილას ტრანსპორტირებამდე. აღნიშნულის თაობაზე დაუყოვნებლივ უნდა ეცნობოს სააგენტოსა და ინსპექციას.

4. მოძრავი არქეოლოგიური/პალეონტოლოგიური მონაპოვარი, როგორც წესი, შესანახად და საექსპოზიციოდ გადაეცემა უახლოეს სახელმწიფო მუზეუმს ან სხვა შესაბამის სახელმწიფო სამეცნიერო-კვლევით დაწესებულებას. მათი განთავსების საკითხზე გადაწყვეტილებას იღებს სააგენტო.

მუხლი 95. უძრავი არქეოლოგიური/პალეონტოლოგიური ობიექტის აღება (დაშლა)
1. უძრავი არქეოლოგიური/პალეონტოლოგიური ობიექტის აღება (დაშლა) დასაშვებია მხოლოდ სააგენტოს თანხმობით:

ა) შესაბამისი არქეოლოგიური/პალეონტოლოგიური სამუშაოების ფარგლებში, თუ ეს განპირობებულია არქეოლოგიური სამუშაოების სპეციფიკით და წარმოებული სამუშაოები თავისთავად გულისხმობს მის დაშლას;

ბ) გათხრითი სამუშაოების სრულად დასრულების შემდგომ, კანონმდებლობით დაშვებული ან დადგენილი წესით ნებადართული საქმიანობის მიზნით, იმ შემთხვევაში, თუ ობიექტი გათხრილი და სრულად შესწავლილია და არ არსებობს საკმარისი საფუძველი ამ კოდექსით დადგენილი წესით მისთვის ძეგლის სტატუსის მისანიჭებლად.
2. ამ მუხლის პირველი ნაწილის „ბ“ ქვეპუნქტით განსაზღვრულ შემთხვევაში, არქეოლოგიურ/პალეონტოლოგიურ სამუშაოთა მწარმოებელი თავისუფლდება განათხარი ობიექტის რეკულტივაციის ვალდებულებისგან, თუ არქეოლოგიური/პალეონტოლოგიური სამუშაოების შემდგომი საქმიანობა ითვალისწინებს მიწის შესაბამისი ფენის მოხსნას.

თავი XII

კულტურული და ბუნებრივი მემკვიდრეობის ობიქტებზე

 სამუშაოთა წარმოების სამართლებრივი საფუძვლები 
მუხლი 96. თავის მიზნები და რეგულირების სფერო

1. ეს თავი განსაზღვრავს კულტურული და ბუნებრივი მემკვიდრეობის ობიექტებზე სამუშაოთა წარმოების სამართლებრივ საფუძვლებს, ნებართვას დაქვემდებარებულ საქმიანობათა და ნებართვათა სახეებს, მათი გაცემის პროცედურებს, ვადებს და სანებართვო პირობებს, შესაბამისი ადმინისტრაციული წარმოების სახეებსა და მონაწილე მხარეებს, ნებართვისგან გათავისუფლების პირობებს.

2. დაუშვებელია კულტურული მემკვიდრეობის ობიექტებსა და ბუნებრივ ფასეულობებზე რაიმე სახის ფიზიკურ სამუშაოთა წარმოება, ამ კოდექსით დადგენილი წესების დაცვის გარეშე.

1. ნებისმიერი საქმიანობის დროს კულტურული მემკვიდრეობის ან ბუნებრივ ფასეულობათა გამოვლენის ან აღმოჩენისას, რომლის გაგრძელებამაც შეიძლება დააზიანოს, გაანადგუროს ან ამის საფრთხე შეუქმნას მას, საქმიანობის მწარმოებელი პირი ვალდებულია დაუყოვნებლივ შეწყვიტოს აღნიშნული საქმიანობა და კულტურული მემკვიდრეობის გამოვლენის ან აღმოჩენის და საქმიანობის შეწყვეტის თაობაზე წერილობით აცნობოს სააგენტოს არა უგვიანეს 7 დღისა. 
2. სააგენტოსთვის წერილობით შეტყობინებად ჩაითვლება როგორც ქაღალდის მატარებელზე შესრულებული დოკუმენტის სააგენტოს ან მის მიერ უფლებამოსილი პირისთვის/ორგანოსთვის ჩაბარება, ისე, დადგენილი წესით, სააგენტოს ოფიციალურ ვებგვერდზე ინფორმაციის განთავსება. ამ მიზნისთვის სააგენტო ვალდებულია იქონიოს ინფორმაციის ელექტრონული სახით გაგზავნის ან განთავსების მართვის ელექტრონული საშუალება. 

3. სააგენტო ვალდებულია, ინფორმაციის მიღებიდან არა უგვიანეს 2 კვირისა, გადაამოწმოს კულტურული მემკვიდრეობის/ბუნებრივი ფასეულობის გამოვლენის (აღმოჩენის) ფაქტი და შედეგის შესახებ წერილობით აცნობოს დაინტერესებულ პირს. სააგენტოს მიერ აღნიშნული ვადის გაშვების შემთხვევაში, პირი უფლებამოსილია განაგრძოს შეწყვეტილი საქმიანობა. ასეთ შემთხვევაში, კულტურული და ბუნებრივი მემკვიდრეობის დაზიანებაზე პასუხისმგებლობა ეკისრება სააგენტოს.

4.  იმ შემთხვევში, თუ ახლადგამოვლენილი არქეოლოგიური ობიექტის სრული შესწავლა სააგენტოს მიერ ვერ ხერხდება, მიწის ნაკვეთის მესაკუთრე უფლებამოსილია შესაბამისი ნებართვის საფუძველზე, საკუთარი სახსრებით თავად უზრუნველყოს არქეოლოგიური სამუშაოების ჩატარება. 

5. სათანადო საფუძვლების არსებობის შემთხვევაში, ამ მუხლის მესამე ნაწილით განსაზღვრული ვადის გასვლამდე სააგენტო, ამ კოდექსით დადგენილი წესით, უზრუნველყოფს გამოვლენილი (აღმოჩენილი) კულტურული მემკვიდრეობის/ბუნებრივი ფასეულობის სახელმწიფო აღრიცხვას და დაცვას, რის შესახებაც დაუყოვნებლივ აცნობებს დაინტერესებულ პირს. 
6. თუ ჩატრებული კვლევითი სამუშაოების შედგად,  გამოვლენილი ობიექტის ისტორიულ-კულტურული ღირებულებიდან გამომდინარე, ობიექტს სააგენტოს მიერ მიენიჭა კულტურული მემკვიდრეობის ძეგლის სტატუსი და აღნიშნული ქმედება არსებითად ზღუდავს მესკუთრის მიერ ამ ნივთის მართვისა და განკარგვის უფლებას, მესაკუთრე უფლებამოსილია მოითხოვოს კომპენსაცია ან ადგილმონაცვლეობა, რომლის უზრუნველყოფაზე ვალდებულებას იღებს სახელმწიფო.

7. ამ მუხლის მოქმედება არ ვრცელდება შესაბამისი ნებართვით წარმოებული არქეოლოგიური/პალეონტოლოგიური სამუშაოების შედეგად  აღმოჩენილ კულტურულ მემკვიდრეობასა და ბუნებრივ ფასეულობებზე. ამ სფეროში წარმოშობილი სამართალურთიერთობები რეგულირდება ამ კოდექსით არქეოლოგიური სამუშაოებისას გამოვლენილი არქეოლოგიური/პალეონტოლოგიური მონაპოვარის დაცვისთვის განსაზღვრული წესებით. 
მუხლი 98. HYPERLINK "https://matsne.gov.ge/ka/document/view/21076"კულტურული მემკვიდრეობის ობიექტებსა და ბუნებრივ ფასეულობებზე HYPERLINK "https://matsne.gov.ge/ka/document/view/21076"სამუშაოებისHYPERLINK "https://matsne.gov.ge/ka/document/view/21076" HYPERLINK "https://matsne.gov.ge/ka/document/view/21076"ჩატარებისHYPERLINK "https://matsne.gov.ge/ka/document/view/21076" HYPERLINK "https://matsne.gov.ge/ka/document/view/21076"სამართლებრივიHYPERLINK "https://matsne.gov.ge/ka/document/view/21076" HYPERLINK "https://matsne.gov.ge/ka/document/view/21076"საფუძვლები, ნებართვის გამცემი ორგანო და გადაწყვეტილების გასაჩივრების წესი
1. ძეგლზე ნებისმიერ სამუშაოთა წარმოება ან სხვაგვარად ზემოქმედება, რაც იწვევს მასში ფიზიკურ ცვლილებებს (გარდა ძეგლის დასაშვებ ექსპლუატაციასთან დაკავშირებული ზემოქმედებისა), შესაძლებელია მხოლოდ კულტურული მემკვიდრეობის ძეგლზე სამუშაოების ნებართვის (შემდგომში - ძეგლზე სამუშაოების ნებართვა) საფუძველზე, გარდა ამ მუხლის მე-6 ნაწილით განსაზღვრული შემთხვევისა, ხოლო განსაზღვრულ შემთხვევებში, წინასაპროექტო იდეის შეთანხმების შესახებ გადაწყვეტილების საფუძველზე.

2. არქეოლოგიურ და პალეონტოლოგიურ ფენებზე ნებისმიერი სახის საქმიანობა, მათ შორის მიწის, სამელიორაციო, სასოფლო-სამეურნეო და სხვა სამუშაოები, რაც იწვევს მიწის ფენის მოხსნას, გადარეცხვას, გრუნტისა თუ ქანების სტრუქტურის ცვლილებას, რყევას ან სხვაგვარ ფიზიკურ ზემოქმედებას, ასევე, მიწის ზედაპირიდან განამარხებული არქეოლოგიური და პალოენტოლოგიური მასალის ამოღება/აკრეფა, დასაშვებია მხოლოდ  არქეოლოგიური/პალეონტოლოგიური სამუშაოების ნებართვის საფუძველზე, ნებართვით გათვალისწინებულ ფარგლებში, ამ კოდექსით დადგენილი წესით, გარდა ძეგლზე ჩასატარებელი არქეოლოგიური/პალოენტოლოგიური სამუშაოებისა. გამონაკლისს წარმოადგენს შემთხვევა, როდესაც არქეოლოგიური/პალეონტოლოგიური ნივთი, როგორც შემთხვევითი აღმოჩენა წარედგინება კულტურული/ბუნებრივი მემკვიდრეობის დაცვის სახელმწიფო ან სამართალდამცავ ორგანოს.
3. განსაკუთრებულ ფასეულობაზე ნებისმიერი სახის სამუშაოთა წარმოება, რაც გულისხმობს მასში ფიზიკურ ჩარევას და იწვევს მასში შეუქცევად ცვლილებებს, დასაშვებია მხოლოდ განსაკუთრებულ ფასეულობაზე სამუშაოების ნებართვის საფუძველზე.

4. გარდა ამ მუხლის მე-5 ნაწილით განსაზღვრული შემთხვევისა, ძეგლზე სამუშაოების, არქეოლოგიური სამუშაოების ნებართვების, ასევე განსაკუთრებულ ფასეულობაზე სამუშაოების ნებართვის გაცემაზე გადაწყვეტილებებს იღებს სააგენტო, საამისოდ უფლებამოსილი სტრუქტურული ერთეულის ან ავტორიზებული პირის მეშვეობით.  მიღებული გადაწყვეტილებები საჩივრდება სააგენტოს თავმჯდომარესთან, საქართველოს ზოგადი ადმინისტრაციული კოდექსით დადგენილი წესით.
5. მსოფლიო მემკვიდრეობის ობიქტის ტერიტორიაზე, ძეგლზე სამუშაოებისა და არქეოლოგიური სამუშაოების ნებართვებს გასცემს ეროვნული კომიტეტი. 
6. თუ ძეგლი იმავდროულად წარმოადგენს საქართველოს კანონმდებლობით განსაზღვრულ მეხუთე კლასის ნაგებობას, მასზე ჩასატარებელ სამუშაოებზე გაიცემა საქართველოს კანონმდებლობით დადგენილი შესაბამისი ნებართვა ორგანოს მიერ, სააგენტოსთან შეთანხმებით.

7. ამ მუხლით განსაზღვრულ გადაწყვეტილებებთან დაკავშირებული ადმინისტრაციული წარმოების მასალები დაუყოვნებლივ უნდა განთავსდეს გადაწყვეტილების მიმღები ორგანოს ოფიციალურ ვებ-გვერდზე, ხოლო მიღებული გადაწყვეტილებები ძალაში შედის მათი ოფიციალურ ვებ-გვერდზე გამოქვეყნების მომენტიდან.

8. ამ მუხლით განსაზღვრული ნებართვები გაიცემა შესაბამისი სანებართვო/საპროექტო დოკუმენტაციით განსაზღვრული ვადით, სამუშაოთა მოცულობის, სირთულის, გარემო პირობების, ასევე ნებართვის მაძიებლის მიერ წარმოდგენილი სამუშაოების ჩატარების ან სხვა შესაბამის ღონისძიებათა კალენდარული გრაფიკის გათვალისწინებით. 

9. საკვალიფიკაციო მოთხოვნები სამუშაოების ჩატარებაზე განისაზღვრება ამ კოდექსის 99-ე მუხლით. 

10. ამ მუხლით განსაზღვრული ნებართვის მაძიებელი შეიძლება იყოს:

ა) შესაბამისი ნივთის მესაკუთრე ან მის მიერ უფლებამოსილი პირი/ორგანიზებული წარმონაქმნი; 

ბ) 110-ე მუხლით  განსაზღვრული შემთხვევებში - შესაბამისი უფლებამოსილი პირი/ორგანიზებული წარმონაქმნი.

მუხლი 99. სამუშაოთა წარმოების საკვალიფიკაციო მოთხოვნები და საავტორო ზედამხედველობა
1. ეს მუხლი განსაზღვრავს პროფესიულ საქმიანობასთან დაკავშირებული რისკების შემცველი სამუშაოების წარმოებისას შესაბამისი კვალიფიკაციის მქონე პირთა მონაწილეობის წესებს.  

2. კულტურულ მემკვიდრეობასა და ბუნებრივ ფასეულობაზე ჩასატარებელ სამუშაოებზე, პროფესიულ უნარ-ჩვევეთან, სამეცნიერო ცოდნასთან და საშემსრულებლო ტექნიკასთან დაკავშირებული რისკებისა და მათზე შესასრულებელ სამუშაოთა სახეობების მიხედვით მოქმედებს შემდეგი ფუნქციური სტანდარტიზაცია:
ა) სამუშაოების ხელმძღვანელი; 

ბ) სამუშაოების შემსრულებელი. 
3. სამუშაოთა ხელმძღვანელი არის არქეოლოგიური სამუშაოების, ასევე, ძეგლზე განსახორციელებელი სამუშაოების (გარდა ამ კოდექსის 88-ე მუხლის პირველი ნაწილის „გ“ ქვეპუნქტით გათვალისწინებული მცირე სარეაბილიტაციო სამუშაოებისა) კანონმდებლობით განსაზღვრული წესით შესრულებაზე პასუხისმგებელი პირი. სამუშაოთა ხელმძღვანელი შეიძლება იყოს პროექტის ავტორი(ავტორები) ან მოქმედი ეროვნული ან/და სერთაშორისო სტანდარტის შესაბამისად დიპლომირებული, შესაბამის დარგში უმაღლესი განათლების მქონე პირი. პალეოგრაფიული, მონუმენტური სახვითი ხელოვნების ძეგლზე, ასევე განსაკუთრებულ ფასეულობაზე სამუშაოების შემთხვევაში, ასევე მაღალი საშემსრულებლო ტექნიკისა და მასთან დაკავშირებული უნარ-ჩვევების მქონე პირი, რომელსაც გააჩნია სფეროში კვლევით-საპროექტო და პრაქტიკულ სამუშაოებში მონაწილეობის არანაკლებ 5 წლის გამოცდილება. 

4. სამუშაოთა ხელმძღვანელი უფლებამოსილია აწარმოოს ამ კოდექსითა და შესაბამისი ნებართვით განსაზღვრული სამუშაოები როგორც პირადად, ისე შემსრულებლების მეშვეობით. იგი პირადად აგებს პასუხს მის კომპეტენციას მიკუთვნებული სამუშაოს საპროექტო დოკუმანტაციასა და საშემსრულებლო ტექნიკის ხარისხზე.

5. სამუშაოთა შემსრულებელი შესაძლოა იყოს ნებისმიერი პირი, რომელსაც გააჩნია საკმარისი უნარჩვევები, სამუშაოების ხელმძღვანელის პასუხისმგებლობით, მისი დაკვირვების ქვეშ,  აწარმოოს საპროექტო დოკუმენტაციითა და ნებართვით განსაზღვრული შესაბამისი საქმიანობა, ხელმძღვანელის მიერ მიცემულ მითითებათა ფარგლებში;

6.  ყოველ ცალკეულ შემთხვევაში, წინასაპროექტო იდეის შეთანხმების ან ნებართვის გაცემის დროს, შესაძლოა დადგინდეს ამ მუხლით განსაზღვრული საკვალიფიკაციო სტანდარტისგან განსხვავებული წესი, თუ ეს განპირობებულია კულტურული მემკვიდრეობაზე ან ბუნებრივ ფასეულობაზე ჩასატარებელ სამუშაოთა მიმართ მაღალი საკვალიფიკაციო, საშემსრულებლო ან სხვა უნარჩვევების მოთხოვნებით.

7. საკვალიფიკაციო მოთხოვნების საპროექტო დოკუმენტაციით განსაზღვრულ სამუშაოებთან შესაბამისობაზე გადაწყვეტილებას იღებს სააგენტო ნებართვის გაცემის შესახებ გადაწყვეტილებასთან ერთად, შესაბამისი პირის საკვალიფიკაციო მონაცემების, უნარებისა და გამოცდილების გათვალისწინებით.

8. სამუშაოების ხელმძღვანელის ბრალეულობით სანებართვო პირობების დარღვევის შემთხვევაში, მას შეუჩერდება ამ მუხლით განსაზღვრული საქმიანობის უფლება 6 თვით, ხოლო ყოველი წინა სამართალდარღვევისთვის უფლებამოსილების შეჩერების ვადის გასვლიდან 2 წლის განმავლობაში განმეორებით ჩადენის შემთხვევაში - 3 წლით. 

9. დაუშვებელია ამ მუხლით განსაზღვრული სამუშაოების წარმოება საავტორო ზედამხედველობის გარეშე. ამ კოდექსის მიზნებისთვის, საავტორო ზედამხედველობა გულისხმობს წარმოებულ სამუშაოთა საპროექტო დოკუმენტაციასა და სანებართვო პირობებთან შესაბამისობის ზედამხედველობას.

10. საავტორო ზედამხედველობას ახორციელებს უშუალოდ პროექტის ავტორი/საავტორო ჯგუფი.  ან სამუშაოთა ხელმძღვანელი, თუ:

ა) არსებობს პროექტის ავტორის თანხმობა საავტორო ზედამხედველობის უფლებამოსილების გადაცემაზე;

ბ) პროექტის ავტორი უარს აცხადებს საავტორო ზედამხედველობის განხორციელებაზე;

გ) გარდაცვალა პროექტის ავტორი; 

11. საავტორო ზედამხედველობის დოკუმენტირების მიზნით, საავტორო ზედამხედველობაზე უფლებამოსილი პირის მიერ იწარმოება საავტორო ზედამხედველობის ჟურნალი, რომლის შევსების წესი და ტექნიკური პირობები განისაზღვრება ტექნიკური რეგლამენტით.  
მუხლი 100. ძეგლზე სამუშაოების ნებართვა და გაცემის ზოგადი წესი 
1. ძეგლზე სამუშაოების ნებართვის გაცემის პროცედურა მოიცავს ორ, ადმინისტრაციული წარმოების თვალსაზრისით ურთიერთდამოუკიდებელ საფეხურს:

ა) წინასაპროექტო იდეის შეთანხმება;

ბ) ნებართვის გაცემა.

2. ნებართვის მაძიებელი უფლებამოსილია მოითხოვოს ძეგლზე სამუშაოების ნებართვის გაცემა ერთ სტადიად, წინასაპროექტო იდეის შეთანხმების გარეშე.

3. ძეგლზე სამუშაოების ნებართვა გაიცემა ამ კოდექსითა და  „ლიცენზიებისა და ნებართვების შესახებ“ საქართველოს კანონით დადგენილი წესით. გამონაკლისს წარმოადგენს მსოფლიო მემკვიდრეობის ძეგლი,  რომელზეც ძეგლზე სამუშაოების ნებართვა გაიცემა საქართველოს ზოგადი ადმინისტრაციული კოდექსის IX თავით, საჯარო ადმინისტრაციული წარმოებისთვის დადგენილი წესით, გარდა კვლევითი და მცირე სარეაბილიტაციო სამუშაოებისა.

მუხლი 101. HYPERLINK "https://matsne.gov.ge/ka/document/view/21076"წინასაპროექტო იდეის შეთანხმება 
1. წინასაპროექტო იდეის შეთანხმება გულისხმობს როგორც ძეგლზე განზრახულ სამუშაოთა დასაშვებობის შეთანხმებას, ისე ამ სამუშაოთა განხორციელებისა და შესაბამისი საპროექტო დოკუმენტაციის მომზადების პირობების დადგენას. წინასაპროექტო იდეის შეთანხმებაზე გადაწყვეტილებას იღებს ძეგლზე სამუშაოთა ნებართვის გამცემი ორგანო, ხოლო გადაწყვეტილების ძალაში შესვლისა და გასაჩივრებისთვის გამოიყენება  ძეგლზე სამუშაოების ნებართვის მიმართ დადგენილი წესები.
2. განცხადება წინასაპროექტო იდეის შეთანხმების შესახებ, გარდა საქართველოს ზოგადი ადმინისტრაციული კოდექსით განსაზღვრული მოთხოვნებისა, უნდა შეიცავდეს საპროექტო იდეის აღწერას, მათ შორის:

ა) მითითებას შესაბამისი ძეგლის შესახებ;

ბ) ძეგლის არსებული მდგომარეობის ამსახველ უახლეს ფოტო მასალას;

გ) დაგეგმილი სამუშაოების განხორციელების ფოტომონტაჟი;

დ) განმარტებით ბარათს (მითითებას განზრახული სამუშაოების, მათი მოცულობისა და სავარაუდო შედეგების, გამოსაყენებელი მასალის, ასევე სამუშაოთა განხორციელების სავარაუდო პერიოდის შესახებ;

4. ნებართვის გამცემი, იღებს გადაწყვეტილებას საპროექტო იდეის შეთანხმებაზე უარის თქმის შესახებ, თუ:

ა) გაცხადებული საქმიანობა/წინასაპროექტო იდეა გულისხმობს ამ კოდექსით კულტურული მემკვიდრეობის მიმართ დაუშვებელ საქმიანობას;

ბ) გაცხადებული საქმიანობა ეწინააღმდეგება კანონმდებლობის მოთხოვნებს;

გ) არსებობს კანონმდებლობით განსაზღვრული სხვა საფუძველი.

5. გადაწყვეტილება წინასაპროექტო იდეის შეთანხმებაზე მიიღება განცხადების წარდგენიდან 15 დღის ვადაში. გადაწყვეტილების მისაღებად, ასევე, დასაბუთებული აუცილებლობის შემთხვევაში დამატებითი დოკუმენტაციის ან ინფორმაციის წარდგენისა და  ადმინისტრაციული წარმოების ვადის გასაგრძელებლად, გამოიყენება საქართველოს ზოგადი ადმინისტრაციული კოდექსის VI თავით მარტივი ადმინისტრაციული წარმოებისთვის დადგენილი წესები.


6. გადაწყვეტილება წინასაპროექტო იდეის შეთანხმების შესახებ უნდა მოიცავდეს შეთანხმებული წინასაპროექტო იდეით წარმოდგენილი განმარტებით ბარათში მითითებული სამუშაოების დასაშვებობის შესახებ, მათ შორის:

ა) მითითებას შეთანხმებული სამუშაოს ტიპისა და მათი მოცულობის თაობაზე;

ბ) მითითებას გამოსაყენებელი მასალისა და ტექნოლოგიების თაობაზე;

გ) ძეგლის არსებული იერსახის ცვლილების შემთხვევაში, მითითებას ცვლილების დასაშვები ფარგლების შესახებ; ასეთის არსებობის შემთხვევაში კი, მითითებას სამუშაოთა ესკიზური პროექტით განსაზღვრული პარამეტრების შესწორების თაობაზე;

დ) ასეთის არსებობის შემთხვევაში, მითითებას განსახორციელებელი კვლევების, მათი მიმართულებისა და სიღრმის თაობაზე, ხოლო თუ კვლევითი სამუშაოები გულისხმობს ძეგლზე ფიზიკურ ჩარევას, მათი წარმოების ვადებისა და ტექნიკური დეტალების  მითითებით;

ე) მოთხოვნებს იმ პირთათვის სამუშაოთა პროექტის შეთანხმების შესახებ, ვის კანონიერ ინტერესებზეც პირდაპირ და უშუალო გავლენას ახდენს შესაბამისი სამუშაოები;

ვ) კანონმდებლობითა და მეთოდოლოგიით განსაზღვრულ სხვა მოთხოვნებს.
7. თუ საპროექტო მიზნებისთვის, წინასაპროექტო იდეის შეთანხმების შესახებ გადაწყვეტილებით განსაზღვრული კვლევა საჭიროებს ძეგლზე ფიზიკურ ჩარევას, სამუშაოების წარმოების სამართლებრივ საფუძველს წარმოადგენს შესაბამისი გადაწყვეტილება წინასაპროექტო იდეის შეთანხმების შესახებ. 


 
 მუხლი 102. ძეგლზე სამუშაოების ნებართვის გაცემა სარეაბილიტაციო სამუშაოებზე
1. იმ შემთხვევაში, თუ ძეგლზე უნდა ჩატარდეს ამ კოდექსის 88-ე მუხლის პირველი ნაწილის „ბ“ ქვეპუნქტით განსაზღვრული სამუშაოები, ძეგლზე სამუშაოების ნებართვა გაიცემა წინასაპროექტო იდეის შეთანხმების შესახებ სააგენტოს გადაწყვეტილებთ განსაზღვრული პირობების საფუძველზე მომზადებული, ხოლო ნებართვის მაძიებლის სურვილის შემთხვევაში, მისგან დამოუკიდებლად მომზადებული, ამ კოდექსითა და მოქმედი კანონმდებლობით განსაზღვრული საპროექტო და სხვა დოკუმენტაციის საფუძველზე.

2. განცხადება ძეგლზე სამუშაოების ნებართვის გაცემის შესახებ, გარდა საქართველოს ზოგადი ადმინისტრაციული კოდექსით განსაზღვრული მოთხოვნებისა, უნდა დაერთოს საპროექტო დოკუმენტაცია, კერძოდ:

ა) ინფორმაცია ძეგლზე საკუთრების უფლების რეგისტრაციისა და დაზუსტებული საკადასტრო მონაცემების შესახებ, ხოლო თუ ნებართვის მაძიებელი არ არის შესაბამისი ობიექტის ან ტერიტორიის მესაკუთრე, – ასევე უფლებამოსილების დამადასტურებელი დოკუმენტი, გარდა იმ შემთხვევისა, როდესაც ეს დოკუმენტი წარდგენილი იყო ნებართვის გამცემი ორგანიზაციისთვის;

ბ) განმარტებითი ბარათი, რაც მოიცავს დაგეგმილ სამუშაოთა დეტალურ აღწერას, მათი კანონშესაბამისობისა და მეთოდოლოგიური მიზანშეწონილობის დასაბუთებას, სამუშაოთა წარმოების მეთოდოლოგიისა და ვადების დეტალურ აღწერას;

გ) სამუშაოთა პროექტი, გრაფიკული და ტექსტური მასალის ჩათვლით;

დ) სამუშაოთა ორგანიზების პროექტი, სამუშაოთა მიმდინარეობისას უშუალოდ ძეგლზე არსებული ან მომიჯნავე ფასეულობების, ნარგავების, ნაგებობების, ინფრასტრუქტურისა და საზოგადოებრივი ინტერესების, ასევე ადამიანის სიცოცხლისა და ჯანმრთელობისთვის ზიანის მომტანი ან საამისო საფრთხის შემცველი ფაქტორების თავიდან აცილების დასაბუთებით, სამუშაოთა დასახლებულ პუნქტებში წარმოებისას ხმაურის, მტვერისა და ვიბრაციის შემცირების, ასეთის შესაძლებლობის შემთხვევაში კი აღკვეთის ღონისძიებათა გათვალისწინებით;

ე) პროექტით გათვალისწინებულ სამუშაოთა ხელმძღვანელის კვალიფიკაციის დამადასტურებელი დოკუმენტის დამოწმებული ასლი და მისი თანხმობა, თუ შესაბამისი სამუშაოებისთვის ამ  თავით დადგენილია საკვალიფიკაციო სტანდარტი;

ვ) თუ საავტორო ზედამხედველობას ახორციელებს პროექტის ავტორი, მისი თანხმობა საავტორო ზედამხედველობის განხორციელებაზე;
ზ) თუ ძეგლის სარეაბილიტაციო სამუშაოები ითვალისწინებს მასზე საინჟინრო კომუნიკაციების, ტექნოლოგიური მოწყობილობების ან/და ხაზების შეცვლას ან დამონტაჟებას, სარეაბილიტაციო სამუშაოების პროექტს უნდა დაერთოს:

ზ.ა) შესაბამისი ექსპერტის დასკვნა დასამონტაჟებებლი/მოსაწყობი საინჟინრო, საკომუნიკაციო, ინფრასტრუქტურული ან ტექნიკური/ტექნოლოგიური მოწყობილობების ან/და ხაზების ტექნიკურ რეგლამენტების მოთხოვნასთან შესაბამისობის შესახებ;
ზ.ბ) გარე კომუნიკაციებზე საპროექტო დოკუმენტაციის მიხედვით მიერთების თანხმობა, გაცემული შესაბამისი კომპანიის მიერ.

თ) კანონმდებლობით განსაზღვრული სხვა დოკუმენტი ან ინფორმაცია.

3. თუ ძეგლზე სხვა სამუშაოებთან ერთად ან დამოუკიდებლად უნდა ჩატარდეს არქეოლოგიური სამუშაოები, განცხადებას კულტურული მემკვიდრეობის ძეგლზე სამუშაოების ნებართვის გაცემის თაობაზე უნდა დაერთოს ამ კანონით განსაზღვრული არქეოლოგიური სამუშაოების საპროექტო დოკუმენტაცია.
4. განცხადება და თანდართული დოკუმენტაცია ნებართვის გამცემ ორგანოს წარედგინება ერთ ელექტრონულ მატარებელზე დატანილ და ქაღალდის მატარებელზე შესრულებულ ორ ეგზემპლარად, რომელთაგან ერთი, სათანადო წესით დამოწმებული, გადაწყვეტილების მიღების შემდეგ გადაეცემა ნებართვის მფლობელს.
5. ნებართვის გამცემი ორგანო, ვალდებულია შეიწავლოს წარმოდგენილი განცხადებისა და თანდართული დოკუმენტაციის კანონმდებლობის მოთხოვნებთან შესაბამისობა საქართველოს ზოგადი ადმინისტრაციული კოდექსით დადგენილი წესით და შესაბამისობის შემთხვევაში, უზრუნველყოს წარმოდგენილ საპროექტო დოკუმენტაციის დარგობრივი ექსპერტიზა თავად, სამეცნიერო-კვლევითი  დაწესებულებების, ან საზოგადოებრივი ექსპერტის მეშვეობით. ექსპერტის დასკვნა უნდა მოიცავდეს:

ა)  წარმოდგენილი პროექტის ზოგად შეფასებას;

ბ) შერჩეული მთოდოლოგიისა და ტექნოლოგიის შეფასებას;

გ) რეკომენდაციებს წარმოდგენილ პროექტთან დაკავშირებით.  
6. განცხადება ძეგლზე სამუშაოების ნებართვის გაცემის შესახებ, თანდართულ დოკუმენტებსა და საექსპერტო დასკვნასთან/დასკვნებთან ერთად განსახილველად წარედგინება საბჭოს.

7. ძეგლზე სამუშაოების ნებართვა გაიცემა საბჭოს რეკომენდაციის საფუძველზე. 

8.ძეგლზე სამუშაოების სამუშაოების ნებართვაში უნდა მიეთითოს ძეგლის ზუსტი მისამართი და საკადასტრო მონაცემები, შესაბამისი განცხადების თარიღი და სარეგისტრაციო ნომერი, სამუშაოთა სახეობა და ჩატარების ვადები, ნებადართულ სამუშაოთა განმახორციელებლის საიდენტიფიკაციო  მონაცემები და კვალიფიკაციის დამადასტურებელი დოკუმენტის რეკვიზიტები. ძეგლზე სამუშაოების ნებართვის ფორმა მტკიცდება ინსტრუქციით.

9. ნებართვის გამცემი ორგანო ნებართვასთან ერთად გასცემს დამტკიცებულ და სათანადო წესით აკინძულ საპროექტო დოკუმენტაციას, გარდა იმ შემთხვევისა, როდესაც ნებართვა გაიცემა მართვის ელექტრონული საშუალებების გამოყენებით. 

10. ძეგლზე სამუშაოების საპროექტო დოკუმენტაციის შემადგენლობა და შესაბამისი  ტექნიკური პირობები, განისაზღვრება მთვარობის დადგენილებით, ძეგლებისა და მისი ფრაგმენტების ტიპოლოგიისა და საწარმოებელ სამუშაოთა სირთულის/მოცულობის შესაბამისად, შემდეგი შემთხვევებისთვის:

ა) კვლევითი სამუშაოების პროექტი; 

ბ) სარეაბილიტაციო სამუშაოების პროექტი; 

გ) მცირე სარეაბილიტაციო სამუშაოების პროექტი.

მუხლი 103. ძეგლზე სამუშაოების ნებართვის გაცემა მცირე სარეაბილიტაციო და კვლევით სამუშაოებზე
1. იმ შემთხვევაში, თუ ძეგლზე უნდა ჩატარდეს ამ კოდექსის 88-ე მუხლის პირველი ნაწილის „ა“ და „გ“ ქვეპუნქტით განსაზღვრული მცირე სარეაბილიტაციო ან კვლევითი სამუშაოები, სააგენტო  გასცემს ნებართვას გამარტივებული წესით.

2. გამარტივებული წესით ნებართვის გაცემისას სააგენტოს ნებართვის მაძიებელმა უნდა წარუდგინოს:

ა) ინფორმაცია ძეგლზე საკუთრების უფლების რეგისტრაციისა და დაზუსტებული საკადასტრო მონაცემების შესახებ, ხოლო თუ ნებართვის მაძიებელი არ არის შესაბამისი ობიექტის ან ტერიტორიის მესაკუთრე, – ასევე უფლებამოსილების დამადასტურებელი დოკუმენტი, გარდა იმ შემთხვევისა, როდესაც ეს დოკუმენტი წარდგენილი იყო ნებართვის გამცემი ორგანიზაციისთვის;

ბ) განმარტებითი ბარათი, რაც მოიცავს ჩასატარებელი სამუშაოების აღწერილობას, მათი კანონშესაბამისობისა და მეთოდოლოგიური მიზანშეწონილობის დასაბუთებას, სამუშაოთა წარმოების მეთოდოლოგიის, გამოსაყენებელი მასალებისა და ვადების აღწერას;

გ) ძეგლის საერთო ხედებისა და იმ ნაწილების არსებული ფოტომასალა რომელზედაც დაგეგმილია სამუშაოები;

დ) კვლევითი სამუშაოების შემთხვევაში - პროექტით გათვალისწინებულ სამუშაოთა ხელმძღვანელის კვალიფიკაციის დამადასტურებელი დოკუმენტის დამოწმებული ასლი და მისი თანხმობა, თუ შესაბამისი სამუშაოებისთვის ამ  თავით დადგენილია საკვალიფიკაციო სტანდარტი;

ე) კანონმდებლობით განსაზღვრული სხვა დოკუმენტი ან ინფორმაცია.

1. არექეოლოგიური/პალეონტოლოგიურისამუშაოების ნებართვა შესაძლოა გაიცეს  როგორც ცალკე არქეოლოგიური ან პალეონტოლოგიური სამუშაოებისთვის, ისე ერთობლივად, გასათხრელი ობიექტის ტიპოლოგიის შესაბამისად. აღნიშნული არ ზღუდავს რომელიმე ერთის შემთხვევაში სხვა ტიპის სამუშაოთა წარმოებას, შესაბამისი ნებართვითა და კანონმდებლობით განსაზღვრულ ფარგლებში.

2. არქეოლოგიური/პალეონტოლოგიური სამუშაოების ნებართვა გაიცემა „ლიცენზიებისა და ნებართვების შესახებ“ საქართველოს კანონით ნებართვის გაცემისთვის დადგენილი ზოგადი წესით.

3. განცხადებას არქეოლოგიური/პალეონტოლოგიური სამუშაოების ნებართვის გაცემის თაობაზე უნდა დაერთოს:

ა) ინფორმაცია საპროექტო ტერიტორიის ადგილმდებარეობის დასახელებისა და ზუსტი მისამართის, საპროექტო ტერიტორიის  ზუსტი საზღვრებისა და მესაკუთრის, საკუთრების უფლების რეგისტრაციისა და დაზუსტებული საკადასტრო მონაცემების შესახებ, შესასწავლი ტერიტორიის ადგილმდებარეობის სიტუაციური გეგმა, შესაბამისი კოორდინატებით;
ბ) უფლებამოსილების დამადასტურებელი დოკუმენტი, თუ ნებართვის მაძიებელი არ არის შესაბამისი ობიექტის ან ტერიტორიის მესაკუთრე; 
გ) განმარტებითი ბარათი, რომელიც მოიცავს:

გ.ა) არქეოლოგიური ობიექტის ზუსტ დასახელებას (ასეთის არსებობის შემთხვევაში), ტერიტორიასთან და დაზვერილ ფენებთან დაკავშირებულ სამეცნიერო-კვლევით მონაცემებს;
გ.ბ) შესასწავლი ტერიტორიისა და მასზე არსებული ობიექტების ფიქსაციის, მათ შორის, ფოტო და ვიზუალური აღწერის მასალებს, შესაბამის ანალიზებს, წინასწარი დაზვერვითი სამუშაოების ჩატარების შემთხვევაში – დაზვერვითი სამუშაოების შედეგებს;

გ.გ) შესასწავლი ტერიტორიის (ობიექტის) ისტორიულ-ბიბლიოგრაფიული და საარქივო კვლევის მასალებს, შესაბამისი წყაროების მითითებით, კერძოდ, სამუზეუმო და საარქივო მასალების (არსებობის შემთხვევაში – ისტორიული რუკები და გენერალური გეგმები, ისტორიული საკადასტრო და ნაგებობების გეგმები, არქივებში დაცული, საპროექტო ტერიტორიის ამსახველი ფოტომასალა, კოსმოსური და აეროფოტომასალები) შესასწავლ ტერიტორიაზე მოპოვებული პირველადი ინფორმაციის საარქივო მონაცემებთან მიმართების ანალიზს;

გ.დ) დასაბუთებას სამუშაოების ჩატარების აუცილებლობა და მათი კანონმდებლობის მოთხოვნებთან შესაბამისობის შესახებ, სამუშაოების სახეობების, მოცულობისა და გამოსაყენებელი მეთოდოლოგიის/ტექნიკური საშუალებების მითითებით;
გ.გ) ობიექტის შესწავლის, რეაბილიტაციისა და განვითარების ერთიან კონცეფციასთან დაგეგმილი სამუშაოების შესაბამისობის დასაბუთებას, თუ პროექტი, სამუშაოებისა და გასათხრელი ობიექტის მოცულობიდან გამომდინარე, მხოლოდ ობიექტის ნაწილის შესწავლას ან კონსერვაციას ითვალისწინებს. 

გ.დ) ჩასატარებელი სამუშაოების შედეგად გამოვლენილი არქეოლოგიური ობიექტებისა და მასალის კონსერვაციისა და რეკულტივაციის, შესაბამის საცავებში შემდგომი დაბინავებისა და შენახვის პირობების უზრუნველყოფის დასაბუთებას;

გ.ე) დასკვნას სამუშაოების ჩატარების მოსალოდნელი შედეგების შესახებ;

დ) სახელმწიფო მუზეუმის, სამეცნიერო-კვლევითი ინსტიტუტის ან სხვა შესაბამისი დაწესებულების წერილობითი თანხმობა სამუშაოთა ჩატარების შედეგად გამოვლენილი არქეოლოგიური/პალეონტოლოგიური მასალის განთავსებისა და მისი შენახვის პირობების უზრუნველყოფის შესახებ.
ე) სამუშაოთა ჩატარების ორგანიზების პროექტი და მათი ჩატარების კალენდარული გრაფიკი, სექტორებისა და შესაბამისი სამუშაოების თანმიმდევრობის ჩვენებით, ხანგრძლივი (მრავალწლიანი) ექსპედიციის შემთხვევაში – სამუშაოების შუალედური და საერთო ხანგრძლივობის მითითებით, სამუშაოთა მიმდინარეობისას უშუალოდ ძეგლზე არსებული ან მომიჯნავე ფასეულობების, ნარგავების, ნაგებობების, ინფრასტრუქტურისა და საზოგადოებრივი ინტერესების, ასევე ადამიანის სიცოცხლისა და ჯანმრთელობისთვის ზიანის მომტანი ან საამისო საფრთხის შემცველი ფაქტორების თავიდან აცილების დასაბუთებით, სამუშაოთა დასახლებულ პუნქტებში წარმოებისას ხმაურის, მტვერისა და ვიბრაციის შემცირების, ასეთის შესაძლებლობის შემთხვევაში კი აღკვეთის ღონისძიებათა გათვალისწინებით

ვ) პროექტით გათვალისწინებულ სამუშაოთა ხელმძღვანელის კვალიფიკაციის დამადასტურებელი დოკუმენტის დამოწმებული ასლი და მისი თანხმობა;

ზ) კანონმდებლობით განსაზღვრული სხვა დოკუმენტი ან ინფორმაცია.

4. განცხადება და თანდართული დოკუმენტაცია ნებართვის გამცემ ორგანოს წარედგინება ერთ ელექტრონულ მატარებელზე დატანილ და ქაღალდის მატარებელზე შესრულებულ ორ ეგზემპლარად, რომელთაგან ერთი, სათანადო წესით დამოწმებული, გადაწყვეტილების მიღების შემდეგ გადაეცემა ნებართვის მფლობელს.
5. არქეოლოგიური/პალეონტოლოგიური  სამუშაოების სამუშაოების ნებართვაში უნდა მიეთითოს სანებართვო ობიექტის ზუსტი მისამართი და საკადასტრო მონაცემები, შესაბამისი განცხადების თარიღი და სარეგისტრაციო ნომერი, ნებადართულ სამუშაოთა სახეობა და ჩატარების ვადები, სამუშაოთა განმახორციელებლის საიდენტიფიკაციო  მონაცემები და კვალიფიკაციის დამადასტურებელი დოკუმენტის რეკვიზიტები. არქეოლოგიური/პალეონტოლოგიური სამუშაოების ნებართვის ფორმა მტკიცდება ინსტრუქციით.
6. ნებართვის გამცემი ორგანო ნებართვასთან ერთად გასცემს დამტკიცებულ და სათანადო წესით აკინძულ საპროექტო დოკუმენტაციას, გარდა იმ შემთხვევისა, როდესაც ნებართვა გაიცემა მართვის ელექტრონული საშუალებების გამოყენებით. 

 7. არქეოლოგიური/პალეონტოლოგიური სამუშაოების საპროექტო დოკუმენტაციის შემადგენლობა და შესაბამისი  ტექნიკური პირობები განისაზღვრება მთვარობის დადგენილებით,  შესასწავლი ობიექტის ტიპოლოგიისა (არქეოლოგიური/პალეონტოლოგიური) და საწარმოებელ სამუშაოთა სირთულის/მოცულობის შესაბამისად.

8. თუ ძეგლზე სხვა სამუშაოებთან ერთად ან დამოუკიდებლად უნდა ჩატარდეს არქეოლოგიური სამუშაოები, განცხადებას ძეგლზე სამუშაოების ნებართვის გაცემის თაობაზე უნდა დაერთოს ამ კანონით განსაზღვრული არქეოლოგიური სამუშაოების საპროექტო დოკუმენტაცია.

მუხლი 105. სახელმწიფო ფასეულობათა ფონდს მიკუთვნებულ ნივთებზე სამუშაოთა წარმოება, განსაკუთრებულ ფასეულობაზე სამუშაოების ნებართვა და გაცემის წესი

1. სახელმწიფო ფასეულობათა ფონდს მიკუთვნებულ ნივთებზე სამუშაოთა წრმოება დასაშვებია მხოლოდ ამ მუხლის მეორე ნაწილით განსაზღვრულ პირთა მიერ,  მაქსიმალურად შეუქცევადი მეთოდის გამოყენებით, რა დროსაც უნდა ხდებოდეს პროცესის მიმდინარეობის სრული დოკუმენტირება (ფოტო მასალის ჩათვლით) და ნათლად უნდა განირჩეოდეს ნივთის ტრანსფორმაცია.

2. სამუშაოთა წარმოებაზე უფლებამოსილია:
ა) სამუზეუმო, სამეცნიერო-კვლევითი ან საგანმანათლებლო დაწესებულება, თუ მას გააჩნია სათანადო მატერიალურ-ტექნიკური ბაზა და პროფესიული რესურსი;
ბ) სფეროში მოქმედი შესაბამისი პროფილის მქონე ლაბორატორია ან სათანადო კვალიფიკაციის მქონე სპეციალისტი/ექსპერტი. 

3. განსაკუთრებულ ფასეულობაზე სამუშაოთა წარმოება დასაშვებია მხოლოდ განსაკუთრებულ ფასეულობაზე სამუშაოების ნებართვის საფუძველზე. გადაწყვეტილება ნებართვის გაცემაზე მიიღება „ლიცენზიებისა და ნებართვების შესახებ“ საქართველოს კანონით ნებართვის გაცემისთვის დადგენილი ზოგადი წესით.

4. განცხადებას განსაკუთრებულ ფასეულობაზე სამუშაოების ნებართვის გაცემის თაობაზე უნდა დაერთოს:

ა) ინფორმაცია ნივთის დასახელებისა და მესაკუთრის, შესახებ;

ბ) პროექტით გათვალისწინებულ სამუშაოთა ხელმძღვანელის კვალიფიკაციის დამადასტურებელი დოკუმენტის დამოწმებული ასლი; 
გ) ძეგლის არსებული მდგომარეობის ფიქსაცია, მათ შორის, ფოტო და ვიზუალური აღწერის მასალები, შესაბამისი ანალიზები;

დ) განმარტებითი ბარათი (პრობლემის დეტალური აღწერა და მისი გადაჭრის გზების განსაზღვრა, შერჩეული მეთოდოლოგიის, მასალისა და ტექნოლოგიის დასაბუთება);
ე) სამუშაო გეგმა, მისი დასაბუთება, პროცესის თანმიმდევრობის ჩვენებით; სამუშაოების ჩატარების კალენდარული გრაფიკი;

ვ) მოსალოდნელი შედეგების აღწერა;

ზ) პროექტით გათვალისწინებულ სამუშაოთა ხელმძღვანელის კვალიფიკაციის დამადასტურებელი დოკუმენტის დამოწმებული ასლი და მისი თანხმობა;

თ) კანონმდებლობით განსაზღვრული სხვა დოკუმენტი ან ინფორმაცია.

5. განცხადება და თანდართული დოკუმენტაცია ნებართვის გამცემ ორგანოს წარედგინება ერთ ელექტრონულ მატარებელზე დატანილ და ქაღალდის მატარებელზე შესრულებულ ორ ეგზემპლარად, რომელთაგან ერთი, სათანადო წესით დამოწმებული, გადაწყვეტილების მიღების შემდეგ გადაეცემა ნებართვის მფლობელს.
6. განსაკუთრებულ ფასეულობაზე სამუშაოების სამუშაოების ნებართვაში უნდა მიეთითოს ნებადართულ სამუშაოთა სახეობა და ჩატარების ვადები, სამუშაოთა განმახორციელებლის საიდენტიფიკაციო  მონაცემები და კვალიფიკაციის დამადასტურებელი დოკუმენტის რეკვიზიტები. განსაკუთრებულ ფასეულობაზე სამუშაოების ნებართვის ფორმა მტკიცდება ინსტრუქციით.
7. ნებართვის გამცემი ორგანო ნებართვასთან ერთად გასცემს დამტკიცებულ და სათანადო წესით აკინძულ საპროექტო დოკუმენტაციას, გარდა იმ შემთხვევისა, როდესაც ნებართვა გაიცემა მართვის ელექტრონული საშუალებების გამოყენებით. 

8. განსაკუთრებულ ფასეულობაზე სამუშაოების საპროექტო დოკუმენტაციის შემადგენლობა და შესაბამისი  ტექნიკური პირობები განისაზღვრება მთვარობის დადგენილებით,  შესასწავლი ობიექტის ტიპოლოგიისა და საწარმოებელ სამუშაოთა სირთულის/მოცულობის შესაბამისად.

მუხლი 106. გადაუდებელი აუცილებლობისას  ნებართვის გაცემის წესი 
1. თუ ბუნებრივი და გარემო ფაქტორების ან დაუძლეველი ძალის მოქმედების შედეგად ძეგლს, არქეოლოგიურ ობიექტს ან განსაკუთრებულ ფასეულობას ემუქრება შეუქცევადი დაზიანება ან განადგურება და ამის გამო არსებობს მასზე არქეოლოგიური კვლევითი სამუშაოების ან პრევენციული კონსერვაციის ჩატარების გადაუდებელი აუცილებლობა და სრული საპროექტო დოკუმენტაციის შედგენა ვერ ესწრება, ამ კოდექსით განსაზღვრული შესაბამისი ნებართვა გაიცემა არასრული საპროექტო დოკუმენტაციის საფუძველზე. 
2. ამ მუხლის პირველი ნაწილით გათვალისწინებული გადაუდებელი აუცილებლობის შემთხვევაში, შესაძლებელია მხოლოდ არქეოლოგიური კვლევითი სამუშაოების ან პრევენციული კონსერვაციის ჩატარება. ამ შემთხვევაში სამუშაოების საპროექტო დოკუმენტაცია უნდა შედგებოდეს შემდეგი ნაწილებისაგან:

ა) განმარტებითი ბარათი. განმარტებით ბარათში უნდა მიეთითოს: ობიექტის ადგილმდებარეობის (განსაკუთრებული ფასეულობის შემთხვევაში - მისი მუდმივი შენახვის ადგილის) ზუსტი მისამართი, უძრავი ობიექტის შემთხვევაში - საზღვრების ამსახველი საკადასტრო ინფორმაცია. განმარტებით ბარათში დასაბუთებული უნდა იყოს:

ა.ა) სამუშაოების ჩატარების გადაუდებელი აუცილებლობა და არსებულ პირობებში სრული საპროექტო დოკუმენტაციის შედგენის შეუძლებლობა;

ა.ბ) ჩასატარებული სამუშაოს ტიპი, სახეობა და მოცულობა, გამოსაყენებელი ტექნოლოგიები და მეთოდოლოგია და მათი შესაბამისობა საქართველოს კანონმდებლობის მოთხოვნებთან;

ა.გ) პრევენციული კონსერვაციის შემთხვევაში – ასევე პრევენციული კონსერვაციის ეფექტიანობის სავარაუდო ხანგრძლივობა, შემდგომ ღონისძიებათა სახეობები და მათი განხორციელების სავარაუდო ვადები;

ბ) ობიექტისა და მისი დაზიანებების ან/და საფრთხის შემცველი გარემო პირობების  ამსახველი დეტალური ფოტო და სხვა სახის დოკუმენტური მასალა;

გ) ძეგლის ან არქეოლოგიური ობიექტის შემთხვევაში – შესასწავლი ტერიტორიის ადგილმდებარეობის სიტუაციური გეგმა შესაბამისი მასშტაბით, ზუსტი კოორდინატებით;

დ) არქეოლოგიური სამუშაოების შემთხვევაში – ასევე ჩასატარებელი სამუშაოების შედეგად გამოვლენილი არქეოლოგიური ობიექტებისა და მასალის კონსერვაციისა და რეკულტივაციის, შესაბამის საცავებში შემდგომი დაბინავებისა და შენახვის პირობების უზრუნველყოფა;

ე) სამუშაოების ჩატარების კალენდარული გრაფიკი (არქეოლოგიური ობიექტის შემთხვევაში – სექტორებისა და შესაბამისი სამუშაოების თანმიმდევრობის ჩვენებით);
ვ) პროექტით გათვალისწინებულ სამუშაოთა ხელმძღვანელის კვალიფიკაციის დამადასტურებელი დოკუმენტის დამოწმებული ასლი და მისი თანხმობა;

ზ) დასკვნა სამუშაოების ჩატარების მოსალოდნელი შედეგების შესახებ.
3. ნებართვის გამცემი იღებს გადაწყვეტილებას ამ მუხლით დადგენილი წესით ნებართვის გაცემაზე უარის თქმის შესახებ, თუ წარმოედგენილი დოკუმენტებით, ცნობილი ფაქტობრივი გარემოებებით ან სხვა მასალებით ვერ დასტურდება სამუშაოთა წარმოების გადაუდებელი აუცილებლობა.

4. გადაწყვეტილება ამ მუხლით დადგენილი წესით ნებართვის გაცემის ან უარის  უარის შესახებ, მიიღება განცხადების წარდგენიდან არაუმეტეს 5 სამუშაო დღის ვადაში და მის მიმართ გამოიყენება ძალაში შესვლისა და გასაჩივრებისთვის ამ კოდექსით შესაბამისი ნებართვის მიმართ დადგენილი წესები.

5. თუ ნებართვის საფუძველზე მიმდინარე სამუშაოების წარმოების, ან მესაკუთრის/ნებართვის მფლობელისგან დამოუკიდებელი გარემო ფაქტორების ზემოქმედების შედეგად,  წარმოიშვა ადამიანისა და სიცოცხლისა და ჯანმრთელობის, ან ძეგლის მდგომარებისთვის საფრთხის შემცველი გარემოებების თავიდან აცილების გადაუდებელი აუცილებლობა, მესაკუთრე/ნებართვის მფლობელი, უფლებამოსილია ნებართვის გარეშე დაუყოვნებლივ მიიღოს პრევენციული ზომები, რის თაობაზეც დაუყოვნებლივ უნდა აცნობოს სააგენტოს. ამ მიზნით სააგენტოს წარედგინება:

ა) შექმნილი ვითარების აღწერა და პრევენციული ღონისძიების აუცილებლობის დასაბუთება, ღონისძიებათა განხორციელებიდან 1 კვირის ვადაში;

ბ) თუ განხორციელებული პრევენციული სამუშაოები იწვევს სანებართვო პირობების/დოკუმენტაციის ცვლილებას, ასევე ამ კოდექსის 107-ე მუხლით გათვალისწინებული დოკუმენტაცია ღონისძიებათა განხორციელებიდან 1თვის ვადაში;  

1. ამ კოდექსით განსაზღვრული ნებართვის მფლობელმა, სამუშაოთა მიმდინარეობისას, პერიოდულად, ნებართვის გამცემს უნდა წარუდგინოს სამუშაოთა შუალედური ანგარიში, ხოლო სამუშაოთა დასრულების შემდეგ – სამუშაოთა საბოლოო ანგარიში და მათი ადგილზე შემოწმების მიზნით უნდა დაუშვას ნებართვის გამცემისა და ინსპექციის წარმომადგენლები. ამ მუხლის მოქმედება არ ვრცელდება კულტურული/ბუნებრივი ფასეულობის საქართველოდან დროებით გატანის ნებართვაზე.
2. ნებართვის მფლობელის მიერ ამ მუხლით გათვალისწინებული ანგარიშების წარდგენის პერიოდულობას ნებართვის გაცემაზე გადაწყვეტილების მიღებისას განსაზღვრავს ნებართვის გამცემი და იგი აისახება სანებართვო მოწმობაში.

3. სამუშაოთა ანგარიში უნდა მოიცავდეს საკითხებს სამუშაოთა მიმდინარეობის, მათი შესრულების ხარისხის, შექმნილი ან გამოვლენილი, საპროექტო დოკუმენტაციით გაუთვალისწინებელი ვითარებებისა და გარემო ფაქტორების, სამუშაოთა მიმდინარეობისას გამოვლენილი ან აღმოჩენილი კულტურული მემკვიდრეობისა და ბუნებრივი ფასეულობების, მათთან დაკავშირებული ინფორმაციისა და ობიექტების შესახებ. სამუშაოთა ანგარიშს თან უნდა ერთვოდეს საავტორო ზედმხედველობის ჟურნალი.
4. თუ ძეგლის სარეაბილიტაციო სამუშაოები ითვალისწინებდა მასზე საინჟინრო კომუნიკაციების, ტექნოლოგიური მოწყობილობების ან/და ხაზების შეცვლას ან დამონტაჟებას, სამუშაოთა საბოლოო ანგარიშს უნდა დაერთოს:
ა) დამონტაჟებული /მოწყობილი საინჟინრო, საკომუნიკაციო, ინფრასტრუქტურული ან ტექნიკური/ტექნოლოგიური მოწყობილობების ან/და ხაზების გამოცდის აქტები, დამოწმებული შესაბამისი კომპეტენტური ორგანოს მიერ;
ბ) გარე კომუნიკაციებზე საპროექტო დოკუმენტაციის მიხედვით მიერთების დადასტურება, გაცემული შესაბამისი კომპანიის მიერ.

5. სამუშაოთა შესაბამისი ეტაპის დასრულებისას, შუალედური და საბოლოო ანგარიშების საფუძველზე, სააგენტოს წარმომადგენლები ადგენენ სამუშაოთა შესაბამისი ეტაპის მიღების ოქმს, რომლის ერთი ასლი საქართველოს კანონმდებლობით დადგენილი წესით ბარდება ნებართვის მფლობელს. ოქმში აღინიშნება ჩატარებული სამუშაოების საპროექტო დოკუმენტაციასთან შესაბამისობა. ოქმი საჩივრდება სააგენტოს თავმჯდომარესთან ადმინისტრაციული აქტის ერთჯერადი გასაჩივრებისთვის დადგენილი წესით.

6. ნებართვის მფლობელი ვალდებულია, მოთხოვნის შემთხვევაში, საქართველოს კანონმდებლობით განსაზღვრულ მაკონტროლებელ ან ზედამხედველ ორგანოს შეძლებისდაგვარად მოკლე ვადაში წარუდგინოს სანებართვო მოწმობა ან/და შესაბამისი საპროექტო დოკუმენტაცია და მისცეს შესაბამისი ობიექტის დათვალიერების შესაძლებლობა.

7. ამ კანონით ძეგლზე სამუშაოების ან არქეოლოგიური სამუშაოების სანებართვო პირობები შესრულებულად ჩაითვლება მხოლოდ ნებართვის მფლობელის მიერ შესაბამისი საპროექტო დოკუმენტაციით გათვალისწინებული სამუშაოებისა და პირობების სრულად შესრულებისა და ამ მუხლით განსაზღვრული ანგარიშების სრულად წარდგენის შემდეგ, რის შედეგადაც გამოიცემა ნებართვის გამცემი ორგანოს ადმინისტრაციულ-სამართლებრივი აქტი სამუშაოების მიღების თაობაზე.

8. სამუშაოების მიღებაზე უარის თქმის საფუძველია:

ა) ამ მუხლით განსაზღვრული დოკუმენტების წარუდგენლობა;

ბ) ნებართვის გამცემი ორგანოს წარმომადგენლებისათვის ობიექტის დათვალიერებაში ხელის შეშლა;

გ) სანებართვო პირობების შეუსრულებლობა, მათ შორის, ჩატარებული სამუშაოების საპროექტო დოკუმენტაციასთან შეუსაბამობა.

9. ნებართვის მფლობელი პასუხისმგებელია სანებართვო პირობების შესრულებაზე, გარდა ამ მუხლის მე-10 პუნქტით განსაზღვრული შემთხვევებისა.

10. ამ კოდექსით პროფესიულ საქმიანობასთან დაკავშირებული სანებართვო პირობების დარღვევისათვის პასუხისმგებელია შესაბამისი ბრალეული პირი.
11. ამ მუხლით გათვალისწინებული ანგარიშისა და სამუშაოების მიღებასთან დაკავშირებული დოკუმენტაციის ფორმა განისაზღვრება ინსტრუქციით.

1. თუ ამ კოდექსით განსაზღვრული ნებართვის საფუძველზე წარმოებული სამუშაოებისას წარმოიშობა შესაბამისი სანებართვო პირობების (საპროექტო დოკუმენტაცია, სამუშაოთა ჩატარებისა და ანგარიშების წარდგენის ვადები, სამუშაოთა მოცულობა ან/და სხვა რამ, რაც არ ქმნის ახალი ნებართვის გაცემის საფუძველს) ცვლილების აუცილებლობა, ნებართვის მფლობელი ვალდებულია, სანებართვო პირობების ცვლილების მოთხოვნით, განცხადებით მიმართოს ნებართვის გამცემს.

2. განცხადებას სანებართვო პირობების ცვლილების შესახებ უნდა დაერთოს ცვლილების ამსახველი შესაბამისი დოკუმენტაცია.

3. გადაწყვეტილება სანებართვო პირობების ცვლილების შესახებ მიიღება ნებართვის გაცემისთვის დადგენილი წარმოების წესით და გაიცემა ახალი სანებართვო მოწმობა, ხოლო ძველი ძალადაკარგულად ცხადდება. განახლებულ სანებართვო მოწმობაში დამატებით მიეთითება  სანებართვო პირობებში ცვლილების შეტანის შესახებ განცხადების რეკვიზიტები. 

4. სანებართვო პირობების ცვლილების შემთხვევაში სანებართვო მოსაკრებელი არ გადაიხდევინება.
მუხლი 109. ამ თავით განსაზღვრული ნებართვების გაუქმება, პასუხისმგებლობა სანებართვო პირობების დარღვევისათვის 
1. ამ კოდექსით განსაზღვრული სანებართვო პირობების დარღვევაზე პასუხისმგებელია ნებართვის მფლობელი, თუ სანებართვო პირობების დარღვევა განპირობებული არ არის ამ კოდექსის 99-ე მუხლით განსაზღვრულ სამუშაოების ხელმძღვანელის ბრალეული მოქმედებით.

2. ამ მუხლის მიზნებისთვის, სამუშაოთა ხელმძღვანელის ბრალეულ ქმედებად ჩაითვლება სანებართვო პირობების ნებისმიერი სახის დარღვევა, გარდა იმ შემთხვევისა, როდესაც დარღვევა გამოწვეულია ნებართვის მფლობელის მიერ ნებართვით გასაზღვრულ სამუშაოთა შეუფერხებელი წარმოების ვალდებულებათა შეუსრულებლობით და ამის თაობაზე  სამუშაოთა ხელმძღვანელი, გონივრულ ვადაში,  წინასწარ აცნობებს ნებართვის გამცემს. აღნიშნული შეტყობინების ნამდვილობაზე პასუხისმგებელია სამუშაოთა მწარმოებელი.
3. ნებართვების გაუქმების საფუძვლები და წესი განისაზღვრება „ლიცენზიებისა და ნებართვების შესახებ“ საქართველოს კანონით.

4. პასუხისმგებლობა ნებართვის მფლობელის მიერ ამ კანონით დადგენილი სანებართვო პირობების დარღვევისათვის განისაზღვრება საქართველოს კანონმდებლობით.

1. სააგენტო, ასევე, სათანადო ნებართვის საფუძველზე სხვა სახელმწიფო ორგანო ან მუნიციპალიტეტი, უფლებამოსილია, მესაკუთრის (მფლობელის) თანხმობის გარეშე თავად ჩაატაროს სარეაბილიტაციო, კვლევითი ან არქეოლოგიური სამუშაოები კულტურული მემკვიდრეობის ობიექტზე ან ბუნებრივ ფასეულობაზე, ანდა ეს სამუშაოები სხვა პირს დაუკვეთოს, თუ:
ა) ძეგლის/კულტურული ან ბუნებრივი ფასეულობის მესაკუთრე ვერ უზრუნველყოფს მის საკუთრებაში არსებული ობიექტის მოვლას ამ კოდექსითა და კანონმდებლობით დადგენილი წესით, რაც შეუქცევადი დაზიანების ან განადგურების საფრთხეს უქმნის მას;

 ბ) არქეოლოგიური ობიექტი ან მიწის ნაკვეთი, რომელზედაც განთავსებულია იგი, არ არის სახელმწიფოს საკუთრება ან ფლობისა და სარგებლობის უფლებით გადაცემულია სხვა პირზე, ამასთანავე, მესაკუთრე (მფლობელი) არაა თანახმა არქეოლოგიურ ობიექტზე სარეაბილიტაციო, კვლევითი ან არქეოლოგიური სამუშაოების ჩატარებაზე და არსებობს ამ კოდექსის 106-ე მუხლის პირველი ნაწილით გათვალისწინებული საფუძვლები.

2. ამ მუხლის პირველი პუნქტით გათვალისწინებული ორგანო ვალდებულია სრულად აუნაზღაუროს მესაკუთრეს (მფლობელს) ამ მუხლის პირველი პუნქტის „ბ“ ქვეპუნქტით განსაზღვრული სამუშაოების შედეგად მიყენებული ზიანი.

3. ამ მუხლის პირველი პუნქტით გათვალისწინებული გარემოებების არსებობისას სამუშაოების მესაკუთრის (მფლობელის) თანხმობის გარეშე ჩატარების შესახებ გადაწყვეტილებას იღებს სასამართლო, რომლის საფუძველზეც შესაძლებელია დაიწყოს ჩატარდეს შესაბამისი სამუშაოების განხორციელებისთვის საჭირო პროცედურა და  საჭიროების შემთხვევაში, გაიცეს შესაბამისი ნებართვა ამ კოდექსით განსაზღვრული წესით. სასამართლო განცხადებას განიხილავს საქართველოს სამოქალაქო საპროცესო კოდექსით განსაზღვრულ ვადებში და დადგენილი წესით. სასამართლოს გადაწყვეტილება აღსრულდება დაუყოვნებლივ აღსასრულებელი გადაწყვეტილების აღსრულების წესით. სასამართლოს მიერ ამ მუხლის პირველი ნაწილის „ბ“ ქვეპუნქტით გათვალისწინებული სამართალწარმოებისას გაწეულ ხარჯებს ანაზღაურებს სამუშაოთა ჩატარების უფლების მოპოვებით დაინტერესებული მხარე.

4. სამუშაოთა ჩატარების უფლების მინიჭების შესახებ განცხადება წარედგინება სასამართლოს. განცხადება, გარდა საქართველოს კანონმდებლობით განსაზღვრულისა, ასევე უნდა შეიცავდეს:

ა) მითითებას ჩასატარებელი სამუშაოების სახეობებისა და მათი ჩატარების ვადების შესახებ;

ბ) დასაბუთებას სამუშაოთა ჩატარების აუცილებლობისა და შესაბამისი გარემოებების არსებობის შესახებ;

გ) ამ მუხლის პირველი პუნქტის „ბ“ ქვეპუნქტით გათვალისწინებულ შემთხვევაში მესაკუთრისათვის (მფლობელისათვის) ზიანის მიყენების ალბათობისას – მითითებას საკომპენსაციო თანხის ოდენობისა და გადახდის ვადის შესახებ;

დ) ამ მუხლის პირველი ნაწილის „ა“ ქვეპუნქტით გათვალისწინებულ შემთხვევაში – მითითებას ძეგლის მესაკუთრის (მფლობელის) მიერ სამუშაოს შემსრულებლისათვის ძეგლის გადაუდებელ სარეაბილიტაციო სამუშაოებზე დახარჯული თანხის ოდენობისა და გადახდის ვადის შესახებ.

5. განცხადებას, გარდა საქართველოს კანონმდებლობით გათვალისწინებული დოკუმენტებისა, ასევე უნდა დაერთოს ამ კანონით განსაზღვრული შესაბამისი საპროექტო დოკუმენტაცია. თუ სარეაბილიტაციო (არქეოლოგიური) სამუშაოების პროექტის შესადგენად აუცილებელია წინასწარი კვლევითი სამუშაოების ჩატარება, განცხადებას უნდა დაერთოს კვლევითი სამუშაოების პროექტი, რომლის განხორციელებაც შესაძლებელია სასამართლოს შუალედური გადაწყვეტილების საფუძველზე. სასამართლო დაინტერესებულ მხარეს განუსაზღვრავს კვლევითი სამუშაოების ჩატარებისა და სარეაბილიტაციო (არქეოლოგიური) სამუშაოების პროექტის მომზადების ვადას, რომლის განმავლობაშიც სასამართლო წარმოება შეჩერდება. ობიექტური გარემოებების არსებობის შემთხვევაში დაინტერესებული მხარე უფლებამოსილია მიმართოს სასამართლოს შუამდგომლობით ამ ვადის გაგრძელების შესახებ. სარეაბილიტაციო (არქეოლოგიური) სამუშაოების პროექტის სასამართლოში წარდგენისას, ასევე წარსადგენად განსაზღვრული ვადის გასვლისას სასამართლო წარმოება განახლდება საქართველოს კანონმდებლობით დადგენილი წესით. სამუშაოების პროექტი სასამართლოში წარდგენამდე უნდა შეუთანხმდეს სამინისტროს.

6. სასამართლოს გადაწყვეტილება სამუშაოების ჩატარების შესახებ უნდა შეიცავდეს:

ა) მითითებას ჩასატარებელი სამუშაოების სახეობების, შესაბამისი პროექტის და მისი განხორციელების ვადის შესახებ;

ბ) ამ მუხლის პირველი ნაწილის „ბ“ ქვეპუნქტით გათვალისწინებულ შემთხვევაში მესაკუთრისათვის (მფლობელისათვის) ზიანის მიყენების ალბათობისას – მითითებას საკომპენსაციო თანხის ოდენობისა და გადახდის ვადის შესახებ;

გ) ამ მუხლის პირველი ნაწილის „ა“ ქვეპუნქტით გათვალისწინებულ შემთხვევაში – მითითებას ობიექტის მესაკუთრის (მფლობელის) მიერ სამუშაოს შემსრულებლისათვის გადაუდებელ სარეაბილიტაციო სამუშაოებზე დახარჯული თანხის ოდენობისა და გადახდის ვადის შესახებ.

7. თუ ობიექტის ინტერესი გადაუდებელ, სასწრაფო ჩარევას მოითხოვს (გარემო ფაქტორების ზემოქმედების შედეგად, სასამართლოს მიერ საბოლოო გადაწყვეტილების მიღებამდე მოსალოდნელია მისი შეუქცევადი დაზიანება ან განადგურება), სასამართლო უფლებამოსილია გამოიტანოს შუალედური გადაწყვეტილება, რომლის საფუძველზედაც ნებართვის გამცემი ორგანო დაუყოვნებლივ გასცემს შესაბამისი სამუშაოების ნებართვას. ამ შემთხვევაში სასამართლოს საბოლოო გადაწყვეტილებაში უნდა მიეთითოს სამუშაოების შედეგად მიყენებული ზიანი, კომპენსაციის ოდენობა და გადახდის ვადა.



თავი XIII

ზედამხედველობა და პასუხისმგებლობა


მუხლი 111. თავის მიზანი და რეგულირების სფერო, ცნებათა განმარტებანი

1. ეს თავი ადგენს ამ კოდექსით განსაზღვრული კულტურული და ბუნებრივი მემკვიდრეობის სფეროში წარმოებული სამუშაოების, კულტურულ და ბუნებრივ ფასეულობათა მოვლისა და ექსპლუატაციის ზედამხედველობის  წესებს, ზედამხედველობაზე პასუხისმგებელ სახელმწიფო ორგანოსა და მის კომპეტენციის ფარგლებს, კულტურული მემკვიდრეობისა და  ბუნებრივი ფასეულობების მდგომარეობის მეთვალყურეობასა და ზედამხედველობასთან დაკავშირებულ სამართალურთიერთობაში მონაწილე პირთა უფლებებსა და მოვალეობებს საქართველოს მთელ ტერიტორიაზე, შესაბამისი სამართლებრივი აქტების სახეებს და მათი გამოცემის პროცედურებს.

მუხლი 112. ინსპექცია


1. კულტურული მემკვიდრეობასა და ბუნებრივ ფასეულობებზე წარმოებულ საქმიანობას მეთვალყურეობასა და ზედამხედველობას უწევს სააგენტო, საამისოდ უფლებამოსილი სტრუქტურული ერთეულის - ინსპექციის მეშვეობით. 

2. ინსპექცია საკუთარ საქმიანობას ახორციელებს კულტურული და ბუნებრივი მემკვიდრეობის დაცვის ინსპექტორებისა (შემდგომში - ინსპექტორი) და სხვა თანამშრომლების მეშვეობით, რომელთა უფლებამოსილება და კონმპეტენციის ფარგლები განისაზღვრება ამ კოდექსით, სააგენტოს დებულებითა და სხვა სამართლებრივი აქტებით. 

3. ინსპექტორებსა და ინსპექციის სხვა თანამშრომლებს თანანმდებობაზე ნიშნავს და თანამდებობიდან ათავისუფლებს სააგენტოს თავმჯდომარე, საქართველოს შრომის კოდექსით დადგენილი წესით.


მუხლი 113. ინსპექტირება, სამართალდარღვევის გამოვლენა

1. ამ კოდექსის მიზნებისთვის ინსპექტირებად მიიჩნევა ამ კოდექსით განსაზღვრულ სამართალდარღვევათა გამოვლენის, მათი აღკვეთისა და შესაბამისი აქტების გამოცემის მიზნით, ინსპექტორის მიერ, ზედამხედველობის ფუნქციის ფარგლებში მიმდინარე ადმინისტრაციული წარმოება, რომლის მიზანია სამართალდარღვევის გამოვლენა და მასზე დადგენილი წესით რეაგირება, მისი აღმოფხვრის ან/და მისი უარყოფითი შედეგების შემარბილებელი ღონისძიებების განსაზღვრა.

2. ამ კოდექსის მიზნებისთვის სამართალდარღვევად განიხილება:

ა) უნებართვოდ ან შესაბამისი გადაწყვეტილების გარეშე, ასევე სანებართვო ან შესაბამისი აქტით განსაზღვრული პირობების დარღვევით წარმოებული ნებისმიერი საქმიანობა, რომელიც ამ კოდექსით დადგენილი წესით ექვემდებარება შესაბამის რეგულირებას; 

ბ) კულტურული მემკვიდრეობასა და ბუნებრივ ფასეულობებზე იმგვარი ზემოქმედება, რაც იწვევს მათ დაზიანებას, სრულად ან ნაწილობრივ ან განადგურებას, მისი კულტურული თუ სამეცნიერო ღირებულების დაქვეითებას, ასევე, ნივთსა და მის გარემოზე ზემოქმედება, რომელიც შეიცავს ამგვარ რისკებს, გარდა ნივთის ფუნქციურად გამოყენებით განპირობებული ობიექტური რისკისა; 

გ) ფასეულობათა სახელმწიფო ფონდს მიკუთვნებული ნივთების ექსპონირებისა და მოვლის წესების დარღვევა;

დ) ამ კოდექსის 97-ე მუხლით განასაზღვული შეტყობინების ვალდებულებისა და სამუშაოთა შეჩერების ვალდებულების შეუსრულებლობა;

ე) ხელის შეშლა კულტურული მემკვიდრეობის მდგომარეობის მონიტორინგსა, ზედამხედველობაზე;

ვ) კანონმდებლობით განსაზღვრული სხვა საქმიანობა, რომელიც არღვევს კულტურული მემკვიდრეობისა და ბუნებრივი ფასეულობების მიმართ დადგენილ სამართლებრივ რეჟიმს.


2. ინსპექტირების საფუძველზე მიიღება სამართალდარღვევის გამოვლენის,  გაფრთხილების და დაჯარიმების გადაწყვეტილებები.

3. გადაწყვეტილება გაფრთხილების ან დაჯარიმების შესახებ მიიღება სამართალდარღვევის გამოვლენის ოქმის საფუძველზე, რომელიც დგება სამართალდარღვევის გამოვლენის ადგილზე. სამართალდარღვევის ოქმი წარმოადგენს ინდივიდუალურ-სამართლებრივ ადმინისტრაციულ აქტს, და რომელიც ადასტურებს სამართალდარღვევის არსებობის ფაქტს და მასთან დაკავშირებულ ფაქტობრივ გარემოებებს. ოქმის ფორმა განისაზღვრება ინსტუქციით, რომელსაც ხელს აწერს ინსპექტორი და სამართალდამრღვევი (ასეთის დადასტურების შემთხვევაში). ოქმში უნდა მიეთითოს:

ა) სამართალდარღვევის ობიექტი;

ბ) სამართალდარღვევის სახე;

გ) სამართალდამრღვევის საიდენტიფიკაციო მონაცემები (თუ ასეთი ცნობილია);

დ) სავარაუდო პასუხისმგებლობის ზომა (გარდა ზიანის ანაზღაურებისა);

ე) სამართალდამრღვევის მიერ ოქმის ხელმოწერაზე უარის თქმის პირობები (ასეთის არსებობის შემთხვევაში);

ვ) სამართალდამრღვევის სურვილის შემთხვევაში მისი განმარტება ოქმში დაფიქსირებულ გარემოებებთან დაკავშირებით;

ზ) ინსტრუქციით განსაზღვრული სხვა მონაცემები.

5. სამართალდართვევის შესახებ ოქმი დგება მართვის ელექტრონული საშუალებების გამოყენებით, ან ქაღალდის მატარებელზე მკაცრი აღრიცხვის დოკუმენტისთვის დადგენილი წესით. ოქმის ამონაბეჭდი/ასლი გადაეცემა სამართალდამრღვევს ან მის მიერ უფლებამოსილ პირს, ხოლო მათ მიერ ხელმოწერილი ერთი ეგზემპლარი წარედგინება სააგენტოს. თუ ოქმის შედგენის მომენტისთვის ვერ ხერხდება სამართალდამრღვევის დადგენა ან იგი თავს არიდებს მის ხელმოწერას ან ჩაბარებას, ოქმში მიეთითება აღნიშნული გარემოებების თაობაზე.

4. სამართალდარღვევის ოქმი წარმოადგენს სამართალდამრღვევისთვის ამ კანონმდებლობით განსაზღვრული ვალდებულებებისა დ აპასუხისმგებლობის დაკისრების შესახებ სამართლებრივი აქტების გამოცემის სამართლებრივ საფუძველს და მას ინსპექციისთვის წარდგენის დროს თან უნდა დაერთოს სამართალდარღვევის ამსახველი დოკუმენტური (ფოტო, ფონო, ვიდეო და სხვა) მასალა, ასეთის არსებობის შემთხვევაში, ასევე ინსპექტორის, სხვა სპეციალისტის ან ექსპერტის დასკვნა მართლსაწინააღმდეგო ზემოქმედების შესახებ.

5. თუ საქმიანობის გაგრძელებით (ქმედება და უმოქმედობა) საფრთხე ექმნება სამართალდარღვევის ობიექტის ფიზიკურ მდგომარეობას, კულტურულ ან სამეცნიერო ღირებულებას, სამართალდარღვევის ოქმით უნდა განისაზღვროს საქმიანობათა შეჩერების ან საფუძვლის სხვაგვარად აღმოფხვრის ვალდებულების შესახებ და მიეთითოს სამართალდამრღვევის მიერ სამუშაოთა გაგრძელებისას სისხლის სამართლის პასუხისმგებლობის თაობაზე. აღნიშნული ღონისძიება შესაძლოა შეიცვალოს გაფრთხილების ან დაჯარიმების შესახებ გადაწყვეტილებთ. 

6. ყველა სახელმწიფო ორგანო ვალდებულია დაუყოვნებლივ მიაწოდოს საგენტოს ნებისმიერი ინფორმაცია, რომელიც დაკავშირებული იქნება სამართალდარღვევის გამოვლენასა  და ბრალეული პირის, ასევე შესაბამისი სამართლებრივი თუ ფაქტობრივი გარემოებების დადგენასთან.

მუხლი 114. სამართალდამრღვევის გაფრთხილება და დაჯარიმება, სისხლის სამართლებრივი დევნა 

1. ამ კოდექსის  მიზნებისთვის, გაფრთხილება და დაჯარიმება წარმოადგენს  ინდივიდუალურ სამართლებრივი აქტს, რომელიც ინსპექტორის მიერ  გამოიცემა ამ კოდექსით დადგენილ სამართდარღვევაზე, აფრთხილებს დამრღვევს დარღევისა და მისი აღმოუფხვრელობის შედეგების შესახებ, ამასთან განუსაზღვრავს მას დარღვევის აღმოფხვრის გონივრულ ვადას ან /და ღონისძიებებს.

2. გადაწყვეტილება სამართალდამრღვევის გაფრთხილების შესახებ მიიღება იმ შემთხვევაში, როდესაც სამართალდარღვევა არ იწვევს ობიექტის ან მისი გარემოს იმგვარ შეუქცევად ფიზიკურ დაზიანებას, რაც ნაწილობრივ ან სრულად უკარგავს მას კულტურულ ან მეცნიერულ ღირებულებას, მაგრამ შეიცავს ამის საფრთხეს და მისი აღმოფხვრა შესაძლებელია ამ კოდექსის 89-ე მუხლის პირველი ნაწილის „გ“ და მეორე ნაწილის „კ“ ქვეპუნქტებით განსაზღვრული სამუშაოებით.

3. გაფრთხილებით განსაზღვრული ვადის გასვლის შემდეგ 10 დღის ვადაში ინსპექტორი ამოწმებს გაფრთხილების  შესრულების ფაქტს და ადგენს შემოწმების აქტს, რომელშიც აისახება ინფორმაცია გაფრთხილების  შესრულების ან შეუსრულებლობის შესახებ.

4. გადაწყვეტილება სამართალდამრღვევის დაჯარიმების შესახებ მიიღება იმ შემთხვევაში, თუ:

ა) თუ გაფრთხილების გადაწყვეტილებით განსაზღვრული ვალდებულება ნაწილობრივ ან სრულად არ არის შესრულებული გადაწყვეტილებით განსაზღვრული დროისთვის; 

ბ) თუ ობიექტი ექვემდებარება აღდგენას, თუმცა მისი პირველად მდგომარეობაში მოყვანა შესძლებელია მხოლოდ შესაბამისი სარეაბილიტაციაო (გარდა 88-ე მუხლის პირველი ნაწილის „გ“ და მეორე ნაწილის „კ“ ქვეპუნქტებით განსაზღვრული სამუშაოებისა) სამუშაოების შედეგად;

დ)  სამართალდარღვევის შედეგად ობიექტი განადგურდა სრულად ან ნაწილობრივ იმგვარად რომ მან დაკარგა ისტორიული, კულტურული, ან სამეცნიერო ღირებულება.

5. გადაწყვეტილება გაფრთხილების და დაჯარიმების შესახებ, ინსპექტორის მიერ, მიიღება საქართველოს ზოგადი ადმინისტრაციული კოდექსით მარტივი ადმინისტრაციული წარმოებისთვის დადგენილი დადგენლი წესით, სამართალდარღვევის ოქმის შედგენიდან:

ა) გაფრთხილების შემთხვევაში - არაუგვიანეს 5 სამუშაო დღის ვადაში;

ბ)  დაჯარიმების შემთხვევაში  - არაუგვიანეს 15 სამუშაო დღის ვადაში.

6. გადაწყვეტილება გაფრთხილების ან დაჯარიმების შესახებ, გარდა საქართველოს ზოგადი ადმინისტრაციული კოდექსით ადმინისტრაციული აქტის მიმართ დადგენილი რეკვიზიტებისა, დამატებით უნდა შეიცავდეს:

ა) სამართალდარღვევის ობიექტის ზუსტ აღწერილობას;

ბ) სამართალდარღვევის აღწერას, ცნობილი ფაქრობრივი გარემოებებისა და მათი დამდგარი თუ მოსალოდნელი შედეგების მითითებით;

გ) სამართალდამრღვევის ვინაობას, ასევე მესაკუთრის ვინაობას, თუ იგი არ წარმოადგენს იმავდროულად სამართალდამრღვევს;

დ) მითითებას პასუხისმგებლობის ზომის თაობაზე;

 ე)  სამართალდამრღვევისთვის კულტურული მემკვიდრეობისათვის დამაზიანებელი ან საფრთხის შემცველი  სამუშაოების განსაზღვრას და მითითებას მათი შეჩერების შესახებ;

ვ) სამართალდარღვევის აღმოსაფხვრელად გასატარებელ ღონისძიებათა (მათ შორის ნებართვის გამცემი ორგანოსთვის საპროექტო დოკუმენტაციის წარდგენა, ქმედების განხორციელება ან მისგან თავის შეკავება) აღწერას და ამ ღონისძიებათა განხორციელების გონივრულ ვადებს;

ზ) გაფრთხილებას გადაწყვეტილებით განსაზღვრული ვალდებულებების შეუსრლებლობის სამართლებრივ შედეგებზე;

თ) კანონმდებლობით გათვალისწინებული სხვა ინფორმაციას.

7. გაფრთხილებისა და დაჯარიმების გადაწყვეტილებები გამოიცემა მართვის ელექტრონული საშუალებების გამოყენებით და ქვეყნდება ინსპექციის ოფიციალურ ვებ-გვერდზე. მათი ფორმები განისაზღვრება ინსპექციის დებულებით.

8. იმ შემთხვევაში, თუ ინსპექტირების პროცესში გამოვლინდება სისხლის სამართლის დანაშაულის ნიშნები, ინსპექტორი ვალდებულია საქმე ქვემდებარეობით გადაუგზავნოს შესაბამის სამართალდამცავ ორგანოს. აღნიშნული არ ათავისუფლებს ბრალეულ პირს ადმინისტრაციული და ზიანის მიყენებით გამოწვეული პასუხისმგებლობისგან.


მუხლი 115  ჯარიმის განმეორებით დაკისრებისა და გადახდის წესი

1. სამართალდარღვევისათვის დაკისრებული ჯარიმა დამრღვევმა უნდა გადაიხადოს დაჯარიმების შესახებ გადაწყვეტილების ძალაში შესვლიდან 30 დღეში.

2. დადგენილ ვადაში დაჯარიმების შესახებ გადაწყვეტილებით დაკისრებული ვალდებულებების შეუსრულებლობის ან  დაკისრებული ჯარიმის გადაუხდელობის შემთხვევაში, სამართალდამრღვევს პასუხისმგებლობა დაეკისრება „ლიცენზიებვისა და ნებართვების შესახებ“ საქართველოს კანონის 34-ე მუხლით განსაზღვრული წესით.

3. ამ კოდექსით გათვალისწინებული სამართალდარღვევისათვის დაწესებული ჯარიმა ჩაირიცხება სახელმწიფო ბიუჯეტში საქართველოს საბიუჯეტო კოდექსით დადგენილი წესით. ჯარიმის აღსრულებასთან დაკავშირებით მოქმედებს „სააღსრულებო წარმოების შესახებ“ საქართველოს კანონი.

მუხლი 116.  ზიანისა და ხარჯების ანაზღაურება

1. დაჯარიმება და მისთვის სისხლის სამართლის პასუხისმგებლობის დაკისრება  დამრღვევს არ ათავისუფლებს დარღვევით მიყენებული ზიანის ანაზღაურების ვალდებულებისაგან.

2. დადგენილ ვადაში დარღვევის გამოუსწორებლობის შემთხვევაში, თუ დარღვევის დაუყოვნებლივ გამოუსწორებლობამ შეიძლება ზიანი მიაყენოს საჯარო  ან კერძო ინტერესებს, ინსპექციის მიმართვის საფუძველზე, სააგენტოს შეუძლია მიიღოს დასაბუთებული გადაწყვეტილება სარეაბილიტაციო და პრევენციულ ღინისძიებათა მის მიერ ან მესამე პირთა მეშვეობით ან/და საკუთარი ხარჯით განხორციელების  თაობაზე.

3. სააგენტო ვალდებულია მოსთხოვოს დამრღვევს ამ მუხლის მე-2 ნაწილის შესაბამისად გაღებული ხარჯების ანაზღაურება. დამრღვევის მიერ ხარჯების ნებაყოფლობით ანაზღაურებაზე უარის თქმის შემთხვევაში, სააგენტო მიმართავს სასამართლოს დამრღვევისათვის გაღებული ხარჯების დაკისრებისა და გადახდის მოთხოვნით.

მუხლი 117. გადაწყვეტილებების ძალაში შესვლა და გასაჩივრება

1. სააგენტო ვალდებულია სამართალდარღვევის გამოვლენის ოქმი, ასევე, გადაწყვეტილება გაფრთხილების ან დაჯარიმების შესახებ გამოაქვეყნოს მისი ოფიციალურ ვებ-გვერდზე და უზრუნველყოს მისი შეუზღუდავი ხელმისაწვდომობა. გადაწყვეტილებები ძალაში შედის მათი სამართალდამრღვევისათვის კანონით განსაზღვრული წესით ჩაბარების ან მათი სააგენტოს ოფიციალურ ვებ-გვერდზე გამოქვეყნების მომენტიდან. გადაწყვეტილების ელექტრონული საშუალებებით გამოცემის წესი, ფორმა და სხვა სამართლებრივი საფუძვლები განისაზღვრება ინსტრუქციით.

2. ინსპექტორი ვალდებულია გადაწყვეტილების ამონაბეჭდი გაუგზავნოს სამართალდამრღვევს რეგისტრაციის/იურიდიულ მისამართზე. მხარის მიერ გადაწყვეტილების ჩაუბარებლობა არ აბრკოლებს მის ძალაში შესვლას, გარდა იმ შემთხვევისა, როდესაც მხარემ არ იცოდა და არც შეიძლება სცოდნოდა გადაწყვეტილების მიღების შესახებ.

3. ამ მუხლის პირველი ნაწილით განსაზღვრული გადაწყვეტილების გასაჩივრება არ აჩერებს  მის მოქმედებას, და არ აბრკოლებს მათ აღსრულებას, თუ უფლებამოსილი ორგანოს მიერ შესაბამისი გადაწყვეტილებით  სხვა რამ არ არის განსაზღვრული. 

4. დაინტერესებულ პირს უფლება აქვს გადაწყვეტილებები გაასაჩივროს მისი ოფიციალურად გაცნობიდან, ხოლო გადაწყვეტილების გამოქვეყნების შემთხვევაში – გამოქვეყნებიდან 30 კალენდარული დღის ვადაში თავმჯდომარესთან, ადმისნისტრაციული საჩივრის წარდგენისთვის დადგენილი წესით.

5. ადმინისტრაციულ საჩივართან დაკავშირებული თავმჯდომარის  გადაწყვეტილება, ოქმთან ერთად შეიძლება გასაჩივრდეს სასამართლოში, კანონმდებლობით დადგენილი წესით. 

კარი III

გარდამავალი და დასკვნითი დებულებანი

თავი XIV

გარდამავალი და დასკვნითი დებულებანი
მუხლი 118. უკანონო მფლობელობაში არსებული მოძრავი არქეოლოგიური და პალეონტოლოგიური ფასეულობების კერძო საკუთრებად გამოცხადება

1. ის მოძრავი არქეოლოგიური და პალეონტოლოგიური ფასეულობები, რომელიც ამ კოდექსის ამოქმედების დროითვის იმყოფება კერძო სამართლის სუბიექტების მფლობელობაში, ცხადდება მფლობელთა საკუთრებად, ამ მუხლით დადგენილი წესით დადგენილი პროცედურებით აღრიცხვის შემთხვევაში. 

2. ამ მუხლის პირველი ნაწილის მოქმედება არ ვრცელდება შემთხვევებზე, როდესაც:

ა) ნივთი, შესაბამისი გარიგების საფუძველზე გადაცემულია დროებით სარგებლობაში, მისი უკან დაბრუნების პირობით;

ბ) ნივთზე დასტურდება დასტურდება სხვა პირის საკუთრების უფლება;

გ) ნივთზე პირს მფლობელობა წარმოეშვა დანაშაულებრივი საქმიანობის შედეგად, გარდა უკანონო არქეოლოგიური საქმიანობისა;
დ) არსებობს კანონმდებლობით განსაზღვრული საფუძველი, რაც გამორიცხავს ამ ნივთზე მისი მფლობელის საკუთრების უფლების წარმოშობას.

3. დაინტერესებული პირი უფლებამოსილია, ამ მუხლის  პირველი ნაწილით განსაზღვრული ფასეულობების კერძო ფასეულობათა ნუსხაში აღრიცხვის მიზნით, მიმართოს სააგენტოს ან მის მიერ ავტორიზებულ შესაბამის პირს, ამ კოდექსის ამოქმედებიდან ექვსი თვის ვადაში.

4. ამ მუხლის მე-3 ნაწილით დადგენილი ვადის გასვლის შემდეგ, კერძო სამართლის პირების მფლობელობაში არსებულ არქეოლოგიურ და პალეონტოლოგიურ ფასეულობებზე  ვრცელდება ამ კოდექსის მე-19 მუხლით დადგენილი რეჟიმი.



მუხლი 119.  კანონის ამოქმედებასთან დაკავშირებით მისაღები ნორმატიული აქტები და გასატარებელი ღონისძიებები

1. საქართველოს მთავრობამ, ამ კოდექსის ამომქედებამდე:

ა) ამ კოდექსის ამოქმედებამდე შეიმუშაოს და დაამტკიცოს:

ა.ა) „მსოფლიო მემკვიდრეობის ეროვნული კომიტეტის დებულება“.

ა.ბ) კულტურული და ბუნებრივი მემკვიდრეობის ტექნიკური რეგლამენტი;

ა.გ) აკმ-ის ოსტატის სტიპენდიის ოდენობისა და გადახდის წესი;

ა.დ) კულტურული და ბუნებრივი მემკვიდრეობის ეროვნული სააგენტოს მიერ გაწეულ მომსახურებათა საფასური;

ბ) მოიყვანოს  შესაბამისობაში სახელმწიფო საზღვრის რეჟიმისა და დაცვის წესის დამტკიცების შესახებ“  2013 წლის 30 დეკემბერის №386 დადგენილება ამ კოდექსის მოთხოვნებთან.

2. საქართველოს ფინანსთა მინისტრმა უზრუნველყოს „საქართველოს საბაჟო ტერიტორიაზე საქონლის გადაადგილებისა და გაფორმების შესახებ ინსტრუქციის დამტკიცების თაობაზე“  საქართველოს ფინანსთა მინისტრის  2012 წლის 26 ივლისის №290 ბრძანების ამ კანონის მოთხოვნებთან შესაბამისობაში მოყვანა.

3. სამინისტრომ: 


ა) ამ კოდექსის ამოქმედებამდე შეიმუშაოს და დაამტკიცოს:



ა.ა) კულტურული და ბუნებრივი მემკვიდრეობის აღრიცხვისა და მართვის ინსტრუქცია;

ა.ბ) კულტურული და ბუნებრივი მემკვიდრეობის სამეცნიერო-მეთოდური საბჭოს დებულება; 

ა.გ) საქართველოს კულტურული და ბუნებრივი მემკვიდრეობის ეროვნული სააგენტოს დებულება;

ბ) ამ კოდექსის ამოქმედებიდან 2 წლის განმავლობაში შეიმუშაოს დარგის შემდგომი განვითარების 5 წლიანი სტრატეგია და ყოველწლიური სამოქმედო გეგმა;

გ) ამ კოდექსის ამოქმედებამდე მოამზადოს და მთავრობას დასამტკიცებლად წარუდგინოს ამ მუხლის პირველი ნაწილით განსაზღვრული, საქართველოს მთავრობის კომპეტენციას მიკუთვნებული  ნორმატიული აქტების პროექტები;

დ) ამ კოდექსის ამოქმედებამდე მოამზადოს მატერიალურ-ტექნიკური  და საკადრო ბაზა საქართველოს კულტურული და ბუნებრივი მემკვიდრეობის ეროვნული სააგენტოს ჩამოყალიბებისთვის, სამინისტროსთვის გამოყოფილ ასიგნებათა ფარგლებში.

4. ეროვნული კომიტეტმა, ამ კოდექსის ამოქმედებიდან ორი წლის ვადაში შეიმუშაოს და დაამტკიცოს  „მსოფლიო კულტურული მემკვიდრეობის დაცვისა და მართვის სახელმძღვანელო პრინციპები“.

5. სააგენტომ და სამინისტრომ, კომპეტენციის ფარგლებში, კოდექსის ამოქმედებიდან სამი წლის ვადაში, მოიყვანონ კულტურული მემკვიდრეობის ძეგლების რეესტრი (სტატუსი, კატეგორია, რეგისტრირებული მონაცემები) ამ კოდექსის მოთხოვნებთან შესაბამისობაში.
6. სააგენტომ:

ა) ამ კოდექსის ამოქმედებიდან ერთი თვის ვადაში უზრუნველყოს  მუზეუმების აღრიცხვა ამ კოდექსით დადგენილი წესით;

ბ) ამ კოდექსის ამოქმედებამდე შექმნას მონაცემთა ერთიანი ელექტრონული ბაზა და მისი ფუნქციონირებისთვის საჭირო შესაბამისი ელექტრონული პროგრამები;

გ) ამ კოდექსის ამოქმედებიდან ერთი წლის ვადაში, შეიმუშაოს და ეროვნულ კომიეტეტს განსახილველად წარუდგინოს ამ კოდექსის ამოქმედებამდე, დადგენილი წესით აღრიცხული მსსოფლიო მემკვიდრეობის ძეგლების (მსოფლიო მემკვიდრეობის ობიექტების) მართვის გეგმებისა და ბუფერული ზონების პროექტები, ხოლო კომიტეტმა და საქართველოს მთავრობამ უზრუნველყონ მათი განხილვა და დამტკიცება, ამ კოდექსით დადგენილი წესით.

7. სახელმწიფო მუზეუმებმა და სახელმწიფო ფასეულობათა ფონდს მიკუთვნებული ნივთების მქონე სხვა სახელმწიფო ორგანიზაციებმა, ამ კოდექის ამოქმედებიდან ორი წლის ვადაში უზრუნველყონ მათთან დაცული ექსპონატებისა და სხვა ფასეულობების ამ კოდექსის მოთხოვნათა გათვალისწინებით ინვენტარიზაცია. 

მუხლი 120. გარდამავალი დებულებანი

1. „კულტურული მემკვიდრეობის შესახებ“ საქართველოს კანონის შესაბამისად, ამ კოდექსის ამოქმედებამდე დაწყებულ ადმინისტრაციულ წარმოებაზე გადაწყვეტილება მიიღება მისი დაწყების დროისთვის მოქმედი კანონმდებლობის შესაბამისად.

2. ამ კოდექსის ამოქმედებიდან კულტურული მემკვიდრეობის უძრავი ძეგლები ინარჩუნებენ ძეგლის სტატუსს და ეროვნული მნიშვნელობის კატეგორიას, ამ მუხლის მე-3 ნაწილით განსაზღვრული ვადის განმავლობაში.
3. სააგენტო ვალდებულია ამ კოდექსის ამოქმედებიდან ხუთი წლის განმავლობაში უზრუნველყოს კოდექსის ამოქმედებამდე რეგისტრირებული ძეგლების (უძრავი ძეგლი) ხელახალი ინვენტარიზაცია და ამ კოდექსით დადგენილი წესით ძეგლთა რეესტრში რეგისტრაცია. აღნიშნული ვადის გასვლის შემდეგ, სააგენტო ვალდებულია გამოაქვეყნოს წერილობითი ანგარიში იმ ძეგლების შესახებ, რომელთა შეტანაც არ მოხდა ძეგლთა რეესტრში. ანგარიში უნდა მოიცავდეს ინფორმაციას შესაბამის ძეგლებზე ინვენტარიზაციის შედეგებისა და მათი ამ კოდექსით დადგენილი წესით რეგისტრაციის დამაბრკოლებელი მიზეზების შესახებ, რაც შემოიფარგლება შემდეგით:
ა) ობიექტი განადგურებულია;

ბ) ვერ ხერხდება ობიექტის ადგილმდებარეობის (ლოკაციის) დადგენა;

გ) არსებული მონაცემები არ იძლევა ობიექტის იდენტიფიცირების შესაძლებლობას.
4. ამ მუხლის მე-3 ნაწილით განსაზღვრული 5 წლიანი გარდამავალი პერიოდისა და ხელახალი ინვენტარიზაციის დანაწესები არ ვრცედება „ოკუპირებული ტერიტორიების შესახებ“ საქართველოს კანონით განსაზღვრულ ტერიტორიაზე არსებულ ძეგლებზე.
5. აკმ-ის ის ელემენტები, რომელთაც „კულტურული მემკვიდრეობის შესახებ“ საქართველოს კანონის შესაბამისად მიენიჭათ არამატერიალური კულტურული მემკვიდრეობის ძეგლის სტატუსი, ჩაითვალონ აკმ-ის რეესტრში რეგისტრირებულებად და შეუნარჩუნდეთ ეროვნული მნიშვნელობის კატეგორია, ასეთის არსებობის შემთხვევაში.

6. ის კულტურული ფასეულობები, რომლებსაც „კულტურული მემკვიდრეობის შესახებ“ საქართველოს კანონით დადგენილი წესით განესაზღვრა ეროვნული მნიშვნელობის მოძრავი ძეგლის კატეგორია, მიჩნეულ იქნეს ამ კოდექსით განსაზღვრულ განსაკუთრებულ ფასეულობად, თუ უფლებამოსილი სახელმწიფო ორგანოს მიერ სხვა რამ არ იქნა დადგენილი.
7. ამ კოდექსის ამოქმედებამდე უფლებამოსილი ორგანოების მიერ გამოცემული სამართლებრივი აქტები სახელმწიფო მუზეუმის დაფუძნების შესახებ, ჩაითვალოს ამ კოდექსის შესაბამისად, გამოცემულად და დაევალოთ მათი დებულების დატკიცებაზე უფლებამოსილ ორგანოებს, ამ კოდექსის მიღებიდან 6 თვის ვადაში მოიყვანონ სახელმწიფო მუზეუმების დებულებები ამ კოდექსის მოთხოვნებთან შესაბამისობაში.

8. შესაბამის ტერიტორიაზე, კულტურული მემკვიდრეობის დამცავი ზონების ამ კოდექსის შესაბამისად დადგენამდე, დამცავი ზონების საზღვრები დგინდება შემდეგი სამართლებრივი აქტებით:
ა) თბილსის დამცავი ზონები...
ბ) ბათუმის დამცავი ზონები...
გ) მცხეთის დამცავი ზონები....
დ) სხვა დამცავი ზონები...

9. ამ მუხლის მე-8 პუნქტში მითითებული სამართლებრივი აქტებით განსაზღვრულ ტერიტორიაზე მოქმედებს ამ კოდექსით, შესაბამისი ზონისთვის განსაზღვრული სამართლებრივი რეჟიმი.

მუხლი 121. დასკვნითი დებულებანი

1. ამ კოდექსის ამოქმედებისთანავე ძალადაკარგულად გამოცხადდეს:

ა) „კულტურული მემკვიდრეობის შესახებ“ საქართველოს N4708 კანონი;

ბ) „მუზეუმების შესახებ“ საქართველოს N990 კანონი;

გ) კულტურულ ფასეულობათა საქართველოდან გატანისა და საქართველოში შემოტანის შესახებ“ საქართველოს  N985 კანონი;

დ) „საქართველოს კულტურისა და ძეგლთა დაცვის სამინისტროს სისტემაში შემავალი სსიპ – საქართველოს კულტურული მემკვიდრეობის დაცვის ეროვნულ სააგენტოსა და ძეგლის მესაკუთრეს/კანონიერ მოსარგებლეს შორის დასადები ხელშეკრულებისა და ძეგლის მესაკუთრის/კანონიერი მოსარგებლის მიერ წარსადგენი ინფორმაციის ფორმის დამტკიცების შესახებ“ საქართველოს კულტურისა და ძეგლთა დაცვის მინისტრის 2015 წლის 3 ნოემბრის №05/80 ბრძანება;

ე) „საჯარო სამართლის იურიდიული პირის – საქართველოს კულტურული მემკვიდრეობის დაცვის ეროვნული სააგენტოს დებულების დამტკიცების შესახებ“ საქართველოს კულტურისა და ძეგლთა დაცვის მინისტრის 2015 წლის 26 მარტის №05/51 ბრძანება; 

ვ) „საქართველოს კულტურისა და ძეგლთა დაცვის სამინისტროს მმართველობის სფეროში ზოგიერთი საჯარო სამართლის იურიდიული პირის დაფუძნების შესახებ“ საქართველოს მთავრობის 2014 წლის 25 დეკემბრის  №697 დადგენილების პირველი მუხლის მე-14 პუნქტი.

ზ) „კულტურული მემკვიდრეობის დაცვის საბჭოს დებულების დამტკიცების შესახებ“ საქართველოს კულტურისა და ძეგლთა დაცვის მინისტრის 2014 წლის 16 აპრილის №05/83 ბრძანება; 

თ) „საქართველოს კულტურისა და ძეგლთა დაცვის სამინისტროს კულტურული მემკვიდრეობის სტრატეგიის, ორგანიზაციების კოორდინაციისა და ნებართვების დეპარტამენტის მოხელეთა დამატებითი საკვალიფიკაციო მოთხოვნების დამტკიცების შესახებ“ საქართველოს კულტურისა და ძეგლთა დაცვის მინისტრის 2013 წლის 23 ოქტომბრის №05/70 ბრძანება 

ი) „კულტურული მემკვიდრეობის დამცავი ზონების შემუშავების წესების შესახებ“ საქართველოს მთავრობის 2012 წლის 14 მაისის № 181 დადგენილება 
კ)არამატერიალური კულტურული მემკვიდრეობის ობიექტთა სიისა და რეესტრის ფორმის დამტკიცების შესახებ საქართველოს კულტურისა და ძეგლთა დაცვის მინისტრის 2012 წლის 23 იანვრის  N3/28 ბრძანება;

მ) „ძეგლის სააღრიცხვო დოკუმენტაციის ფორმებისა და მათი შევსების წესის დამტკიცების შესახებ“ საქართველოს კულტურის, ძეგლთა დაცვისა და სპორტისმინისტრის 2007 წლის 25 სექტემბრის №3/175 ბრძანება;

ნ)საქართველოს კულტურის, ძეგლთა დაცვისა და სპორტის მინისტრის 2007 წლის 4 ივნისის №3/134 ბრძანება „მუზეუმების სახელმწიფო რეესტრის წარმოების წესისა და ფორმის    დამტკიცების შესახებ“.

ო) „საქართველოს კულტურის, ძეგლთა დაცვისა და სპორტის მინისტრის სათათბირო ორგანოს, საბჭოს – ,,მსოფლიო კულტურული მემკვიდრეობის ეროვნული კომიტეტის“ შექმნისა და დებულების დამტკიცების თაობაზე“ საქართველოს კულტურის, ძეგლთა დაცვისა და სპორტის მინისტრის 2007 წლის 27 თებერვლის №3/37 ბრძანება;

პ) „ქ. მცხეთის კულტურული მემკვიდრეობის დამცავი ზონების დადგენის შესახებ“ საქართველოს კულტურის, ძეგლთა დაცვისა და სპორტის მინისტრისა და საქართველოს ეკონომიკური განვითარების მინისტრის 2006 წლის 24 ოქტომბერი №3/471 – 1-1/1243 ერთობლივი ბრძანება

2. „საქართველოს კულტურისა და ძეგლთა დაცვის სამინისტროს მმართველობის სფეროში ზოგიერთი საჯარო სამართლის იურიდიული პირის დაფუძნების შესახებ“ საქართველოს მთავრობის 2014 წლის 25 დეკემბრის  №697 დადგენილების საფუძველზე შექმნილი საჯარო სამართლის იურიდიული პირის - საქართველოს კულტურული მემკვიდრეობის დაცვის ეროვნული სააგენტოს ბაზაზე დაფუძნდეს და მის სამართალმემკვიდრედ განისაზღვროს საჯარო სამართლის იურიდიული პირი - საქართველოს კულტურული და ბუნებრივი მემკვიდრეობის ეროვნული სააგენტო.


მუხლი 122. კოდექსის ამოქმედება

1. ეს კოდექსი ამოქმედდეს გამოქვეყნებიდან ექვსი თვის შემდეგ.

2. ამ კოდექსის 118-ე მუხლი ამოქმედდეს გამოქვეყნებისთანავე.

8. ამ კოდექსის 32-ე მუხლი ამოქმედდეს 2022 წლიდან.

საქართველოს პრეზიდენტი                                               გიორგი მარგველაშვილი
